
रूस से भारतीय कच्चे तेल आयात का मूल्य वित्त वर्ष 2026 में 
करीब 40.8 अरब डॉलर रहा। उपलब्ध आंकड़ों के अनुसार रूस 
भारत के कुल कच्चे तेल आयात का लगभग एक-तिहाई हिस्सा 
उपलब्ध करा रहा है। इसलिए अमेरिकी कदम से भारत के लिए ऊर्जा 
खरीद, व्यापार और अमेरिकी बाजार में भारतीय उत्पादों की लागत 
पर असर पड़ने की संभावना का आकलन किया जा रहा है।

यदि भारत पर अतिरिक्त अमेरिकी टैरिफ लागू होता है तो अमेरिका जाने 
वाले भारतीय सामान की कीमत बढ़ सकती है। इससे कपड़ा, इंजीनियरिंग 
सामान, रत्न-आभूषण, रसायन, चमड़ा और समुद्री उत्पाद जैसे निर्यात क्षेत्रों 
पर दबाव पड़ने की आशंका जताई जा रही है। दूसरी ओर, यदि भारत रूस 
से तेल खरीद घटाता है तो उसे वैकल्पिक आपूर्तिकर्ताओं से खरीद बढ़ानी 
पड़ सकती है। इससे आयात लागत और घरेलू ऊर्जा कीमतों पर संभावित 
असर को लेकर भी चिंता है। यह प्रभाव तेल की अंतरराष्ट्रीय कीमतों और 
भारत द्वारा अपनाई जाने वाली वैकल्पिक खरीद रणनीति पर निर्भर करेगा।

सूर्योदय
सुबह 6:08 बजे
सूर्यास्त
शाम 6:26 बजे

एग्जीक्यूटिव एडिटर : नितिन उपमन्यु

समर न्यूज। अमृतसर/फिरोजपुर

किसान-मजदूर मोर्चा (पंजाब) के 
आह्वान पर वीरवार को पंजाब में 
पांच स्थानों पर दोपहर 12 बजे शुरू 
किया गया रेल रोको आंदोलन करीब 
छह घंटे बाद शाम छह बजे समाप्त 
हो गया। इस दौरान किसानों और 
खेत मजदूरों ने अपनी मांगों को लेकर 
रेलवे ट्रैक पर धरना दिया। अमृतसर 
के देवीदासपुरा, पठानकोट के चाखू 
लाड़ी रेलवे फाटक, मोगा के डगरू, 
फिरोजपुर के मल्लांवाला और 
संगरूर के सुनाम में ट्रेनें रोकी गईं। 
   रेल रोको के ऐलान के बाद सरकार 
की ओर से बातचीत की पहल की 
गई। अमृतसर के देवीदासपुरा के 
पास गांव वडाला में किसान नेता 
सरवन सिंह पंधेर, बाबा गुरबचन 
सिंह चब्बा और सतनाम सिंह 
मानोचाल समेत किसान नेताओं के 
प्रतिनिधिमंडल की आईजी बॉर्डर 
रेंज गुरप्रीत सिंह भुल्लर, उपायुक्त 
अमृतसर दलविंदर सिंह, एसएसपी 
अमृतसर कंवलजीत सिंह, एआईजी 
हरपाल सिंह और अन्य अधिकारियों 
के साथ करीब तीन घंटे बैठक 
हुई। इसमें 24 सितंबर को चंडीगढ़ 
के किसान भवन में कृषि मंत्री के 
साथ किसान नेताओं की बैठक पर 
सहमति बनी।

परिवारों को सहायता का 
आश्वासन: बैठक में कर्ज के कारण 
आत्महत्या करने वाले किसानों और 
खेत मजदूरों के परिवारों की सहायता 
के मामले में एक महीने के भीतर 
किसान परिवारों को तीन लाख और 
खेत मजदूर परिवारों को दो लाख 
रुपये की सहायता देने का भरोसा 
दिया गया। आंदोलन के दौरान शहीद 
हुए किसानों और मजदूरों के परिवारों 
को लंबित नौकरियां और मुआवजा 
भी एक महीने में देने का आश्वासन 
दिया गया। पराली, पुलिस और रेलवे 
से संबंधित मामलों के निपटारे पर भी 
सहमति बनी। इसके बाद उपायुक्त 
अमृतसर खुद मंच पर पहुंचे और 
किसानों को सरकार की ओर से लिए 

गए फैसलों और  दिए गए आश्वासनों 
की जानकारी दी। इसके बाद किसान 
मजदूर मोर्चे के नेताओं ने ऑनलाइन 
बैठक कर पूरे पंजाब में चल रहे संघर्ष 

की समीक्षा की और पांचों स्थानों पर 
चल रहा रेल रोको आंदोलन व मंत्रियों 
के घरों के बाहर चल रहे मोर्चे समाप्त 
करने का फैसला किया।

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिपोर्टर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके नाम 
के साथ प्रकाशित की जाएगी। 
अपनी खबर इस फोन नंबर 
8699221114 या ईमेल  
infosummerexpress@
gmail.com पर भेजें।

न्यूज ब्रीफ

अमृतसर | शिरोमणि गुरुद्वारा 
प्रबंधक कमेटी ने अनैतिक मामले 
में नाम सामने आने के बाद श्री 
अकाल तख्त साहिब के अतिरिक्त 
मुख्य ग्रंथी भाई मलकीत सिंह और 
तख्त श्री केसगढ़ साहिब में चालक 
के रूप में सेवाएं निभा रहे मोहन 
सिंह को तत्काल प्रभाव से निलंबित 
कर दिया है। एसजीपीसी अध्यक्ष 
हरजिंदर सिंह धामी के निर्देश पर 
कार्रवाई की गई। एसजीपीसी के 
मुख्य सचिव कुलवंत सिंह मन्नण 
ने बताया कि दोनों के खिलाफ 
सामने आई जानकारी के बाद उन्हें 
निलंबित किया गया है।

अमृतसर में हरजिंदर सिंह और जरमनजीत सिंह, सुनाम में जसविंदर 
सिंह लोंगोवाल और दिलबाग सिंह हरिगढ़, मल्लांवाला में सुखविंदर 
सिंह, डगरू में बलदेव सिंह जीरा, बलवंत सिंह और मलकीत सिंह 
और चाखू लाड़ी में सविंदर सिंह और हरविंदर सिंह ने आंदोलन का 
नेतृत्व किया। मोर्चे ने कहा कि सरकार के साथ हुई बातचीत और 24 
सितंबर की बैठक पर बनी सहमति के मद्देनजर सभी मोर्चे समाप्त 
किए गए हैं। कृषि मंत्री के साथ बैठक के बाद सरकार के रुख और 
मांगों पर हुई चर्चा के आधार पर अगली रणनीति की घोषणा की 
जाएगी। किसान-मजदूर मोर्चा के प्रतिनिधियों ने साफ चेतावनी दी कि 
अगर उनकी मांगों पर सहमति नहीं बनी तो वह फिर आंदोलन का 
रुख अपनाएंगे।

मोर्चे की प्रमुख मांगों में पांच 
फसलों की एमएसपी की कानूनी 
गारंटी, किसानों और खेत मजदूरों 
की कर्जमुक्ति, लैंड पूलिंग नीति 
वापस लेना, शंभू-खनौरी मोर्चे 
से जुड़े पूरे मामले का समाधान 
और करीब 23 सूत्रीय मांग-पत्र 
शामिल है। इन सभी मुद्दों पर 24 
सितंबर की बैठक में पंजाब के 
कृषि मंत्री के साथ विस्तार से 
चर्चा होगी। बैठक के नतीजों के 
आधार पर मोर्चा अपनी अगली 
रणनीति तय करेगा।

पटियाला | पटियाला केंद्रीय जेल 
में बंद बलवंत सिंह राजोआणा 
ने प्रधानमंत्री नरेंद्र मोदी को पत्र 
लिखकर अपनी मौत की सजा से 
संबंधित दया याचिका पर जल्द 
फैसला लेने की मांग की है। 16 
सितंबर को लिखे पत्र में राजोआणा 
ने कहा कि वह 30 साल से जेल 
में हैं। 20 साल से मौत की सजा 
के फैसले का इंतजार कर रहे हैं। 
याचिका 15 साल से केंद्र सरकार 
के पास लंबित है। पत्र में 2019 
में गुरु नानक देव जी के 550वें 
प्रकाश पर्व पर जारी अधिसूचना 
का हवाला दिया गया है।

नई दिल्ली| भारतीय दूरसंचार 
विनियामक प्राधिकरण (ट्राई) ने 
सेवा गुणवत्ता के तय मानकों का 
पालन नहीं करने पर वोडाफोन 
आइडिया पर दो लाख रुपये 
का जुर्माना लगाया है। कार्रवाई 
अक्टूबर 2025 में विभिन्न क्षेत्रों 
में कॉल गुणवत्ता, नेटवर्क कवरेज 
और ब्रॉडबैंड गति से जुड़े मानकों 
में कमी पाए जाने पर की गई। 
कंपनी ने शेयर बाजार को इसकी 
जानकारी देते हुए कहा कि वह 
आदेश की समीक्षा कर रही है व  
कानूनी विकल्पों पर विचार करेगी।

नई दिल्ली | टाटा संस के चेयरमैन 
एन. चंद्रशेखरन का कार्यकाल 
पांच साल बढ़ाकर 2032 तक 
करने को बोर्ड ने मंजूरी दे दी है। 
उनका मौजूदा कार्यकाल फरवरी 
2027 में खत्म होना था। कंपनी 
को शेयर बाजार में सूचीबद्ध 
कराने का निर्णय भी बोर्ड ने लिया 
है। चंद्रशेखरन ने 12 अगस्त 
2026 को इस्तीफा दिया था। 
उस समय टाटा ट्रस्ट के चेयरमैन 
नोएल टाटा के साथ मतभेद और 
ट्रस्ट में खींचतान की बात सामने 
आई थी। नए कार्यकाल को अंतिम 
मंजूरी के लिए वार्षिक आम बैठक 
में रखा जाएगा।

अतिरिक्त मुख्य ग्रंथी 
समेत 2 कर्मी निलंबित 

बठिंडा: युवक की मौत 
हाथ में लगी थी सिरिंज 

रिश्वत मामला: बिचौलिए कृष्णु 
शारदा से ईडी करेगी पूछताछ

राजोआणा ने दया याचिका 
पर की निर्णय देने की मांग

वोडाफोन आइडिया 
पर जुर्माना लगाया {निगरानी के पहले दिन तरनतारन में दो घटनाएं, फसल कटाई बढ़ने के साथ बढ़ने की आशंका

चंद्रशेखरन 2032 तक 
टाटा संस के चेयरमैन

एजेंसी।  नई दिल्ली

प्रधानमंत्री नरेंद्र मोदी ने गुरुवार को 
नई दिल्ली के यशोभूमि में सेमीकॉन 
इंडिया 2026 के पांचवें संस्करण का 
उद्घाटन किया। उन्होंने कहा कि भारत 
में बने सेमीकंडक्टर अब देश के साथ 
दुनिया के बाजारों तक पहुंचने लगे 
हैं। उन्होंने सेमीकंडक्टर क्षेत्र को देश 
की तकनीकी और औद्योगिक क्षमता 
के लिए महत्वपूर्ण बताते हुए कहा कि 
भारत इस क्षेत्र में नई क्षमताएं तेजी से 
विकसित कर रहा है।
   मोदी ने कहा कि सेमीकंडक्टर 
मिशन का दूसरा चरण शुरू हो गया 
है। इसमें चिप डिजाइन, विनिर्माण, 
उन्नत पैकेजिंग, उपकरण, सामग्री, 
अनुसंधान और प्रतिभा विकास समेत 
पूरे तंत्र को मजबूत करने पर जोर 
है। उन्होंने कहा कि सेमीकंडक्टर 
उद्योग खड़ा करना केवल कारखाना 
लगाने तक सीमित नहीं है। इसके 
लिए तकनीकी क्षमता विकसित करने 
में दशकों लगते हैं, लेकिन भारत 
ने डिजाइन से लेकर उत्पादन और 
परीक्षण तक कई क्षेत्रों में एक साथ 
काम किया है। प्रधानमंत्री ने पंजाब 
के मोहाली स्थित सीडीआईएल 
सेमीकंडक्टर और गुजरात के 

पालसाना स्थित सूची सेमीकॉन 
संयंत्रों में वाणिज्यिक उत्पादन की 
शुरुआत को भी चिह्नित किया। 
इससे भारत में सेमीकंडक्टर उत्पादन 
की दिशा में नीति से आगे बढ़कर 
वास्तविक विनिर्माण की क्षमता 
विकसित होने का संकेत मिला है।
{एआई के लिए जरूरी चिप
मोदी ने कहा कि कृत्रिम बुद्धिमत्ता 
के दौर में कंपाउंड सेमीकंडक्टर 
और सिलिकॉन फोटोनिक्स जैसी 
तकनीकों का महत्व बढ़ रहा है। 
एआई डेटा सेंटर में बड़ी संख्या 
में उच्च क्षमता वाले प्रोसेसर काम 
करते हैं, इसलिए चिप निर्माण के 
साथ ऊर्जा सुरक्षा भी जरूरी है। 
उन्होंने भारतीय कंपनियों से देश 

में अनुसंधान एवं विकास बढ़ाने 
और अपनी बौद्धिक संपदा भारत में 
विकसित करने का आह्वान किया।
   वैश्विक आपूर्ति शृंखला पर 
जोर: प्रधानमंत्री ने कहा कि मौजूदा 
समय में वैश्विक आपूर्ति शृंखला में 
बदलाव हो रहे हैं। ऐसे में भारत को 
चिप डिजाइन, उत्पादन, उपकरण 
और सामग्री से जुड़ी पूरी आपूर्ति 
शृंखला विकसित करनी होगी। 
उन्होंने विदेशी कंपनियों से भारतीय 
स्टार्टअप, डिजाइन कंपनियों 
और अन्य संस्थाओं के साथ 
सहयोग बढ़ाने की अपील की। 
तीन दिवसीय सेमीकॉन इंडिया में 
600 से अधिक प्रदर्शक और 40 
से अधिक देशों के प्रतिनिधिमंडल 
शामिल हो रहे हैं।
{आर्थिक वृद्धि का भी जिक्र: 
मोदी ने सितंबर में जारी तिमाही 
सकल घरेलू उत्पाद के आंकड़ों 
का उल्लेख करते हुए कहा कि 
चुनौतीपूर्ण वैश्विक परिस्थितियों 
के बीच भारत ने 7.8 प्रतिशत की 
वृद्धि दर्ज की। उन्होंने जापान की 
क्रेडिट रेटिंग एजेंसी द्वारा भारत 
की सॉवरिन रेटिंग में करीब 35 
साल बाद सुधार किए जाने को भी 
वैश्विक भरोसे का संकेत बताया।

समर न्यूज | तरनतारन

पंजाब में धान की कटाई का मौसम 
शुरू होने से पहले ही पराली जलाने 
की घटनाएं सामने आ गई हैं। राज्य 
में इस साल पराली जलाने की 
आधिकारिक निगरानी 15 सितंबर से 
शुरू हुई है। पहले ही दिन तरनतारन 
जिले में खेतों में आग लगाए जाने की 
दो घटनाएं दर्ज की गईं। 
  निगरानी का यह दौर 30 नवंबर 
तक चलेगा। पिछले कुछ वर्षों में 
पंजाब में खेतों में आग की घटनाओं 
में लगातार कमी दर्ज की गई है। वर्ष 
2025 में राज्य में 5,114 घटनाएं 
दर्ज हुई थीं, जबकि 2024 में यह 
संख्या 10,909 और 2023 में 

36,663 थी। आधिकारिक आंकड़ों 
के अनुसार 2025 का आंकड़ा 
पिछले वर्षों की तुलना में काफी 
कम रहा। हालांकि, इस बार धान की 
कटाई का क्षेत्र करीब 32.75 लाख 
हेक्टेयर रहने और फसल कटाई 
अक्टूबर में तेज होने की संभावना 
है। इस सीजन में पंजाब प्रदूषण 

नियंत्रण बोर्ड और कृषि विभाग 
ने पराली प्रबंधन के लिए कार्रवाई 
योजना तैयार की है। खेतों में आग 
की निगरानी पंजाब रिमोट सेंसिंग 
सेंटर के माध्यम से की जाएगी। 
इसके साथ ही पहली बार ड्रोन के 
इस्तेमाल की तैयारी है, खासकर 
उन घटनाओं की पहचान के लिए 

जो शाम के समय होने के कारण 
उपग्रह निगरानी में छूट सकती हैं। 
राज्य के आठ जिलों को अधिक 
जोखिम वाले क्षेत्र के रूप में चिन्हित 
किया गया है।
{किसानों को जागरूक करने पर 
जोर: सरकार की ओर से फसल 
अवशेष प्रबंधन मशीनरी उपलब्ध 
कराने और किसानों को पराली न 
जलाने के लिए जागरूक करने पर 
जोर दिया जा रहा है। अधिकारियों 
के मुताबिक धान की कटाई के 
साथ अक्टूबर में खेतों में आग की 
घटनाएं बढ़ सकती हैं, इसलिए 
शुरुआती स्तर से निगरानी और 
मौके पर कार्रवाई को मजबूत किया 
जा रहा है। 

छह घंटे रोकी ट्रेनें, 24 को बैठक

पांच जगह नेताओं ने संभाली कमान 

अगली रणनीति बैठक के बाद 

किसानों का रेल रोको आंदोलन व मंत्रियों के घरों के बाहर चल रहे मोर्चे समाप्त करने का फैसला

पंजाब में पराली जलाने की घटनाएं शुरू, रिमोट सेंसिंग सेंटर से निगरानी

पीएम मोदी बोले-भारत में बनी 
चिप की दुनिया में पहुंच बढ़ी

हिमाचल व जम्मू में सीजन की पहली बर्फबारी; मणिमहेश यात्रा रुकी, उत्तराखंड में भी हिमपात

उधमपुर में दो आतंकी ढेर, रातभर 
चला सुरक्षाबलों का खास ऑपरेशन

यूपीआई पर एमडीआर में बदलाव 
वापस नहीं, सरकार का रुख साफ

भारत को सेमीकंडक्टर हब बनाने की तैयारी, सेमीकंडक्टर मिशन का दूसरा चरण शुरू

ट्रंप के पास पहुंचा विधेयक, अमेरिकी संसद के निचले सदन से पारित हुआ प्रतिबंध विधेयकपेज 1 एंकर स्टोरी

रूस से तेल खरीद पर भारत पर 100% अमेरिकी टैरिफ का खतरा
एजेंसी | वाशिंगटन 

अमेरिकी संसद के निचले सदन 
हाउस ऑफ रिप्रेजेंटेटिव्स ने 
रूस से तेल और गैस खरीदने 
वाले देशों पर 100 प्रतिशत तक 
अतिरिक्त टैरिफ लगाने का रास्ता 
साफ कर दिया है। ‘लिंडसे ओ. 
ग्राहम सैंक्शनिंग रूस एंड ईरान 
एक्ट ऑफ 2026’ नामक 
विधेयक 262 के मुकाबले 159 
मतों से पारित हुआ। 
   यह पहले ही सीनेट से मंजूर 
हो चुका है और अब राष्ट्रपति 
डोनाल्ड ट्रंप के हस्ताक्षर के लिए 
भेजा गया है। विधेयक कानून बनने 
पर ट्रंप को रूस से ऊर्जा खरीद 
जारी रखने वाले देशों के अमेरिकी 
आयात पर 100 प्रतिशत तक 
टैरिफ लगाने का अधिकार मिलेगा। 
हालांकि, टैरिफ लगाना स्वत: 
लागू होने वाला प्रावधान नहीं है, 

बल्कि राष्ट्रपति के निर्णय पर 
निर्भर करेगा। भारत इस प्रावधान 
की जद में आ सकता है, क्योंकि 
वह रूस से बड़ी मात्रा में कच्चा 
तेल खरीदता है। अमेरिकी कार्रवाई 
का उद्देश्य रूस पर आर्थिक दबाव 
बढ़ाना और उसकी ऊर्जा आय से 
जुड़े कारोबार को प्रभावित करना 
है। विधेयक में रूसी बैंकों, ऊर्जा 
क्षेत्र और प्रतिबंधों से बचने के 
लिए इस्तेमाल किए जाने वाले तेल 

टैंकरों के नेटवर्क पर भी कार्रवाई 
का प्रावधान है।
  {भारत का रुख: भारत के 
विदेश मंत्रालय ने कहा है कि 
देश अपनी ऊर्जा जरूरतों के 
लिए विभिन्न स्रोतों से खरीद 
करता है और फैसले बाजार की 
परिस्थितियों तथा राष्ट्रीय हित को 
ध्यान में रखकर लिए जाते हैं। 
मंत्रालय के अनुसार, भारत अपने 
आर्थिक और व्यापारिक हितों 

तेल आयात पर असर

निर्यातकों की चिंता

{माजलता के जंगलों में सेना, 
सीआरपीएफ और जम्मू-कश्मीर 
पुलिस की संयुक्त कार्रवाई

एजेंसी | श्रीनगर

जम्मू-कश्मीर के उधमपुर जिले में 
सुरक्षाबलों ने रातभर चले आतंकवाद 
विरोधी अभियान में दो आतंकियों को 
मार गिराया। कार्रवाई माजलता के 
ब्रेटल इलाके में हुई। सेना के व्हाइट 
नाइट कोर के अनुसार, खुफिया सूचना 
के आधार पर 16 और 17 सितंबर की 
दरम्यानी रात संयुक्त अभियान शुरू 
किया गया था। सेना, जम्मू-कश्मीर 
पुलिस और केंद्रीय रिजर्व पुलिस 
बल की टीमों ने संदिग्ध गतिविधियों 
की सूचना मिलने के बाद इलाके की 
घेराबंदी की। अभियान को ‘ऑपरेशन 

सोहन’ नाम दिया गया था। सुरक्षाबलों 
के मुताबिक, खराब मौसम, दुर्गम 
पहाड़ी भूभाग और कम दृश्यता के 
बावजूद अभियान जारी रखा गया। 
तलाशी के दौरान आतंकियों ने 
गोलीबारी शुरू कर दी, जिसके बाद 
मुठभेड़ शुरू हुई। जवाबी कार्रवाई में 
दोनों आतंकी मारे गए। घटनास्थल से 
हथियार और गोला-बारूद बरामद होने 
की जानकारी भी सामने आई है।
{पाकिस्तानी होने की आशंका: 
सुरक्षा सूत्रों के हवाले से दोनों 
आतंकियों के पाकिस्तानी नागरिक 
होने और पाकिस्तान स्थित जैश-ए-
मोहम्मद से जुड़े होने की आशंका 
जताई गई है। कुछ रिपोर्टों में उन्हें 
जैश-ए-मोहम्मद से जुड़े कश्मीर 
टाइगर्स से संबंधित बताया गया है।

{15 अक्टूबर से 2,000 रुपये 
से अधिक के चुनिंदा कारोबारी 
भुगतान पर 0.4% शुल्क, ग्राहक 
से सीधे नहीं लिया जाएगा

एजेंसी | नई दिल्ली

सरकार ने 2,000 रुपये से अधिक 
के चुनिंदा यूपीआई कारोबारी 
भुगतानों पर लागू होने वाले नए 
मर्चेंट डिस्काउंट रेट (एमडीआर) 
ढांचे को वापस लेने की संभावना 
से इनकार किया है। नया नियम 15 
अक्टूबर से लागू होगा। इसके तहत 
सामान्य मर्चेंट भुगतान पर 2,000 
रुपये से अधिक की राशि पर 0.4 
प्रतिशत एमडीआर लगेगा। सरकार 
के अनुसार इसका भुगतान व्यापारी 
करेगा, ग्राहक के खाते से अलग से 
शुल्क नहीं काटा जाएगा।
   2,000 रुपये तक के मर्चेंट 
यूपीआई भुगतान और व्यक्ति से 
व्यक्ति (पी2पी) लेनदेन पर कोई 
एमडीआर नहीं होगा। 75,000 रुपये 
या उससे अधिक के सामान्य मर्चेंट 
भुगतान पर शुल्क की अधिकतम 

सीमा 300 रुपये रखी गई है। रेलवे, 
दूरसंचार, बीमा और ईंधन जैसी 
कुछ सेवाओं के लिए 2,000 रुपये 
से अधिक के भुगतान पर पांच रुपये 
का तय शुल्क होगा।
   सरकार का कहना है कि नए 
ढांचे से यूपीआई भुगतान व्यवस्था 
की सुरक्षा, बुनियादी ढांचे और 
क्षमता को मजबूत करने के लिए 
संसाधन मिलेंगे। एमडीआर से 
प्राप्त राशि भुगतान व्यवस्था से 
जुड़े बैंकों, भुगतान सेवा प्रदाताओं 
और यूपीआई ऐप कंपनियों के बीच 
साझा होगी। अगस्त में यूपीआई पर 
24,508.96 करोड़ लेनदेन हुए, 
जिनका कुल मूल्य करीब 29.82 
लाख करोड़ रुपये रहा।

समर न्यूज।  चंडीगढ़

प्रवर्तन निदेशालय (ईडी) पंजाब 
के निलंबित डीआईजी हरचरण सिंह 
भुल्लर से जुड़े रिश्वत मामले में 
बिचौलिए कृष्णु शारदा से पूछताछ 
करेगा। शारदा फिलहाल चंडीगढ़ की 
मॉडल जेल में न्यायिक हिरासत में है। 
  ईडी ने विशेष पीएमएलए अदालत 
में उसे पूछताछ के लिए पेश कराने का 
वारंट मांगा था। मामला शिकायतकर्ता 

आकाश बट्टा की शिकायत पर दर्ज 
हुआ था। आरोप है कि तत्कालीन 
रोपड़ रेंज डीआईजी भुल्लर ने एक 
मामले में अनुकूल कार्रवाई कराने और 
कारोबारी के खिलाफ सख्त पुलिस 
कार्रवाई नहीं करने के बदले शारदा के 
माध्यम से 8 लाख रुपये की रिश्वत 
मांगी थी। 16 अक्टूबर 2025 को 
सीबीआई ने शारदा को 5 लाख रुपये 
लेते हुए पकड़ा था। उसी दिन भुल्लर 
को भी गिरफ्तार किया गया था।

समर न्यूज | चंबा/जम्मू/ देहरादून 

हिमाचल प्रदेश और जम्मू-कश्मीर 
में वीरवार को सीजन की पहली 
बर्फबारी हुई। हिमाचल में वीरवार 
सुबह रोहतांग, भरमौर और मनाली के 
पहाड़ों पर एक से डेढ़ इंच बर्फ गिरी। 
  इन क्षेत्रों में 15 अक्टूबर के 
आसपास हिमपात होता है, लेकिन 
इस बार करीब एक महीना पहले 
बर्फ देखने को मिली है। जम्मू-
कश्मीर के बांदीपोरा जिले की गुरेज 
घाटी में बर्फबारी हुई है। उत्तराखंड 

के केदारनाथ, हेमकुंड साहिब और 
चमोली में भी ओलों के साथ हल्की 
बर्फ गिरी है। देहरादून में वीरवार 
सुबह तेज बारिश हुई। पिथौरागढ़ में 
आदि कैलाश यात्रा मार्ग पर दोबारा 
भूस्खलन हुआ।
   हिमाचल प्रदेश में चंबा के भरमौर 
और मणिमहेश क्षेत्र की ऊंची 
चोटियों के अलावा कुल्लू-मनाली के 
ऊंचाई वाले इलाकों में भी बर्फबारी 
हुई।  खराब मौसम और ऊंचाई वाले 
क्षेत्रों में लगातार बर्फबारी को देखते 
हुए भरमौर प्रशासन ने मणिमहेश 

यात्रा अस्थायी रूप से रोक दी है। 
मणिमहेश डल झील और गौरीकुंड 
क्षेत्र में बर्फबारी तथा निचले क्षेत्रों में 
बारिश के बाद श्रद्धालुओं से सुरक्षित 
स्थानों पर रुकने को कहा गया है। 
  हड़सर और धनछो से आगे भी 
यात्रियों को रोकने की सूचना है। 
प्रशासन ने कहा है कि मौसम 
सामान्य होने पर आधिकारिक सूचना 
के बाद यात्रा फिर शुरू की जाएगी।
मणिमहेश यात्रा का मुख्य शाही 
स्नान 19 सितंबर को होना है। ऐसे 
में श्रद्धालुओं की चिंता बढ़ गई है। 

एजेंसी | बठिंडा

बठिंडा के जैसिंहवाला गांव में बुधवार 
को एक युवक का शव सुनसान जगह 
पर मिला। उसके हाथ में सिरिंज लगी 
हुई थी। मृतक की पहचान रिंपल के 
रूप में हुई है। वह दिहाड़ी मजदूरी 
करता था और अपने पीछे पत्नी और 
छह माह के बेटे को छोड़ गया है। 
  आंबेडकर वेलफेयर क्लब के 
अध्यक्ष जसवंत सिंह के अनुसार, शव 
मिलने के बाद गुरुद्वारे से घोषणा कराई 
गई, जिसके बाद ग्रामीण मौके पर 
पहुंचे। कुछ ग्रामीणों ने दावा किया कि 
घटनास्थल पर चार लोग नशा कर रहे 
थे, जिनमें से तीन मौके से भाग गए। 
थाना प्रभारी हरबंस सिंह ने बताया कि 
परिवार ने पुलिस को सूचना दिए बिना 
शव का अंतिम संस्कार कर दिया।

की रक्षा के लिए जरूरी कदम 
उठाएगा। भारत ने अमेरिकी 
अधिकारियों के साथ संभावित 

कदमों के द्विपक्षीय और बाजार 
पर पड़ने वाले प्रभावों पर 
बातचीत भी की है।



बोले- युवाओं को रोजगार और 
खेलों से जोड़ना जरूरी, सरकारी 
नौकरियों में पारदर्शिता हो

समर न्यूज | फिरोजपुर

हरियाणा के मुख्यमंत्री नायब सिंह 
सैनी ने पंजाब में नशे, बेरोजगारी 
और सरकारी भर्ती प्रक्रिया को लेकर 
सवाल उठाए। फिरोजपुर जिले के 
गुरुहरसहाय में धार्मिक समागम के 
दौरान उन्होंने कहा कि युवाओं को 
नशे से दूर रखने के लिए रोजगार के 
साथ खेल और अन्य सकारात्मक 
गतिविधियों से जोड़ना जरूरी है। 
उन्होंने परिवारों, धार्मिक संस्थाओं 
और सामाजिक संगठनों से भी इस 
दिशा में सक्रिय भूमिका निभाने की 
अपील की।
   सैनी ने कहा कि सरकारी नौकरियों 
में भर्ती प्रक्रिया पारदर्शी और योग्यता 
आधारित होनी चाहिए। उन्होंने 
हरियाणा का उदाहरण देते हुए कहा 

कि वहां युवाओं को उनकी योग्यता 
और मेहनत के आधार पर सरकारी 
रोजगार देने की व्यवस्था पर जोर 
दिया जा रहा है। उन्होंने पंजाब में 
भर्ती प्रक्रिया को लेकर युवाओं 
के बीच उठ रहे सवालों का भी  
उल्लेख किया।
  मुख्यमंत्री ने कहा कि नशे की 
समस्या केवल सरकार की जिम्मेदारी 
नहीं है। परिवारों और सामाजिक 
व धार्मिक संस्थाओं को मिलकर 
युवाओं को इससे बचाने के प्रयास 
करने चाहिए। उन्होंने युवाओं के लिए 
रोजगार और खेलों के अवसर बढ़ाने 
को भी जरूरी बताया। 

एजेंसी | रामनगर 

मुख्यमंत्री पुष्कर सिंह धामी के 
जन्मदिन के अवसर पर रामनगर के 

लखनपुर प्राथमिक 
विद्यालय परिसर में 
रात को सांस्कृतिक 
कार्यक्रम आयोजित 
किया गया। 

समारोह में हजारों लोग शामिल हुए। 
उत्तराखंड के लोक कलाकारों की 
प्रस्तुतियों पर दर्शक देर रात तक 
झूमते रहे। कार्यक्रम का आयोजन 
भाजपा नेता मदन जोशी ने किया 
था।
   समारोह में फौजी ललित मोहन 
जोशी, लच्छू पहाड़ी और जाग 
कलाकार हरू जोशी समेत कई 
कलाकारों ने पहाड़ी लोकगीत और 
सांस्कृतिक प्रस्तुतियां दीं। दिनभर 
विभिन्न गतिविधियां आयोजित 

की गईं, जिनमें स्थानीय लोगों 
और कार्यकर्ताओं ने भाग लिया। 
जन्मदिन समारोह के साथ मुफ्त 
चिकित्सा शिविर का आयोजन किया 
गया। आयोजक मदन जोशी के 
अनुसार, शिविर में मरीजों की जांच 
और उपचार किया गया। जरूरतमंद 
मरीजों के लिए मुफ्त ऑपरेशन की 
सुविधा देने की बात भी कही गई। 
 सरकार की योजनाओं का 
उल्लेख: कार्यक्रम को संबोधित 
करते हुए मदन जोशी ने मुख्यमंत्री 
धामी के नेतृत्व में प्रदेश में किए जा 
रहे कार्यों का उल्लेख किया। उन्होंने 
महिलाओं की सुरक्षा, लव जिहाद, 
लैंड जिहाद, अवैध मदरसों और 
सरकारी जमीन से अतिक्रमण हटाने 
जैसे मुद्दों पर सरकार की कार्रवाई का 
जिक्र किया। धामी ने अपने जन्मदिन 
पर कार्यक्रम आयोजित करने के 
िलए आभार प्रकट किया।

गोरखपुर में हर पात्र जरूरतमंद का बने आयुष्मान 
कार्ड, सीएम योगी ने जनता दर्शन में सुनीं समस्याएं

नायब सैनी ने पंजाब में नशे और 
भर्ती प्रक्रिया पर उठाए सवाल

मुख्यमंत्री धामी के जन्मदिन पर 
लोक कलाकारों ने बांधा समां

अभिनेता ने सोशल मीडिया पर 
जताई नाराजगी, कहा- सवाल 
पूछने पर विमान से उतारने की 
बात कही गई

समर न्यूज | चंडीगढ़

पंजाबी गायक और अभिनेता गिप्पी 
ग्रेवाल ने एयर कनाडा की उड़ान में 
बिजनेस क्लास का टिकट होने के 
बावजूद इकोनॉमी सीट दिए जाने 
का आरोप लगाया है। उन्होंने सोशल 
मीडिया पर कहा कि वह टोरंटो से 
अमेरिका के नेवार्क जा रहे थे और 
उड़ान संख्या एसी1504 में उन्हें 
बिजनेस क्लास के बजाय इकोनॉमी 
में बैठाया गया। 
   गिप्पी के अनुसार, उन्होंने जब 
एयरलाइन कर्मचारियों से बदलाव 
का कारण पूछा तो उन्हें संतोषजनक 
जवाब नहीं मिला। गिप्पी ने आरोप 
लगाया कि बार-बार सवाल करने 
पर उनकी मदद करने के बजाय उन्हें 

विमान से उतारने की बात कही गई। 
उन्होंने कहा कि वह कोई अतिरिक्त 
सुविधा नहीं मांग रहे थे, बल्कि उसी 
सीट और उसके बारे में स्पष्टीकरण 
चाहते थे, जिसके लिए उन्होंने 
भुगतान किया था। घटना को लेकर 
एयर कनाडा ने सोशल मीडिया पर 
गिप्पी से बुकिंग संदर्भ और पूरा नाम 
निजी संदेश के जरिए साझा करने को 
कहा है, ताकि मामले की जांच की 
जा सके। एयरलाइन की ओर से सीट 
बदलने का कारण सार्वजनिक रूप से 
स्पष्ट नहीं किया गया है।

समर न्यूज | रोपड़

श्री आनंदपुर साहिब से 
शिरोमणि गुरुद्वारा प्रबंधक कमेटी 
(एसजीपीसी) सदस्य व शिअद  
के वरिष्ठ उपाध्यक्ष अमरजीत सिंह 
चावला के खिलाफ एक महिला की 
शिकायत पर दुष्कर्म का मामला दर्ज 
किया गया है। पुलिस मालवा क्षेत्र 
की रहने वाली महिला ने चावला पर 
यौन शोषण, धमकी देने और बंधक 
बनाने के आरोप लगाए हैं। शिकायत 
से जुड़ा बयान महिला ने न्यायिक 
मजिस्ट्रेट के समक्ष भी दर्ज कराया है। 
  आरोपों के अनुसार, घटनाएं 27 
फरवरी से 19 अगस्त के बीच हुईं। 
पुलिस ने बीएनएस की संबंधित 
धाराओं में  मामला दर्ज किया है। 
चावला ने आरोपों को झूठा व साजिश 
का हिस्सा बताया। उन्होंने एसजीपीसी 
सदस्यता से इस्तीफे की घोषणा की है।

समर न्यूज | चंडीगढ़

पंजाब सरकार ने तीन वरिष्ठ 
आईएएस अधिकारियों के विभागों में 
फेरबदल किया है। जारी आदेश के 
अनुसार अनुराग वर्मा को अतिरिक्त 
मुख्य सचिव खेतीबाड़ी एवं किसान 
कल्याण विभाग के साथ अतिरिक्त 
मुख्य सचिव-सह-वित्तीय आयुक्त 
राजस्व एवं पुनर्वास का जिम्मा सौंपा 
गया है। जसप्रीत तलवाड़ को राजस्व, 
पुनर्वास एवं आपदा प्रबंधन विभाग 
की जिम्मेदारी दी गई है। 
  उन्हें खनन और न्याय विभाग का 
अतिरिक्त प्रभार भी मिला है। अर्शदीप 
सिंह थिंद को प्रबंधकीय सचिव 
ग्रामीण विकास एवं पंचायती राज 
विभाग नियुक्त किया गया है। उन्हें 
योजना विभाग और बागवानी विभाग 
के सचिव का अतिरिक्त प्रभार भी 
सौंपा गया है।

समर न्यूज | शिमला

नेपाल में आई भीषण बाढ़ के बाद 
लापता ऊना निवासी इंजीनियर 
सुखविंदर रतन की तलाश तेज 
करने के लिए हिमाचल सरकार केंद्र 
से बात करेगी। मुख्यमंत्री सुखविंद्र 
सिंह सुक्खू ने ऊना के सर्किट हाउस 
में रतन के परिजनों से मुलाकात 

के दौरान उन्हें  
हरसंभव सहायता 
का भरोसा दिया।

             परिजनों ने बताया 
कि 26 अगस्त को 

नेपाल में आई अचानक बाढ़ और 
उसके बाद हुई तबाही के बाद से 
सुखविंदर के बारे में कोई जानकारी 
नहीं मिली है। इससे परिवार की  
चिंता बढ़ी हुई है। सुखविंदर रतन 
नेपाल की 216 मेगावाट क्षमता 
वाली अपर त्रिशूली जलविद्युत 
परियोजना में साइट इंजीनियर के 
रूप में कार्यरत थे।

गुरु नानकपुरा ईस्ट में दो  
कारों से मिली शराब, पुलिस 
और आबकारी विभाग की 
संयुक्त कार्रवाई

समर न्यूज |जालंधर

जालंधर के गुरु नानकपुरा ईस्ट इलाके 
में पुलिस और आबकारी विभाग की 
संयुक्त टीम ने दो कारों से बड़ी 
मात्रा में अवैध शराब बरामद की है। 
बरामद खेप को लेकर तीन लोगों के 
खिलाफ पंजाब आबकारी अधिनियम 
के तहत मामला दर्ज किया गया है। 
   हालांकि, कार्रवाई के दौरान आरोपी 
मौके से फरार हो गए। पुलिस उनकी 
तलाश कर रही है। उपलब्ध रिपोर्टों में 
बरामद शराब की पेटियों की संख्या में 
मामूली अंतर है; पुलिस से जुड़ी एक 
रिपोर्ट में कुल 83 पेटियां बताई गई हैं, 
जबकि दूसरी रिपोर्ट में 84 पेटियों का 
उल्लेख है। थाना रामा मंडी की टीम 

को सूचना मिली थी कि वरुण कपूर 
निवासी लक्ष्मीपुरा, नितिन नागपाल 
उर्फ नंदू निवासी कोट किशन चंद 
और राजीव उर्फ जीबा अवैध शराब 
की सप्लाई में शामिल हैं। सूचना के 
आधार पर गुरु नानकपुरा ईस्ट की 
गली नंबर आठ में मकान नंबर 694 
के बाहर छापेमारी की गई। वहां दो 
सफेद रंग की कारें खड़ी मिलीं। इनमें 
मारुति ब्रीजा और मारुति बलेनो 
शामिल थीं। दोनों वाहनों से शराब 
की पेटियां बरामद हुईं।
   पुलिस ने बरामद शराब को कब्जे 
में लेकर तीनों नामजद आरोपियों के 
खिलाफ मामला दर्ज किया है। जांच 
में यह पता लगाने का प्रयास किया 
जा रहा है कि शराब कहां से लाई गई 
थी और इसे आगे किन स्थानों पर 
पहुंचाया जाना था। पुलिस आरोपियों 
की गिरफ्तारी के लिए संभावित 
ठिकानों पर दबिश दे रही है।

समर न्यूज |जालंधर

भाजपा नेता और पूर्व डब्ल्यूडब्ल्यूई 
चैंपियन दलीप सिंह राणा उर्फ द ग्रेट 
खली ने डिब्रूगढ़ जेल में बंद खडूर 
साहिब के सांसद अमृतपाल सिंह की 
रिहाई की पैरवी की है। भाजपा की 
प्रस्तावित नशामुक्त यात्रा से पहले 
दिए एक साक्षात्कार में खली ने कहा 
कि अमृतपाल को नकारात्मक नजरिए 
से नहीं देखा जाना चाहिए और उन्हें 
जेल से बाहर आना चाहिए। 
   उन्होंने दावा किया कि अमृतपाल 
ने पंजाब के युवाओं को नशे से दूर 
रहने तथा सिख पहचान अपनाने के 
लिए प्रेरित किया है। खली ने कहा कि 
पंजाब में नशे की समस्या से निपटने 
में अमृतपाल की भूमिका हो सकती 
है। उन्होंने लोगों से केवल मुफ्त 
सुविधाओं पर निर्भर रहने के बजाय 
सरकार से रोजगार और विकास के 
काम मांगने की भी बात कही। उन्होंने 
पंजाब सरकार की मुफ्त योजनाओं 
पर सवाल उठाते हुए कहा कि सरकार 
को इसके बजाय स्थायी समाधान पर 
ध्यान देना चाहिए।

दो अलग-अलग कार्रवाइयों में 
पांच गिरफ्तार, 7.749 किलो 
हेरोइन और 10 पिस्तौल जब्त
समर न्यूज | तरनतारन/फरीदकोट

पंजाब पुलिस ने नशा और अवैध 
हथियारों के खिलाफ चलाए जा 
रहे अभियान के तहत तरनतारन 
और फरीदकोट में अलग-अलग 
कार्रवाई करते हुए पांच आरोपियों 
को गिरफ्तार किया है। तरनतारन में 
पुलिस ने दो कथित तस्करों से 7 
किलो 749 ग्राम हेरोइन बरामद की, 
जबकि फरीदकोट में तीन आरोपियों 
के कब्जे से 10 पिस्तौल मिली हैं। 
दोनों मामलों में पुलिस ने संबंधित 
धाराओं के तहत केस दर्ज कर आगे 
की जांच शुरू कर दी है।
  तरनतारन में सीआईए स्टाफ 
की टीम को सूचना मिली थी कि 
जगतबीर सिंह निवासी मरीमेगा 
और रणजीत सिंह निवासी नरला 
मोटरसाइकिल से खालरा की ओर 
हेरोइन की सप्लाई देने जा रहे हैं। 

पुलिस ने पुल ड्रेन मुगलचक के 
पास नाकाबंदी कर दोनों को रोक 
लिया। तलाशी में 7.749 किलो 
हेरोइन बरामद हुई। 
  दोनों के खिलाफ एनडीपीएस 
अधिनियम के तहत मामला दर्ज 
किया गया है। पुलिस उनसे पूछताछ 
कर नेटवर्क से जुड़े अन्य लोगों की 
जानकारी जुटा रही है।
   ड्रोन नेटवर्क की जांच : 
फरीदकोट में सीआईए स्टाफ ने 
राजबीर सिंह उर्फ अमित, अमर 
सिंह उर्फ अमर और दीप सिंह उर्फ 
दीपक को गिरफ्तार कर 10 पिस्तौल 
बरामद कीं। पुलिस के अनुसार 
प्रारंभिक जांच में हथियारों की खेप 
पड़ोसी देश से ड्रोन के जरिए मंगाए 
जाने की बात सामने आई है। 
  आरोपी हथियारों को आगे सप्लाई 
करने या आपराधिक वारदात में 
इस्तेमाल की तैयारी में थे। पुलिस 
अब हथियारों के स्रोत, सीमा पार 
संपर्क और गिरोह से जुड़े अन्य 
सदस्यों का पता लगा रही है।

समर न्यूज | चंडीगढ़

कनाडा में लॉरेंस बिश्नोई गिरोह 
के नाम से भेजा गया एक कथित 
पत्र सोशल मीडिया पर चर्चा में 
है। 2025 में एबॉट्सफोर्ड पुलिस 
विभाग को भेजे गए इस पत्र में गिरोह 
ने कनाडा में अपने 5,000 सदस्य 
होने और पुलिस से ज्यादा हथियार 
होने का दावा किया था। 
  पत्र में कनाडा में अपना प्रभाव 
बढ़ाने और वहां ‘राज’ करने की 
धमकी भी दी गई थी। हालांकि, पत्र 
में किए गए इन दावों की स्वतत्र पुष्टि 
नहीं हुई है। दस्तावेज के मुताबिक 
पत्र पर ‘लॉरेंस गैंग फ्रॉम इंडिया’ 
नाम से हस्ताक्षर किए गए थे। इसमें 
कनाडाई अधिकारियों को चुनौती देने 
और गिरोह को रोक पाने में सक्षम 
नहीं होने जैसी धमकी भरी भाषा 

का इस्तेमाल किया गया था। पत्र में 
वर्तनी की कई गलतियां और विराम 
चिह्नों का अभाव है। यह पत्र एक 
ऐसे मामले की आव्रजन सुनवाई 

से जुड़े दस्तावेजों में सामने आया, 
जिसमें बिश्नोई गिरोह से कथित तौर 
पर जुड़े एक व्यक्ति को कनाडा से 
निर्वासित करने का आदेश दिया था।

भाकियू एकता-उगराहां 
ने विधानसभा सत्र में पूरी 
जानकारी रखने की मांग की

समर न्यूज | चंडीगढ़

भारतीय किसान यूनियन (एकता-
उगराहां) ने पंजाब सरकार से रावी 
नदी के पाकिस्तान की ओर जा रहे 
पानी और उसके इस्तेमाल को लेकर 
श्वेत पत्र जारी करने की मांग की 
है। संगठन ने कहा कि प्रस्तावित 
विधानसभा सत्र में सरकार को यह 
स्पष्ट करना चाहिए कि पंजाब के 
उपयोग के लिए कितना पानी उपलब्ध 
है, उसमें से कितना इस्तेमाल हो रहा 
है और बाकी पानी क्यों बह रहा है।
   किसान संगठन ने रावी के पानी 
को रोकने और उपयोग में लाने वाली 
परियोजनाओं की स्थिति, अब तक 
हुए खर्च और देरी के लिए जिम्मेदारी 
भी सार्वजनिक करने की मांग की। 

संगठन के नेताओं जोगिंदर सिंह 
उगराहां, शिंगारा सिंह मान और झंडा 
सिंह ने कहा कि दशकों से प्रस्तावित 
परियोजनाओं में देरी के कारण पानी 
का पूरा इस्तेमाल नहीं हो पा रहा है। 
उन्होंने केंद्र और पंजाब सरकार की 
जिम्मेदारियां भी स्पष्ट करने की मांग 
की है। संगठन ने लोकसभा की जल 
संसाधन संबंधी स्थायी समिति की 
रिपोर्ट का हवाला देते हुए दावा किया 
कि माधोपुर हेडवर्क्स के नीचे रावी में 
उपलब्ध करीब 4.549 एमएएफ पानी 
का एक हिस्सा पाकिस्तान की ओर 
बह जाता है। 

समर न्यूज | अमृतसर

अमृतसर के जंडियाला गुरु इलाके 
के नवान पिंड गांव में मंगलवार 
देर शाम बाइक सवार युवकों ने दो 
लोगों पर कथित तौर पर अंधाधुंध 
गोलियां चला दीं। हमले में जसपाल 
सिंह उर्फ काला की मौके पर ही मौत 
हो गई, जबकि उसका साथी सविंदर 
सिंह गंभीर रूप से घायल हो गया। 
   घटना पुलिस चौकी के बाहर 
हुई। घायल का अमृतसर के निजी 
अस्पताल में उपचार चल रहा है। 
पुलिस ने हत्या और हत्या के प्रयास 
के आरोप में चार लोगों के खिलाफ 
मामला दर्ज किया है। आरोपियों 
की पहचान राहुल सिंह, करण, 
प्रभास और वरुण के रूप में हुई 
है। सभी नवान पिंड के रहने वाले 
हैं और फिलहाल फरार बताए जा 
रहे हैं। पुलिस की शुरुआती जांच 
में हमले के पीछे जसपाल की पत्नी 

और आरोपी राहुल सिंह के बीच 
कथित संबंध को वजह बताया गया 
है। मृतक के भाई हरपाल सिंह ने 
पुलिस को दी शिकायत में आरोप 
लगाया कि राहुल और उसकी भाभी 
के बीच करीब दो साल से संबंध 
थे। उसके अनुसार महिला करीब 
नौ महीने तक राहुल के साथ रही 
और बाद में परिवार के हस्तक्षेप के 
बाद जसपाल के पास लौट आई। 
शिकायत में करीब छह महीने पहले 
जसपाल के साथ मारपीट किए जाने 
का भी आरोप लगाया गया है।
  हरपाल सिंह के मुताबिक मंगलवार 
को वह और सविंदर सिंह फतेहपुर 
राजपूता गांव जा रहे थे, तभी 
आरोपियों ने उन पर फायरिंग कर दी। 
पुलिस का कहना है कि आरोपियों 
की गिरफ्तारी के लिए छापेमारी की 
जा रही है। मामले में हमले की  
पूरी परिस्थितियों और आरोपों की 
जांच जारी है।

एजेंसी | भोपाल

मध्यप्रदेश जल निगम मर्यादित का 
पुनर्गठन कर इसका नाम मध्यप्रदेश 
जल एवं स्वच्छता निगम (एमपी-
वास्को) करने का प्रस्ताव मंजूर 
किया गया है। नए स्वरूप में निगम 
को जलापूर्ति के साथ स्वच्छता 
प्रबंधन से जुड़ी जिम्मेदारियां भी 
दी जाएंगी। 
   मुख्यमंत्री डॉ. मोहन यादव 
की अध्यक्षता में मुख्यमंत्री 
निवास स्थित समत्व भवन में हुई 
संचालक मंडल की 26वीं बैठक 
में इससे जुड़े प्रस्तावों पर फैसला 
लिया गया। उपलब्ध जानकारी के 
अनुसार नाम परिवर्तन का प्रस्ताव 
आगे मंत्रिमंडल की मंजूरी के लिए 
भेजा जाना है।
  बैठक में जल निगम के प्रबंध 
संचालक (एमडी) की टेंडर मंजूरी 
की वित्तीय सीमा पांच करोड़ से 

बढ़ाकर 25 करोड़ रुपये करन े
को मंजूरी दी गई। यह बदलाव 
परियोजनाओं के क्रियान्वयन और 
निष्पादन की प्रक्रिया को ध्यान में 
रखकर किया गया है। इसस बड़े 
कार्यों से जुड़े टेंडर को मंजूरी देने का 
अधिकार एमडी स्तर पर बढ़ जाएगा।
   मुख्यमंत्री ने वित्त वर्ष 2026-27 
के लिए जल निगम के 57 करोड़ 
रुपये के बजट अनुमान को भी 
मंजूरी दी। इसके अलावा कपै्टिव 
मोड में 60 मेगावॉट की ग्रिड से 

जुड़ी पवन ऊर्जा परियोजना के 
लिए गठित कंपनी में निगम को 
26 प्रतिशत इक्विटी रखने की 
अनुमति दी गई। परियोजना कंपनी 
में निगम के प्रतिनिधित्व के लिए 
एमडी को अधिकृत किया गया है। 
बैठक में वित्त वर्ष 2023-24 की 
संचालक मंडल रिपोर्ट और 2024-
25 के अनअंकेक्षित वार्षिक लेखों 
का अनुमोदन किया गया। स्वतत्र 
निदेशक सुमित बोस की पुनर्नियुक्ति 
को भी मंजूरी मिली।

एजेंसी | जयपुर

राजस्थान के मुख्यमंत्री भजनलाल 
शर्मा ने प्रधानमंत्री नरेंद्र मोदी को 
उनके 76वें जन्मदिन पर राजस्थान 
की आठ करोड़ जनता की ओर से 
बधाई और शुभकामनाएं दीं। उन्होंने 
प्रधानमंत्री के स्वस्थ और दीर्घायु 
जीवन की कामना करते हुए कहा 
कि उनका जीवन जनसेवा और 
राष्ट्रसेवा के संकल्प के लिए समर्पित 
रहा है। शर्मा ने कहा कि प्रधानमंत्री 
के नेतृत्व में देश आत्मनिर्भरता, 
सुशासन और विकसित भारत की 
दिशा में आगे बढ़ रहा है।
  मुख्यमंत्री ने कहा कि प्रधानमंत्री 
के मार्गदर्शन से राजस्थान में जल, 
ऊर्जा, परिवहन और औद्योगिक 
विकास से जुड़े कई महत्वपूर्ण 
प्रयासों को गति मिली है। उन्होंने राम 
जल सेतु लिंक परियोजना, यमुना 

जल समझौते, राजस्थान रिफाइनरी 
और जयपुर मेट्रो के दूसरे चरण 
जैसी परियोजनाओं का भी उल्लेख 
किया। प्रधानमंत्री के जन्मदिन के 
अवसर पर राजस्थान में 17 सितंबर 
से 17 अक्टूबर तक ‘सेवा संकल्प 
अभियान’ चलाया जा रहा है। 
  इसके तहत प्रदेशभर में 13 बड़े 
कार्यक्रम प्रस्तावित हैं। अभियान 
की थीम ‘जनसेवा ही प्रभु सेवा’  
रखी गई है।

गिप्पी ग्रेवाल का एयर कनाडा पर आरोप 
बिजनेस क्लास के बदले इकोनॉमी सीट

एसजीपीसी के सदस्य 
अमरजीत चावला पर 

दुष्कर्म का मामला दर्ज 

सरकार ने तीन वरिष्ठ 
आईएएस अफसरों के 

विभागों में किया बदलाव

नेपाल बाढ़ में लापता 
इंजीनियर का मामला 
केंद्र से उठाएंगे सुक्खू

बिश्नोई गिरोह का बड़ा दावा- हमार े
5,000 मेंबर, पुलिस से ज्यादा हथियार

रावी का पानी पाकिस्तान जाने 
पर सरकार से श्वेत पत्र मांगा

अमृतसर में युवक की गोली 
मारकर हत्या; आरोपी फरार

मुख्यमंत्री ने इलाज के लिए 
आर्थिक मदद का दिया भरोसा 

एजेंसी | गोरखपुर

मुख्यमंत्री योगी आदित्यनाथ ने गुरुवार 
को गोरखनाथ मंदिर में आयोजित 
जनता दर्शन में करीब 150 लोगों की 
समस्याएं सुनीं। उन्होंने अधिकारियों 
को निर्देश दिया कि इलाज के लिए 
आर्थिक सहायता मांगने वाले हर पात्र 
और जरूरतमंद व्यक्ति का आयुष्मान 
कार्ड बनवाया जाए। मुख्यमंत्री ने 
कहा कि किसी जरूरतमंद को इलाज 
के लिए परेशान नहीं होना चाहिए 
और पात्र लोगों को सरकारी स्वास्थ्य 
योजनाओं का लाभ समय पर मिलना 
सुनिश्चित किया जाए।
  जनता दर्शन में कई लोग गंभीर 
बीमारियों के उपचार के लिए आर्थिक 
सहायता की मांग लेकर पहुंचे थे। 
मुख्यमंत्री ने उन्हें भरोसा दिलाया 
कि सरकार इलाज में हरसंभव 

सहायता उपलब्ध कराएगी। उन्होंने 
अधिकारियों को निर्देश दिया कि जिन 
लोगों के पास आयुष्मान कार्ड नहीं 
है, उनकी पात्रता की जांच कर कार्ड 

बनवाने की प्रक्रिया पूरी की जाए। 
जरूरत पड़ने पर विवेकाधीन कोष 
से भी सहायता उपलब्ध कराने को 
कहा गया।

मध्यप्रदेश जल निगम का नाम बदलेगा

जालंधर में 83 पेटी अवैध शराब 
बरामद; तीन तस्कर नामजद

खली ने की अमृतपाल 
की रिहाई की पैरवी

मुख्यमंत्री मोहन यादव की अध्यक्षता में संचालक मंडल की बैठक में फैसला

बोले- जनसेवा और राष्ट्रसेवा के संकल्प का प्रतीक है जीवन

कनाडा को धमकी देने वाले कथित पत्र में गिरोह के नेटवर्क का भी उल्लेख
बाइक सवार युवकों ने दो लोगों पर की फायरिंग

बिरला ने दो सांसदों को समिति में शामिल किया
एफसीआरए विधेयक की जेपीसी में जावेद अली खान व संगमा सदस्यएक्शन

एजेंसी | नई दिल्ली

लोकसभा अध्यक्ष ओम बिरला 
ने विदेशी अंशदान (विनियमन) 
संशोधन विधेयक-2026 की 
समीक्षा कर रही संयुक्त संसदीय 
समिति (जेपीसी) में राज्यसभा 
के दो सांसदों को विशेष आमंत्रित 
सदस्य नामित किया है। 
   इनमें समाजवादी पार्टी के जावेद 
अली खान और नेशनल पीपुल्स 
पार्टी के जेम्स पांगसांग कोंगकल 
संगमा शामिल हैं। दोनों समिति के 
नियमित सदस्य नहीं होंगे, लेकिन 
बैठकों में शामिल होकर अपनी राय 
रख सकेंगे। समिति में लोकसभा के 
21 और राज्यसभा के 10 सदस्य 
हैं तथा भाजपा सांसद संजय 
जायसवाल इसके अध्यक्ष हैं।
   जावेद अली खान उत्तर प्रदेश 
से समाजवादी पार्टी के राज्यसभा 
सदस्य हैं। वह पहली बार 2014 
में राज्यसभा पहुंचे थे और 2022 

में दोबारा निर्वाचित हुए। उनका 
वर्तमान कार्यकाल 2028 तक है। 
उन्होंने छात्र राजनीति से शुरुआत 
की और 1994 में समाजवादी पार्टी 
से जुड़े। 
   वह पार्टी संगठन में भी विभिन्न 
जिम्मेदारियां संभाल चुके हैं।
विदेशी अंशदान से जुड़े नियमों 
में प्रस्तावित बदलावों की समीक्षा 
के लिए यह समिति गठित की गई 
है। विधेयक को लेकर सत्ता पक्ष 

और विपक्ष के बीच अलग-अलग 
मत सामने आए हैं। समिति को 
विधेयक के प्रावधानों पर विचार 
कर शीतकालीन सत्र के शुरुआती 
सप्ताह तक अपनी रिपोर्ट देने का 
दायित्व सौंपा गया है। मेघालय से 
राज्यसभा सदस्य जेम्स संगमा भी 
विशेष आमंत्रित सदस्य बनाए गए 
हैं। वह नेशनल पीपुल्स पार्टी के 
वरिष्ठ नेता हैं और पहले राज्य 
सरकार में मंत्री रह चुके हैं।

छात्र वीजा के इस्तेमाल का दावा
कनाडा सीमा सेवा एजेंसी की एक खुफिया रिपोर्ट में बिश्नोई गिरोह की गतिविधियों 

और उसके कथित बढ़ते नेटवर्क का उल्लेख किया गया है। दिसंबर 2025 में आव्रजन 
अधिकारियों के लिए तैयार की गई ‘द बिश्नोई गैंग : एन इमर्जिंग थ्रेट इन कनाडा’ 
नामक रणनीतिक गाइड में आरोप लगाया गया कि गिरोह ने छात्र और कामकाजी 
परमिट के जरिये कनाडा पहुंचे कुछ युवाओं को आपराधिक गतिविधियों में शामिल 
किया। रिपोर्ट में दक्षिण एशियाई समुदाय को निशाना बनाकर जबरन वसूली और 
हिंसा की गतिविधियों का भी उल्लेख है।

निर्वासन की कार्रवाई तेज
कनाडा ने हाल में जबरन वसूली और संगठित अपराध से जुड़े मामलों में कार्रवाई 

तेज की है। 3 सितंबर तक 188 लोगों के खिलाफ निर्वासन आदेश जारी किए गए थे 
और 111 लोगों को कनाडा से हटाया जा चुका था। इनमें पंजाब मूल के पालविंदर सिंह, 
जस्मेर सिंह, अमितोज बाजवा और साहिबजोत सिंह भी शामिल हैं। इसी अभियान के 
बीच लॉरेंस बिश्नोई के करीबी सहयोगी करमवीर सिंह को भी कनाडा से निर्वासित 
किया गया। भारत पहुंचने पर पंजाब पुलिस के एंटी-गैंगस्टर टास्क फोर्स ने उसे दिल्ली 
हवाई अड्डे पर हिरासत में लिया। पुलिस के अनुसार वह अनमोल बिश्नोई को अमेरिका 
में ठिकाना और अन्य लॉजिस्टिक मदद उपलब्ध कराने से जुड़े मामले में वांछित था। 

समस्याओं के समयबद्ध निस्तारण के निर्देश
मुख्यमंत्री ने लोगों से उनकी समस्याएं सीधे सुनीं और संबंधित अधिकारियों को 

प्रार्थना पत्र सौंपकर शीघ्र कार्रवाई के निर्देश दिए। उन्होंने स्पष्ट किया कि जन 
शिकायतों के निस्तारण में किसी भी स्तर पर लापरवाही नहीं होनी चाहिए। जनता 
दर्शन में पहुंचे लोगों में इलाज, आर्थिक सहायता और अन्य व्यक्तिगत समस्याओं 
से जुड़े मामले शामिल थे। मुख्यमंत्री ने अधिकारियों से कहा कि सरकारी 
योजनाओं का लाभ पात्र लोगों तक पहुंचाना प्राथमिकता होनी चाहिए। आयुष्मान 
कार्ड के जरिए पात्र परिवारों को उपचार संबंधी सुविधा उपलब्ध कराने पर विशेष 
ध्यान देने के निर्देश दिए गए हैं।

चिकित्सा शिविर में मरीजों की जांच व इलाज 

तरनतारन में हेरोइन की बड़ी खेप 
फरीदकोट में हथियार बरामद

सीएम भजनलाल ने पीएम मोदी 
को दीं जन्मदिन की शुभकामनाएं



समर प्राइमwww.summerexpress.in

318 सितंबर 2026

चीमा का पलटवार, बोले- पहले मुंद्रा 
पोर्ट संभालें, फिर पंजाब में यात्रा निकालें

2027 में दलित मुद्दे बनेंगे पंजाब की सियासत का अहम मोर्चा

आप सरकार अपराधियों को क्लीन चिट दिला रही : सुखबीर बादल

श्री अकाल तख्त से तालमेल के जरिए सियासी संकट सुलझाने की कोशिश

श्री गुरु ग्रंथ साहिब सत्कार कानून पर नया दांव

केंद्र की भूमिका पर उठाए सवाल, एंटी-ड्रोन प्रणाली से तस्करी में 80% कमी का दावा

समर न्यूज | जालंधर

पंजाब कांग्रेस के प्रभारी बनाए 
गए सचिन पायलट ने विधानसभा 
चुनाव 2027 से पहले पार्टी के 
संगठन को मजबूत करने और 
दूसरी पंक्ति के नेतृत्व को उभारने 
की कवायद शुरू कर दी है। प्रदेश 
कांग्रेस में लंबे समय से चल 

रही गुटबाजी के बीच पायलट 
का ध्यान अब जिला अध्यक्षों, 
युवा कांग्रेस नेताओं और अन्य 
संगठनात्मक पदाधिकारियों से 
संवाद पर है। 
   इस प्रक्रिया के जरिए 
पार्टी हाईकमान तक जमीनी 
कार्यकर्ताओं की राय पहुंचाने 
और संगठन में जरूरी बदलावों 

की पहचान करने की तैयारी 
है। पायलट ने हाल में प्रदेश 
कांग्रेस अध्यक्ष अमरिंदर सिंह 
राजा वड़िंग और पूर्व मुख्यमंत्री 
चरणजीत सिंह चन्नी को एक 
साथ मंच पर लाकर एकजुटता 
का संदेश देने का प्रयास किया। 
दोनों नेताओं के खेमों के बीच 
मतभेदों की चर्चा के बीच यह 

पहल कांग्रेस के लिए महत्वपूर्ण 
मानी जा रही है। पार्टी के सामने 
चुनौती यह है कि वरिष्ठ नेताओं 
के बीच समन्वय के साथ जिला 
और विधानसभा स्तर पर सक्रिय 
नेतृत्व भी तैयार किया जाए। 
   पायलट दिल्ली में जिला 
अध्यक्षों, युवा कांग्रेस नेताओं और 
संगठन के अन्य पदाधिकारियों के 

साथ बैठकें करेंगे। इन संवादों से 
मिले सुझावों और राज्य कांग्रेस 
की स्थिति के आकलन के आधार 
पर वह पार्टी हाईकमान को रिपोर्ट 
सौंपेंगे। इसके बाद प्रदेश संगठन 
में संभावित बदलावों पर निर्णय 
लिया जा सकता है। हालांकि, 
किसी बदलाव की अंतिम घोषणा 
अभी नहीं हुई है।

समर न्यूज | चंडीगढ़

पंजाब में भारतीय जनता पार्टी की 
प्रस्तावित ‘नशा मुक्त पंजाब यात्रा’ 
से पहले आम आदमी पार्टी सरकार 
और भाजपा के बीच नशे के मुद्दे पर 
सियासी टकराव बढ़ गया है। पंजाब के 
वित्त मंत्री हरपाल सिंह चीमा ने भाजपा 
पर निशाना साधते हुए कहा कि पार्टी 
को पंजाब में यात्रा निकालने से पहले 
देश में नशे की तस्करी से जुड़े सवालों 
का जवाब देना चाहिए। 
   उन्होंने गुजरात के मुंद्रा बंदरगाह पर 
पकड़ी गई करीब 3,000 किलोग्राम 
नशीले पदार्थों की खेप का जिक्र करते 
हुए केंद्र की भूमिका पर सवाल उठाए। 
चीमा ने कहा कि जब इतनी बड़ी मात्रा 
में नशीले पदार्थ बंदरगाह के रास्ते देश 
में पहुंचते हैं तो तस्करी रोकने के लिए 
उठाए जा रहे कदमों पर स्पष्टीकरण 
जरूरी है। उन्होंने भाजपा से पहले मुंद्रा 
बंदरगाह की व्यवस्था पर ध्यान देने 
और उसके बाद पंजाब में नशा मुक्ति 
यात्रा निकालने को कहा। 
  उनके मुताबिक, अंतरराष्ट्रीय सीमा 
से होने वाली तस्करी रोकने में केंद्र 
सरकार की महत्वपूर्ण जिम्मेदारी है। 
चीमा ने बताया कि पंजाब से लगती 
अंतरराष्ट्रीय सीमा का करीब 55 
किलोमीटर हिस्सा केंद्र के अधिकार 
क्षेत्र में आता है, जहां सीमा सुरक्षा बल 
तैनात है। उन्होंने आरोप लगाया कि 
पाकिस्तान से संचालित नशा तस्करी 
के नेटवर्क के खिलाफ केंद्र प्रभावी 
कार्रवाई करने में विफल रहा है। 

हालांकि, ये आरोप मंत्री के राजनीतिक 
बयान हैं और इनके समर्थन में स्वतंत्र 
जांच संबंधी विस्तृत तथ्य सामने नहीं 
रखे गए। वित्त मंत्री ने पंजाब सरकार 
की ‘युद्ध नशे के विरुद्ध’ मुहिम का 
उल्लेख करते हुए कहा कि राज्य ने 
ड्रोन के जरिये होने वाली तस्करी रोकने 
के लिए एंटी-ड्रोन प्रणाली स्थापित की 
है। उनका दावा है कि इससे पाकिस्तान 
से पंजाब में आने वाली नशीले पदार्थों 
की खेप में करीब 80 प्रतिशत कमी 
आई है। उन्होंने यह भी कहा कि 
पंजाब पुलिस राज्य की सीमाओं से 
बाहर जाकर अन्य राज्यों में तस्करों के 
खिलाफ कार्रवाई कर रही है।
{भाजपा की यात्रा का कार्यक्रम: 
भाजपा 18 से 30 सितंबर तक पंजाब 
में चार नशा मुक्त यात्राएं निकालने 
की तैयारी कर रही है। इनका उद्देश्य 
राज्य की सभी 117 विधानसभा सीटों 
तक पहुंचना और नशे के खिलाफ 
जनजागरूकता बढ़ाना है। पहली यात्रा 
18 सितंबर को पठानकोट जिले के 
माधोपुर स्थित एकता स्थल से शुरू 

होगी, जिसे पार्टी के राष्ट्रीय अध्यक्ष 
नितिन नबीन हरी झंडी दिखाएंगे। 
अन्य यात्राएं 19 सितंबर को फतेहगढ़ 
साहिब, 20 सितंबर को फाजिल्का 
और 21 सितंबर को तलवंडी साबो 
से शुरू होंगी। चारों यात्राओं का 
समापन 30 सितंबर को जालंधर में 
प्रस्तावित जनसभा के साथ होगा। 
केंद्रीय गृह मंत्री अमित शाह के इसमें 
शामिल होने की संभावना जताई गई 
है। भाजपा ने अभियान को नशे के 
खिलाफ जनआंदोलन बताया है, 
जबकि आपा इसे लेकर केंद्र की 
जिम्मेदारी पर सवाल उठा रही है।
{नशा पंजाब का सबसे संवेदनशील 
मुद्दा: ढिल्लों: फाजिल्का।  पंजाब 
भाजपा अध्यक्ष केवल सिंह ढिल्लों ने 
नशे की समस्या को राज्य का सबसे 
बड़ा और संवेदनशील मुद्दा बताया। 
उन्होंने कहा कि नशे के खिलाफ 
आवाज उठाने वालों को कथित तौर 
पर धमकियों और हिंसा का सामना 
करना पड़ रहा है। ढिल्लों ने नशे से 
जुड़ी मौतों पर चिंता जताई।

समर न्यूज | अमृतसर

पंजाब सरकार ने श्री अकाल तख्त 
साहिब के निर्देशों के अनुरूप ‘जागत 
ज्योत श्री गुरु ग्रंथ साहिब सत्कार 
(संशोधन) अधिनियम, 2026’ से 
जुड़े मामलों पर तालमेल के लिए 
सात सदस्यीय समिति का गठन किया 
है। गृह मामले और न्याय विभाग की 
ओर से जारी आदेश के तहत समिति 
अकाल तख्त द्वारा गठित पैनल के 
साथ लगातार संपर्क बनाएगी। 
  इसके अलावा कानून की विवादित 
धाराओं पर सुझाव और रिपोर्ट तैयार 
करके राज्य सरकार को सौंपेगी। 
समिति में अकाल तख्त के पूर्व 
जत्थेदार ज्ञानी रघबीर सिंह, दमदमी 
टकसाल के प्रमुख संत ज्ञानी हरनाम 
सिंह खालसा, रामपुर खेड़ा के संत 
बाबा सेवा सिंह, सेवानिवृत्त न्यायमूर्ति 
जसपाल सिंह और न्यायमूर्ति गुरबीर 
सिंह, पंजाब लोक सेवा आयोग के 
पूर्व अध्यक्ष जतिंदर सिंह औलख तथा 
कानून अधिकारी प्रीत इंदर पाल सिंह 
शामिल हैं। 
   धार्मिक और न्यायिक पृष्ठभूमि 
वाले सदस्यों का चयन सरकार की 
ओर से विषय को व्यापक स्तर पर 
देखने का संकेत देता है। पंजाब 
विधानसभा ने 13 अप्रैल को संशोधन 

विधेयक सर्वसम्मति से पारित किया 
था। राज्यपाल की मंजूरी के बाद इसे 
20 अप्रैल को अधिसूचित किया 
गया। कानून में बेअदबी के मामलों में 
कड़े दंड का प्रावधान किया गया है। 
हालांकि, श्री अकाल तख्त ने कानून 
की कुछ धाराओं पर आपत्ति जताई 
है। इनमें गुरु ग्रंथ साहिब के स्वरूपों 
से संबंधित शब्दावली, संरक्षक की 
कानूनी श्रेणी और केंद्रीय रिकॉर्ड 
व्यवस्था जैसे मुद्दे शामिल हैं। 
{सरकार के लिए राजनीतिक 
चुनौती: अकाल तख्त की आपत्तियों 
के बाद समिति का गठन भगवंत मान 
सरकार के लिए धार्मिक संस्थाओं 
के साथ संवाद बढ़ाने का अवसर 
है। सिख धार्मिक भावनाओं से जुड़े 
इस मुद्दे पर सरकार को कानून की 
प्रभावशीलता के साथ धार्मिक मर्यादा 
और व्यापक सहमति के सवालों 

पर भी ध्यान देना होगा। 2027 के 
विधानसभा चुनाव से पहले यह 
मामला विपक्ष को सरकार की निर्णय 
प्रक्रिया और धार्मिक मामलों के 
प्रबंधन पर सवाल उठाने का अवसर 
दे सकता है। हालांकि, समिति गठन 
से किसी राजनीतिक दल को होने 
वाले चुनावी लाभ या नुकसान का 
निश्चित आकलन करना अभी  
संभव नहीं है।
{अकाल तख्त से समन्वय: समिति का 
उद्देश्य अकाल तख्त के पैनल के साथ 
विचार-विमर्श करके सरकार को सुझाव 
देना है। इससे आगे कानून में संभावित 
संशोधनों और सरकार की प्रतिक्रिया 
का रास्ता खुल सकता है। सरकार के 
लिए चुनौती यह होगी कि वह धार्मिक 
संस्थाओं की आपत्तियों पर स्पष्ट रुख 
अपनाए और कानून के क्रियान्वयन को 
लेकर भरोसा कायम करे।

समर न य्ूज। होशियारपुर

पंजाब में 2027 विधानसभा चुनाव 
से पहले दलित मुद्दे राजनीतिक 
दलों की रणनीति का महत्वपूर्ण 
हिस्सा बनते दिखाई दे रहे हैं। 
2011 की जनगणना के अनुसार 
राज्य की करीब 32 प्रतिशत 
आबादी अनुसूचित जाति से है 
और विधानसभा की 117 सीटों में 
34 सीटें अनुसूचित जाति के लिए 
आरक्षित हैं। 
   ऐसे में दलित मतदाताओं से जुड़े 
सामाजिक न्याय, रोजगार, शिक्षा, 
भूमि, सफाई कर्मचारियों की स्थिति 
और सरकारी योजनाओं का लाभ 
चुनावी बहस में महत्व रख सकता 
है। ताजा घटनाक्रम में संगरूर के 

दलित मजदूर गुलजार सिंह की मौत 
का मामला प्रमुख मुद्दा बन गया है। 
आरोप है कि उन्होंने नशे के मुद्दे 
पर वित्त मंत्री हरपाल सिंह चीमा से 
सवाल किया था और इसके बाद 
उन्हें कथित तौर पर दबाव और 
धमकियों का सामना करना पड़ा।
  पंजाब एवं हरियाणा उच्च 
न्यायालय ने मामले में पंजाब 
सरकार से जांच की स्थिति रिपोर्ट 
मांगी है। याचिका में जांच केंद्रीय 
अन्वेषण ब्यूरो को सौंपने की मांग 
की गई है। हालांकि अदालत ने 
सुनवाई के दौरान चीमा को मामले 
में आरोपी बनाने के आधार पर भी 
सवाल उठाए हैं। इसके अलावा 
बाबा साहेब डॉ. भीमराव आंबेडकर 
की प्रतिमा के अपमान का मुद्दा भी 

पंजाब में खूब गर्माया हुआ है। इस 
मुद्दे पर लगातार प्रदर्शन हो रहे हैं। 
{सामाजिक न्याय की राजनीति: 
गुलजार सिंह प्रकरण ने नशे और 
दलित सुरक्षा के मुद्दों को एक-
दूसरे से जोड़ दिया है। कांग्रेस ने 
इस मामले को लेकर सरकार के 
खिलाफ प्रदर्शन किया, जबकि 
भाजपा ने भी जांच की मांग 
उठाई है। इससे आने वाले समय 
में कानून-व्यवस्था, सामाजिक 
सम्मान और कमजोर वर्गों की 
सुरक्षा चुनावी मुद्दे के रूप में सामने 
आ सकते हैं। इससे पहले जुलाई 
में बरनाला में सफाई कर्मचारियों 
पर पुलिस कार्रवाई के आरोप 
को लेकर वाल्मीकि समुदाय ने 
राज्यव्यापी बंद का आह्वान किया 

था। यह घटनाक्रम बताता है कि 
दलित राजनीति केवल आरक्षण या 
चुनावी टिकटों तक सीमित नहीं है, 
बल्कि स्थानीय स्तर पर सम्मान, 
रोजगार और प्रशासनिक व्यवहार 
जैसे सवाल भी इसका हिस्सा हैं।
{बसपा की अलग राह: बहुजन 
समाज पार्टी ने 2027 का पंजाब 
विधानसभा चुनाव अकेले लड़ने 
का फैसला किया है। इससे दलित 
मतदाताओं के बीच स्वतंत्र 
राजनीतिक लामबंदी का प्रयास 
फिर चर्चा में है। हालांकि पंजाब 
में दलित आबादी बड़ी होने के 
बावजूद यह मतदाता समूह विभिन्न 
सामाजिक और राजनीतिक धाराओं 
में बंटा हुआ है। इसलिए किसी 
एक दल के पक्ष में पूरे समुदाय 

के एकमुश्त ध्रुवीकरण को अभी 
निश्चित नहीं माना जा सकता।
{दलों की रणनीति: भाजपा भी 
संत रविदास और अनुसूचित 
जाति से जुड़े मुद्दों के जरिए 
अपना सामाजिक आधार बढ़ाने 
की कोशिश कर रही है, जबकि 
कांग्रेस और आम आदमी पार्टी के 
सामने अपने-अपने शासनकाल में 
दलित कल्याण और प्रतिनिधित्व 
का रिकॉर्ड रखने की चुनौती 
होगी। आने वाले महीनों में टिकट 
वितरण, स्थानीय नेतृत्व को 
जगह, कल्याणकारी योजनाओं 
और मौजूदा विवादों पर दलों की 
प्रतिक्रिया से यह स्पष्ट होगा कि 
दलित मुद्दे चुनावी अभियान में 
कितना प्रमुख स्थान लेते हैं।

समर न्यूज। बठिंडा

शिरोमणि अकाली दल के अध्यक्ष 
सुखबीर सिंह बादल ने आम आदमी 
पार्टी सरकार पर गंभीर आरोप लगाते 
हुए कहा कि राज्य में आपराधिक 
मामलों में आरोपियों को कथित तौर पर 
‘क्लीन चिट’ दिलाने की कोशिश की 
जा रही है। 
   उन्होंने यह टिप्पणी बेहबल कलां 
गोलीकांड से जुड़ी जांच और सरकार 
की कानून-व्यवस्था को लेकर की। 
बादल ने आरोप लगाया कि सरकार 
राजनीतिक हितों के अनुसार जांच 
एजेंसियों और आपराधिक मामलों का 
इस्तेमाल कर रही है। यह बयान ऐसे 
समय आया है जब 2015 के बेअदबी 

मामलों और उसके बाद हुई पुलिस 
फायरिंग से जुड़े मामलों को लेकर 
पंजाब की राजनीति में फिर सक्रियता 
बढ़ी है। सुखबीर बादल स्वयं बेहबल 
कलां मामले की विशेष जांच टीम के 
समक्ष पेश हो चुके हैं। 
  उन्होंने जांच को राजनीतिक प्रतिशोध 
बताया। दूसरी ओर, आप ने बादल और 
अकाली दल पर इन मामलों में अपनी 
भूमिका से जुड़े सवालों का जवाब देने 
की मांग की है। सुखबीर बादल के 
ताजा हमले से साफ है कि अकाली 
दल आगामी विधानसभा चुनाव से 
पहले कानून-व्यवस्था, अपराध और 
बेअदबी से जुड़े मामलों को राजनीतिक 
मुद्दा बनाने की कोशिश कर रहा है। इन 
मुद्दों पर आप सरकार और अकाली दल 

के बीच आरोप-प्रत्यारोप पहले से जारी 
हैं। हालिया बयानों से यह टकराव और 
तेज होने के संकेत हैं।
{आप का पलटवार: आप पहले ही 
बादल के खिलाफ चल रही जांच को 

लेकर भाजपा और अकाली दल के 
बीच कथित राजनीतिक समझौते के 
आरोप लगा चुकी है। पार्टी का दावा 
है कि बादल को जांच मामलों में राहत 
दिलाने के बदले राजनीतिक समर्थन 

हासिल करने की कोशिश हो रही है। 
इन आरोपों पर संबंधित पक्षों के अपने-
अपने दावे हैं और इनके राजनीतिक 
प्रभाव का आकलन आगामी घटनाक्रम 
पर निर्भर करेगा।

समर न्यूज | चंडीगढ़ 

पंजाब में 10 लाख नए राशन 
कार्ड जारी करने की भगवंत 
मान सरकार की घोषणा अब 
राजनीतिक और प्रशासनिक दोनों 
स्तरों पर महत्वपूर्ण मुद्दा बन गई है। 
सरकार के तय लक्ष्य के मुकाबले 
करीब दोगुने आवेदन आने से 
जहां बड़ी संख्या में परिवारों 
को सरकारी खाद्य योजनाओं से 
जुड़ने की उम्मीद जगी है, वहीं 
पात्र आवेदकों के चयन को लेकर 
चुनौती बढ़ गई है। 
   विधानसभा चुनाव 2027 से 
पहले यह योजना आम आदमी 
पार्टी सरकार के जनकल्याणकारी 
दावों और उसकी कार्यप्रणाली का 
आकलन करने का एक महत्वपूर्ण 
आधार बन सकती है। राज्य में 
नए राशन कार्ड के लिए करीब 

19.50 लाख ऑनलाइन आवेदन 
प्राप्त हुए हैं, जबकि सरकार ने 
इस वर्ष 10 लाख नए कार्ड जारी 
करने की घोषणा की थी। पंजाब 
में पहले से लगभग 41.47 लाख 
राशन कार्ड धारक और 1.54 
करोड़ लाभार्थी हैं। आवेदनों की 
संख्या निर्धारित लक्ष्य से अधिक 
होने के कारण सरकार ने पात्रता के 
आधार पर मेरिट सूची तैयार करने 
की प्रक्रिया अपनाई है। इससे सभी 
आवेदकों को कार्ड मिलना संभव 
नहीं होगा और चयन प्रक्रिया की 
पारदर्शिता महत्वपूर्ण हो जाएगी।
   पंजाब सरकार ने 11 मार्च 
को स्मार्ट राशन कार्ड योजना के 
पात्रता नियमों में बदलाव किया 
था। इसके तहत वार्षिक आय 
सीमा 1.80 लाख रुपये से बढ़ाकर 
आठ लाख रुपये की गई। कुछ 
शर्तों के साथ वाहन और जमीन 

रखने वाले परिवारों को भी पात्रता 
के दायरे में शामिल किया गया। 
सरकार का तर्क है कि इससे पहले 
योजना से बाहर रह गए परिवारों 
को खाद्य सुरक्षा योजनाओं का 
लाभ मिल सकेगा। मुख्यमंत्री 
भगवंत मान ने 22 जुलाई को 10 
लाख नए राशन कार्ड जारी करने 
की घोषणा की थी। 
   इनमें सात लाख नए पात्र 
परिवारों को शामिल करने और 
तीन लाख ई-श्रम पंजीकृत तथा 
प्रवासी श्रमिकों को राष्ट्रीय खाद्य 
सुरक्षा अधिनियम के दायरे में 
लाने की योजना बताई गई थी। 
प्रत्येक पात्र लाभार्थी को केंद्र की 
योजना के तहत प्रति व्यक्ति पांच 
किलोग्राम गेहंू मिलने के साथ 
राज्य की ‘मेरी रसोई’ योजना 
के लाभ का प्रावधान भी बताया 
गया है।

पायलट के सामने गुटबाजी खत्म करने की चुनौती, जिला अध्यक्षों और युवा नेताओं से संवाद की तैयारी

चुनावी रणनीति पर असर

सामूहिक नेतृत्व का संदेश

पंजाब में कांग्रेस की दूसरी पंक्ति को मजबूत करने की कोशिश का 
सीधा संबंध आगामी विधानसभा चुनाव की तैयारियों से है। स्थानीय 
नेतृत्व सक्रिय होने पर पार्टी को बूथ स्तर पर संगठन, जनसंपर्क और 
मुद्दों को उठाने में मदद मिल सकती है। दूसरी ओर, गुटों के बीच 
संतुलन बनाए रखना और जिम्मेदारियों के बंटवारे पर सहमति बनाना 
पायलट के लिए अहम चुनौती होगी।

कांग्रेस ने संकेत दिया है कि वह पंजाब विधानसभा चुनाव सामूहिक 
नेतृत्व में लड़ेगी और मुख्यमंत्री पद के चेहरे का फैसला बहुमत 
मिलने के बाद किया जाएगा। यह रुख संभावित नेतृत्व विवादों को 
चुनाव से पहले सीमित रखने की कोशिश के रूप में देखा जा रहा है। 
पार्टी के लिए अब एकजुटता कायम रखना महत्वपूर्ण होगा।

10 लाख कार्ड के लक्ष्य के मुकाबले 19.5 लाख आवेदन, पात्रता  
और चयन प्रक्रिया पर विपक्ष की नजर; सरकार के लिए कल्याणकारी 

राजनीति को जमीन पर साबित करने की परीक्षा राशन कार्ड आवेदनों की बाढ़ से नई चुनौती, चुनाव पर होगा असर

कांग्रेस में दूसरी कतार तैयार करने की कवायद

2027 के विधानसभा चुनाव से 
पहले राशन कार्ड योजना आम 
आदमी पार्टी के लिए ग्रामीण और 
निम्न आय वर्ग के परिवारों तक 
अपनी पहुंच मजबूत करने का 
माध्यम बन सकती है। सरकार 
इस पहल को खाद्य सुरक्षा और 
बिना सिफारिश लाभ पहुंचाने की 
नीति से जोड़ रही है। हालांकि, 
इसका राजनीतिक प्रभाव इस 
बात पर निर्भर करेगा कि पात्र 
लोगों को वास्तव में कितनी तेजी 
और निष्पक्षता से लाभ मिलता 
है। आवेदनों की संख्या लक्ष्य से 
अधिक होने के कारण विपक्ष चयन 
प्रक्रिया, पात्रता और संभावित 
वंचित परिवारों के सवाल उठा 
सकता है। यदि आवेदन करने 

वाले परिवारों को समय पर 
जानकारी या लाभ नहीं मिलता, 
तो यह सरकार के लिए राजनीतिक 
आलोचना का विषय बन सकता 
है। दूसरी ओर, पारदर्शी सत्यापन 
और समयबद्ध वितरण से सरकार 

अपने कल्याणकारी कार्यक्रम के 
क्रियान्वयन को रेखांकित कर 
सकती है।
{जिलों में सत्यापन: लुधियाना 
में सबसे अधिक करीब 2.25 
लाख आवेदन आए हैं। इसके बाद 

अमृतसर, जालंधर, गुरदासपुर, 
पटियाला और होशियारपुर का 
स्थान है। खाद्य एवं आपूर्ति विभाग 
के अधिकारियों के अनुसार, सभी 
जिलों में आवेदन की जांच शुरू हो 
चुकी है और सत्यापन प्रक्रिया 30 

सितंबर तक पूरी करने का लक्ष्य 
रखा गया है। राशन कार्ड योजना का 
राजनीतिक महत्व इसलिए भी बढ़ 
जाता है क्योंकि इसके लाभार्थियों 
को राज्य की ‘मेरी रसोई’ योजना के 
तहत राशन किट के साथ केंद्र की 
खाद्य सब्सिडी योजना के तहत प्रति 
व्यक्ति हर महीने पांच किलो गेहूं 
मिलता है। यानी नया कार्ड केवल 
एक सरकारी दस्तावेज नहीं, बल्कि 
परिवार की नियमित खाद्य सुरक्षा 
से जुड़ा लाभ है। बड़ी संख्या में 
आवेदनों की जांच के लिए 600 
से 700 सत्यापन अधिकारियों की 
तैनाती की जा रही है। सत्यापन 
प्रक्रिया का सुचारु संचालन सरकार 
की प्रशासनिक क्षमता का भी 
महत्वपूर्ण संकेत बनेगा।

राशन कार्ड योजना आप के लिए ग्रामीण व निम्न आय वर्ग के परिवारों तक पहुंच मजबूत करने का माध्यम

अंकुर कपूर | अंबाला
समर न्यूज 

प्रधानमंत्री नरेंद्र मोदी के 25 वर्ष के 
सेवा समर्पण को समर्पित नमो मैराथन 
का आयोजन  अंबाला शहर में किया 
गया। हर्बल पार्क से शुरू हुई 5 
किलोमीटर लंबी मैराथन में हरियाणा 
के मुख्यमंत्री नायब सिंह सैनी समेत 
करीब 8 हजार खिलाड़ियों, कलाकारों, 
प्रशिक्षकों, पुलिस और प्रशासनिक 

अधिकारियों तथा अन्य लोगों ने 
हिस्सा लिया। मैराथन हर्बल पार्क से 
शुरू होकर पुलिस लाइन सहित शहर 
के विभिन्न मार्गों से गुजरते हुए वापस 
हर्बल पार्क पहुंचकर संपन्न हुई। 
   आयोजन के दौरान शहर के कई 
हिस्सों में यातायात प्रभावित रहा। 
लोगों की आवाजाही सुचारु रखने के 
लिए पुलिस ने कई स्थानों पर ट्रैफिक 
रूट डायवर्ट किया। नमो मैराथन 
का आयोजन ‘नशा मुक्त हरियाणा’ 

की थीम पर किया गया। इस दौरान 
मुख्यमंत्री नायब सिंह सैनी ने मैराथन 
में शामिल लोगों को नशे से दूर रहने 
और स्वस्थ जीवनशैली अपनाने का 
संकल्प दिलाया। 
   उन्होंने कार्यक्रम में भाग लेने वाले 
खिलाड़ियों, कलाकारों, कोच, पुलिस 
एवं प्रशासनिक अधिकारियों और 
अन्य प्रतिभागियों का आभार जताया। 
मैराथन के दौरान कुछ युवाओं ने 
हाथों में पर्चे लेकर शहर की विभिन्न 

समस्याओं को लेकर अपना विरोध 
दर्ज कराया। जब मुख्यमंत्री युवाओं 
को नशे से दूर रहने की शपथ दिला रहे 
थे, उसी दौरान युवाओं ने पर्चे लहराए। 
  मौके पर मौजूद पुलिस व प्रशासनिक 
अधिकारियों ने उनसे पर्चे वापस लिए 
और उन्हें वहां से हटा दिया। कार्यक्रम 
के दौरान मुख्यमंत्री नायब सिंह सैनी ने 
युवाओं से नशे से दूर रहकर खेल और 
सकारात्मक गतिविधियों से जुड़ने का 
आह्वान किया। 

अंबाला में 5 किलोमीटर की नमो मैराथन
समर न्यूज | झज्जर

दादरी रोड स्थित भारत सौर ऊर्जा केंद्र 
की तीन मंजिला इमारत में  देर रात 
अचानक आग लग गई। आग लगने 
की सूचना मिलते ही दमकल विभाग 
की तीन गाड़ियां मौके पर पहुंचीं। 
करीब एक घंटे की मशक्कत के बाद 
दमकल कर्मियों ने आग पर काबू 
पाया। हादसे में कोई जनहानि नहीं हुई। 
   भारत सौर ऊर्जा केंद्र की अभी 
ओपनिंग नहीं हुई थी। इमारत के अंदर 
सोलर और बैटरी से संबंधित सामान 
रखा हुआ था। आग की चपेट में आने 
से कुछ सामान जल गया। घटना के 
समय इमारत के अंदर कोई कर्मचारी 

मौजूद नहीं था, जिससे बड़ा हादसा 
टल गया। तीन मंजिला इमारत के 
ग्राउंड फ्लोर पर सौर ऊर्जा केंद्र, फर्स्ट 
फ्लोर पर होटल और सेकंड फ्लोर पर 
रेस्ट रूम तैयार किया जा रहा था। इसी 
दौरान इमारत के अंदर आग फैल गई। 
आग लगने के कारणों का अभी पता 
नहीं चल पाया है। 
   फायर ब्रिगेड अधिकारी प्रमोद ने 
बताया कि आग लगने की सूचना 
मिलने के तुरंत बाद तीन दमकल 
गाड़ियां मौके पर भेजी गईं। दमकल 
कर्मियों ने करीब एक घंटे की कड़ी 
मशक्कत के बाद आग पर काबू पाया। 
उन्होंने बताया कि घटना में किसी के 
हताहत होने की सूचना नहीं है।

दादरी रोड पर सौर ऊर्जा केंद्र की 
इमारत में आग, जनहानि नहीं 

समर न्यूज | रोहतक

जिले के गांव बहुअकबरपुर के पास 
काहनौर हेड पर नहर में डूबे करीब 
23 वर्षीय युवक का शव अगले 
दिन बरामद कर लिया गया। मृतक 
की पहचान बहुअकबरपुर निवासी 
राकेश उर्फ गोलू के रूप में हुई है। 
शव मिलने के बाद बहुअकबरपुर 
थाना पुलिस ने उसे कब्जे में लेकर 
पोस्टमार्टम के लिए डेड हाउस  
भेज दिया।
  जानकारी के अनुसार राकेश  शाम 
अपने दोस्तों प्रवेश और अजय के 
साथ नहर पर नहाने के लिए गया 
था। तीनों नहर में नहाने के लिए 
उतरे थे। इसी दौरान तेज बहाव 
की चपेट में आने से राकेश पानी 

में बह गया और डूब गया। उसके 
दोस्तों ने तुरंत ग्रामीणों और पुलिस 
को घटना की जानकारी दी। सूचना 
मिलते ही ग्रामीण मौके पर पहुंचे 
और युवक की तलाश शुरू कर दी। 
पुलिस टीम भी मौके पर पहुंची और 
नहर में सर्च अभियान चलाया गया। 
रातभर ग्रामीणों और पुलिस की ओर 
से तलाश की गई, लेकिन राकेश का 
कोई पता नहीं चल सका।
  थाना प्रभारी जसबीर ने बताया कि 
अगले दिन दोपहर सर्च अभियान 
के दौरान नहर से राकेश का शव 
बरामद हुआ। पुलिस ने शव को 
कब्जे में लेकर पोस्टमार्टम के लिए 
डेड हाउस भिजवा दिया। पोस्टमार्टम 
की प्रक्रिया पूरी होने के बाद शव 
परिजनों को सौंपा जाएगा। 

रोहतक में नहर में डूबे युवक 
का शव बरामद, नहाने गया था

अंकुर कपूर | अंबाला
समर न्यूज 

अंबाला शहर के बलदेव नगर इलाके 
में  शाम बिजली विभाग के स्टोर 
में अचानक भीषण आग लग गई। 
आग की लपटें उठती देख इलाके 
में अफरा-तफरी मच गई। सूचना 
मिलने के बाद दमकल विभाग की 
कई गाड़ियां मौके पर पहुंचीं और 
घंटों की मशक्कत के बाद आग पर 
काबू पाया गया।
   बलदेव नगर स्थित बिजली विभाग 
के स्टोर में शाम करीब पांच बजे 
अचानक आग लग गई। स्टोर से 
धुआं और आग की लपटें निकलने 
के बाद इसकी सूचना दमकल 
विभाग को करीब छह बजे दी गई। 
सूचना मिलते ही फायर ब्रिगेड की 
टीमें मौके पर पहुंचीं और स्टोर 
का गेट खोलकर आग बुझाने का 
अभियान शुरू किया। आग काफी 
तेजी से फैल रही थी, जिसके चलते 
दमकल विभाग को कई गाड़ियां मौके 
पर बुलानी पड़ीं। दमकल कर्मियों ने 

लगातार पानी की बौछार कर आग 
को नियंत्रित किया। कई घंटे की 
मशक्कत के बाद आग पर पूरी तरह 
काबू पा लिया गया।
   फिलहाल आग लगने के कारणों 
का पता नहीं चल पाया है। वहीं, 
स्टोर में रखा कितना सामान आग 
की चपेट में आया और कुल कितने 
का नुकसान हुआ, इसका भी अभी 
आकलन नहीं किया गया है। आग 
की तीव्रता को देखते हुए स्टोर में 
काफी नुकसान होने की आशंका 
जताई जा रही है। दमकल विभाग 
के कर्मचारियों के अनुसार, आग पर 
काबू पा लिया गया है।

अंबाला में बिजली विभाग के 
स्टोर में भीषण आग, नुकसान

समर न्यूज | हांसी

न्यू सुभाष नगर में तीन बच्चों की मां 
रचना की हत्या के मामले में पुलिस 
ने उसके लिव-इन पार्टनर चांदी उर्फ 
लम्बु को गिरफ्तार किया है। प्रारंभिक 
पुलिस जांच में सामने आया है कि 
दोनों काफी समय से साथ रह रहे थे। 
पुलिस के अनुसार, आरोपी रचना 
से शादी करना चाहता था, लेकिन 
महिला के इनकार के बाद दोनों के 
बीच विवाद बढ़ गया। पुलिस अब 
हत्या के पीछे के पूरे घटनाक्रम की 
जांच कर रही है।
  14 सितंबर को थाना शहर हांसी 
में महिला की हत्या, उसकी बेटी 
को गंभीर रूप से घायल करने और 
नाबालिग बेटे को साथ ले जाने के 
संबंध में मामला दर्ज किया गया था। 
मामले की गंभीरता को देखते हुए 

सीआईए-2 हांसी की टीम ने जांच 
शुरू की और आरोपी को रोहतक के 
निंदाना गांव स्थित उसकी बहन के 
घर से गिरफ्तार कर लिया।
   न्यू सुभाष कॉलोनी में करीब 40 
वर्षीय रचना का शव उसके कमरे 
से बरामद हुआ था। कमरे से दुर्गंध 
आने पर परिजनों को संदेह हुआ। 
इसके बाद ताला तोड़कर अंदर देखा 
गया तो रचना मृत अवस्था में मिली। 
महिला के सिर पर चोट के निशान 
पाए गए थे। पुलिस के अनुसार, शव 
करीब 48 से 72 घंटे तक बंद कमरे 
में पड़ा रहने के कारण खराब हो 
चुका था।

हांसी में तीन बच्चों की मां की 
हत्या, लिव-इन पार्टनर काबू

समर न्यूज | नूंह

फिरोजपुर झिरका सदर थाना क्षेत्र के 
गांव बीवा में महज 500 रुपये की 
उधारी को लेकर दो पक्षों के बीच 
विवाद खूनी संघर्ष में बदल गया। 
मामूली कहासुनी के बाद दोनों पक्षों 
ने एक-दूसरे पर लाठी-डंडों से 
हमला कर दिया। घटना में महिलाओं 
समेत दोनों पक्षों के करीब 17 लोग 
घायल हुए हैं। कई घायलों के सिर में 
चोटें आई हैं।
   जानकारी के अनुसार गांव बीवा 
में 500 रुपये की उधारी को लेकर 
दो पक्षों के बीच पहले कहासुनी 
हुई थी। कुछ ही देर में विवाद बढ़ 
गया और दोनों पक्ष आमने-सामने 
आ गए। पहले पक्ष से सुमेर पुत्र 
अमीर, अरशद पुत्र सुमेर, आरिफ 
पुत्र सुमेर, तारीफ पुत्र सुमेर, साकिर 

पुत्र असलूप, इरफान पुत्र सुमेर और 
शॉकत पुत्र फजरु घायल बताए गए 
हैं। वहीं दूसरे पक्ष से तैय्यब पुत्र दीन 
मोहम्मद, निसार, इनाम, रिजवाना 
पुत्री तैय्यब, मिस्कीना पत्नी तैय्यब, 
अली मोहम्मद पुत्र नूर मोहम्मद, 
मुस्तकीम पुत्र अय्यूब और फिरदोस 
पुत्री अय्यूब के घायल होने की 
जानकारी है।
  दो गंभीर रूप से घायल लोगों को 
बेहतर उपचार के लिए पीजीआई 
रोहतक रेफर किया गया है। सीएचसी 
फिरोजपुर झिरका के मेडिकल 
ऑफिसर डॉ. अनुज ने बताया कि 
एक पक्ष के सात और दूसरे पक्ष के 
तीन लोगों की एमएलआर काटी गई 
है। फिरोजपुर झिरका सदर थाना 
प्रभारी सुभाष चंद्र ने बताया कि 
अभी तक दोनों पक्षों की ओर से कोई 
लिखित शिकायत नहीं दी गई है। 

नूंह में 500 रुपये के लेनदेन को 
लेकर दो पक्ष भिड़े, 17 घायल

अंकुर कपूर | अंबाला
समर न्यूज 

हरियाणा की मंडियों में धान की 
आवक शुरू हो गई है। अंबाला कैंट 
की अनाज मंडी में भी बड़ी मात्रा में 
किसान अपनी तैयार धान की फसल 
लेकर पहुंच रहे हैं, लेकिन सरकारी 
खरीद शुरू नहीं होने के कारण 
किसानों को परेशानी का सामना 
करना पड़ रहा है। 
   किसानों ने सरकार से मांग की है 
कि धान की सरकारी खरीद जल्द 
शुरू की जाए, ताकि उन्हें फसल 
बेचने के लिए मंडी में लंबे समय 
तक इंतजार न करना पड़े। अंबाला 
कैंट अनाज मंडी में अब तक 
करीब 10 हजार क्विंटल धान की 
आवक हो चुकी है। मंडी में धान 

की फसल जगह-जगह दिखाई दे 
रही है। किसानों का कहना है कि 
कई किसान पिछले चार-पांच दिनों 
से अपनी फसल लेकर मंडी में बैठे 
हैं। खरीद शुरू नहीं होने के कारण 
उन्हें आर्थिक नुकसान के साथ-साथ 
समय की भी परेशानी झेलनी पड़ 
रही है।
   किसानों ने बताया कि धान की 
कटाई के बाद उन्हें मंडी में फसल 
लानी पड़ती है, क्योंकि घर पर 
बड़ी मात्रा में अनाज रखने के लिए 
पर्याप्त जगह नहीं होती। वहीं, मंडी 
में फसल पड़ी होने के दौरान बारिश 
का खतरा भी बना रहता है। किसानों 
के मुताबिक दो दिन पहले हुई तेज 
बारिश के कारण मंडी में रखी फसल 
भी प्रभावित हुई थी। किसानों को 
चिंता है कि अगर मौसम खराब हुआ 

तो उनकी धान की फसल भीगकर 
खराब हो सकती है।किसानों का 
कहना है कि धान की फसल मंडी में 
पहुंचते ही उसकी खरीद शुरू होनी 
चाहिए। उन्होंने बताया कि धान की 
बिक्री में देरी के कारण उनके ट्रैक्टर 
और किसान दोनों मंडी में रुके हुए 
हैं, जबकि उन्हें अगली फसल, 
खासकर आलू की खेती के लिए 
खेत तैयार करने हैं। 
   किसानों ने यह भी बताया कि 
मंडी में अभी गेहूं की पुरानी फसल 
भी पड़ी हुई है, जिससे धान रखने के 
लिए जगह की समस्या पैदा हो रही 
है। इस संबंध में अंबाला कैंट मंडी 
के सेक्रेटरी नीरज भारद्वाज ने बताया 
कि मंडी में धान की आवक शुरू हो 
चुकी है और किसान अपनी फसल 
लेकर पहुंच रहे हैं। कुछ किसान 

धान को सुखाने के बाद वापस घर 
ले जा रहे हैं, जबकि कुछ किसान 
मंडी में ही फसल रख रहे हैं। उन्होंने 
बताया कि अब तक करीब 10 हजार 
क्विंटल धान की आवक दर्ज की जा 
चुकी है।
   मंडी सेक्रेटरी ने कहा कि धान 
की सरकारी खरीद को लेकर मंडी 
प्रशासन की ओर से सभी तैयारियां 
पूरी कर ली गई हैं। किसानों के लिए 
रात में रोशनी, स्वच्छ पेयजल और 
किसान मजदूर अटल कैंटीन जैसी 
सुविधाएं उपलब्ध हैं, जहां 10 रुपये 
में भोजन मिलता है। उन्होंने बताया 
कि फिलहाल मिली जानकारी के 
अनुसार धान की सरकारी खरीद 
एक अक्टूबर से शुरू होगी। उन्होंने 
कहा कि आढ़तियों को मॉइश्चर 
मीटर तैयार रखने के निर्देश दिए गए 

हैं, ताकि मंडी में पहुंचने वाली धान 
की फसल में नमी की जांच की जा 
सके। बारिश की स्थिति में किसानों 
की फसल को बचाने के लिए 
आढ़तियों के पास पर्याप्त तिरपाल 
और पॉलिथीन उपलब्ध रखने की 
व्यवस्था भी की गई है।
  मंडी प्रशासन के अनुसार मंडी में 
पहुंच रही धान की फसल का रिकॉर्ड 
दर्ज किया जा रहा है। सरकारी खरीद 
शुरू होने के बाद किसानों को अपनी 
फसल की जानकारी दिखाकर गेट 
पास जारी करवाना होगा। 
  किसानों ने सरकार से मांग की 
है कि खरीद प्रक्रिया जल्द शुरू 
कर उन्हें मंडी में हो रही परेशानियों 
से राहत दिलाई जाए। किसानों की 
मांग है कि सरकार समय पर खरीद 
कराना सुनिश्चित कराए। 

अंबाला मंडी में धान की बंपर आवक, सरकारी 
खरीद शुरू नहीं होने से किसान हो रहे परेशान

समर न्यूज | करनाल

जिले के मोहिदीनपुर गांव में बाहर से 
बंद दिखाई देने वाले एक मुर्गी फार्म 
के अंदर कथित तौर पर अवैध रूप 
से पटाखे बनाने का काम चल रहा 
था। पुलिस की छापेमारी में मौके से 
तैयार पटाखों की करीब 90 पेटियां 
और बड़ी मात्रा में ज्वलनशील 
सामग्री बरामद हुई है। पुलिस के 
अनुसार, फार्म में पटाखे बनाने के 
लिए न तो कोई लाइसेंस था और 
न ही आवश्यक सुरक्षा इंतजाम  
किए गए थे।
  सीआईए-3 प्रभारी अजय के 
नेतृत्व में पुलिस टीम ने सूचना के 
आधार पर मुर्गी फार्म में छापेमारी 
की। तलाशी के दौरान पुलिस को 
तैयार पटाखों के अलावा करीब 47 
किलो पोटाश और 2 क्विंटल 40 
किलो गंधक मिली। इतनी बड़ी मात्रा 
में ज्वलनशील सामग्री बिना अनुमति 
के रखे जाने से किसी भी समय बड़ा 
हादसा होने का खतरा बना हुआ था।
पुलिस ने मामले में मुर्गी फार्म के 

मालिक करनाल के उत्तम नगर 
निवासी कुलदीप और उत्तर प्रदेश 
के शामली जिले के कैराना निवासी 
साहिर को हिरासत में लिया है। दोनों 
से पटाखे बनाने के लिए आवश्यक 
लाइसेंस और परमिट के बारे में 
पूछताछ की गई, लेकिन वे पुलिस 
के सामने कोई वैध दस्तावेज पेश 
नहीं कर सके।
   फार्म में करीब 12 लोग मजदूर के 
तौर पर काम कर रहे थे। आरोप है 
कि यहां बच्चों से भी काम कराया जा 
रहा था। ऐसे में बिना सुरक्षा मानकों 
के पटाखे बनाने का काम न केवल 
वहां मौजूद मजदूरों बल्कि आसपास 
के क्षेत्र के लिए भी खतरा पैदा कर 

रहा था। छापेमारी के दौरान बरामद 
सामग्री में तैयार पटाखों के साथ बड़ी 
मात्रा में पोटाश और गंधक शामिल 
है। पुलिस का कहना है कि यदि 
निर्माण प्रक्रिया के दौरान आग लग 
जाती तो फार्म में रखे तैयार पटाखों 
और ज्वलनशील सामग्री के कारण 
आग तेजी से फैल सकती थी। 
   इससे वहां काम कर रहे लोगों 
के साथ आसपास के क्षेत्र में भी 
जान-माल के नुकसान की आशंका 
थी।  पुलिस ने बरामद पटाखों और 
अन्य सामग्री को कब्जे में लेकर 
मामले की जांच शुरू कर दी है। 
पता लगाया जा रहा है कि फार्म में 
पटाखे कब से बन रहे थे।

करनाल में बंद मुर्गी फार्म में चल रहा था 
अवैध पटाखा निर्माण, 90 पेटियां बरामद

समर न्यूज | गुरुग्राम

द्वारका एक्सप्रेसवे पर श्रीराम चौक के 
पास  देर रात तेज रफ्तार शेवरले बीट 
कार ने सड़क किनारे काम कर रहे चार 
मजदूरों को कुचल दिया। हादसे में दो 
मजदूरों की मौके पर ही मौत हो गई, 
जबकि दो अन्य मजदूरों के साथ कार 
चालक भी गंभीर रूप से घायल हो 
गया। घायलों को पुलिस और राहगीरों 
की मदद से अस्पताल पहुंचाया गया, 
जहां उनकी हालत गंभीर बताई जा 
रही है।
  हादसा उस समय हुआ जब 
एक्सप्रेसवे के डिवाइडर पर लोहे की 
सुरक्षा ग्रिल लगाने का काम चल रहा 
था। मृतकों की पहचान उत्तर प्रदेश के 
बुलंदशहर निवासी बिजेंद्र और पप्पू 
के रूप में हुई है। दोनों मजदूर ग्रिल 
लगाने के बाद उसके नट-बोल्ट कस 
रहे थे। उनके साथी सतीश चंद और 
रामकुमार ग्रिल को संभालकर खड़े 
थे। इसी दौरान दिल्ली की ओर से 
तेज रफ्तार में आ रही शेवरले बीट 
कार अनियंत्रित होकर मजदूरों से जा 

टकराई। टक्कर इतनी जोरदार थी कि 
बिजेंद्र और पप्पू उछलकर सड़क पर 
जा गिरे और मौके पर ही उनकी मौत 
हो गई। वहीं, कार को अपनी ओर 
आता देखकर सतीश और रामकुमार 
ने बचने के लिए एक्सप्रेसवे के बीच 
बनी ग्रीन बेल्ट की ओर छलांग लगा 
दी, लेकिन तेज रफ्तार कार ग्रीन बेल्ट 
में भी जा घुसी और दोनों को अपनी 
चपेट में ले लिया। इसके बाद कार 
लोहे की रेलिंग से टकराकर बुरी तरह 
क्षतिग्रस्त हो गई।
  कार चालक की पहचान 20 
वर्षीय वेदान खन्ना के रूप में हुई है। 
वह गुरुग्राम के सेक्टर-110 स्थित 
इंडियाबुल्स एनिग्मा का रहने वाला 
और दिल्ली विश्वविद्यालय का छात्र 
बताया गया है। हादसे में उसे भी गंभीर 
चोटें आईं। बजघेड़ा थाना पुलिस ने 
राहगीरों की मदद से सभी घायलों को 

वाइब्रेंट अस्पताल पहुंचाया। प्राथमिक 
उपचार के बाद वेदान खन्ना को उसके 
परिजन फोर्टिस अस्पताल ले गए। 
पुलिस के अनुसार तीनों घायलों की 
हालत गंभीर बनी हुई है। हादसे के बाद 
मौके पर चीख-पुकार मच गई। पुलिस 
ने दोनों मृतकों के शव कब्जे में लेकर 
पोस्टमार्टम के लिए भेज दिए हैं और 
उनके परिजनों को सूचना दे दी है।
  प्रारंभिक जांच में एक्सप्रेसवे पर 
चल रहे निर्माण कार्य के दौरान सुरक्षा 
व्यवस्था में कमी की बात भी सामने 
आई है। बताया गया है कि रात के 
समय काम वाली जगह पर पर्याप्त 
रिफ्लेक्टिव चेतावनी बोर्ड और रोशनी 
की व्यवस्था नहीं थी। मौके पर केवल 
दो-तीन छोटे प्लास्टिक के सेफ्टी कोन 
लगाए गए थे, जो अंधेरे में दूर से 
दिखाई नहीं दे रहे थे। 
   बजघेड़ा थाना पुलिस के अनुसार 
शुरुआती जांच में तेज रफ्तार और 
कार्यस्थल पर सुरक्षा मानकों की 
अनदेखी हादसे की प्रमुख वजह सामने 
आई है। पुलिस पूरे मामले की जांच 
कर रही है। 

द्वारका एक्सप्रेसवे पर तेज रफ्तार कार  
ने चार मजदूरों को कुचला, दो की मौत

अनिल मंगला | फरीदाबाद
समर न्यूज 

फरीदाबाद क्राइम ब्रांच ने नशा 
तस्करी के खिलाफ बड़ी कार्रवाई 
करते हुए करीब 15 करोड़ रुपये 
कीमत की कोकीन के साथ तीन 
विदेशी नागरिकों को गिरफ्तार किया 
है। पुलिस के अनुसार गिरफ्तार 
आरोपी नाइजीरिया और कैमरून के 
रहने वाले हैं। 
  आरोपियों को दिल्ली बॉर्डर क्षेत्र 
से पकड़ा गया है। फिलहाल पुलिस 
उन्हें रिमांड पर लेकर नशे के पूरे 
नेटवर्क का पता लगाने में जुटी है। 
पुलिस के मुताबिक क्राइम ब्रांच को 
सूचना मिली थी कि कुछ विदेशी 
नागरिक फरीदाबाद के लकड़पुर 
इलाके में रहकर नशीले पदार्थों की 

तस्करी कर रहे हैं। सूचना के आधार 
पर पुलिस टीम ने कार्रवाई करते हुए 
छापा मारा और तीन आरोपियों को 
गिरफ्तार कर लिया। तलाशी के 
दौरान उनके कब्जे से करीब 15 
करोड़ रुपये की कोकीन बरामद होने 
का दावा किया गया है।
   एसीपी क्राइम अमन यादव के 
अनुसार पुलिस आरोपियों को रिमांड 
पर लेकर पूछताछ करेगी। जांच का 
मुख्य उद्देश्य यह पता लगाना है कि 
कोकीन की खेप कहां से लाई गई 

थी और इसे दिल्ली-एनसीआर के 
किन इलाकों में सप्लाई किया जाना 
था। पुलिस की प्रारंभिक जांच में 
सामने आया है कि आरोपी कोकीन 
को छोटी-छोटी पैकिंग में तैयार कर 
दिल्ली और आसपास के क्षेत्रों में 
सप्लाई करते थे। पुलिस के अनुसार 
तीनों आरोपी वर्ष 2018 में भारत 
आए थे और पिछले करीब तीन वर्षों 
से फरीदाबाद के लकड़पुर इलाके में 
रह रहे थे। जांच के दौरान आरोपियों 
के पास से भारत में रहने से संबंधित 

वैध दस्तावेज नहीं मिलने की बात 
भी सामने आई है। पुलिस अब यह 
पता लगाने का प्रयास कर रही है कि 
वे किस आधार पर इतने लंबे समय 
से भारत में रह रहे थे। आरोपियों 
की गिरफ्तारी के बाद क्राइम ब्रांच 
ने आसपास के इलाकों में भी जांच 
और पूछताछ की। पुलिस को क्षेत्र में 
रह रहे नौ अन्य विदेशी नागरिकों के 
बारे में जानकारी मिली है। 
  पुलिस इन लोगों से संबंधित रिकॉर्ड 
की भी जांच कर रही है और यह 
पता लगाने का प्रयास कर रही है 
कि उनका किसी अवैध गतिविधि से 
संबंध तो नहीं है। पुलिस का कहना है 
कि आरोपियों से पूछताछ और आगे 
की जांच के बाद नशे की सप्लाई से 
जुड़े नेटवर्क के बारे में और जानकारी 
सामने आने की उम्मीद है।

फरीदाबाद में 15 करोड़ रु. की कोकीन 
बरामद, तीन विदेशी नागरिक गिरफ्तार

समर न्यूज | गुरुग्राम

हरियाणा के पूर्व गृह राज्यमंत्री 
और कारोबारी गोपाल कांडा से 
जुड़ी मुश्किलें एक बार फिर बढ़ती 
नजर आ रही हैं। प्रवर्तन निदेशालय 
(ईडी) ने गुरुवार को प्रिवेंशन ऑफ 
मनी लॉन्ड्रिंग एक्ट (पीएमएलए) 
की धारा 17 के तहत गुरुग्राम में 
कांडा से जुड़ी तीन प्रमुख संपत्तियों 
पर छापेमारी की। 
  ईडी की कार्रवाई उनके रिहायशी 
घर, मुख्य कार्यालय और एक 
फार्महाउस पर हुई। एजेंसी की 
यह कार्रवाई रियल एस्टेट कंपनी 
वाटिका से जुड़े कथित वित्तीय 
अनियमितताओं के मामले में की 
गई है। जांच एजेंसी को संदेह है 
कि रियल एस्टेट प्रोजेक्ट्स से 
जुटाई गई रकम को कथित तौर पर  
दूसरी कंपनियों के खातों में ट्रांसफर 
किया गया। 
   ईडी फिलहाल इस रकम की 
मनी ट्रेल खंगाल रही है और यह 
पता लगाने का प्रयास कर रही 
है कि निवेशकों से प्राप्त धन का 
इस्तेमाल किन-किन कंपनियों और 
खातों के माध्यम से किया गया। 

ईडी के अनुसार मामला गुरुग्राम 
की साइबर सिटी में स्थित चार 
रियल एस्टेट प्रोजेक्ट्स से जुड़ा 
है। इन परियोजनाओं के नाम पर 
करीब 661 निवेशकों से लगभग 
248.46 करोड़ रुपये जुटाए गए थे। 
निवेशकों को संपत्ति खरीदते समय 
समय पर कब्जा देने, नियमित रिटर्न 
और लीज रेंटल की गारंटी के साथ 
निर्धारित समयसीमा में सेल डीड 
कराने का भरोसा दिया गया था। 
आरोप है कि निर्धारित समय बीतने 
के बावजूद कई निवेशकों को न तो 
संपत्ति का कब्जा मिला और न ही 
रजिस्ट्री की प्रक्रिया पूरी हुई।
   जांच के दौरान ईडी अब यह पता 
लगा रही है कि निवेशकों से प्राप्त 
रकम किन खातों में पहुंची और 
उसका आगे किस तरह इस्तेमाल 
किया गया। कांडा से जुड़े ठिकानों पर 
इससे पहले भी केंद्रीय जांच एजेंसी 
की कार्रवाई हो चुकी है। अगस्त 
2023 में ईडी ने उनके आवास और 

एमडीएलआर एयरलाइंस से जुड़े 
कार्यालयों पर करीब 21 घंटे तक 
तलाशी अभियान चलाया था। उस 
दौरान कई दस्तावेज और वित्तीय 
रिकॉर्ड खंगाले गए थे। गोपाल कांडा 
वर्ष 2012 में पूर्व एयरहोस्टेस 
गीतिका शर्मा की आत्महत्या के 
मामले को लेकर भी सुर्खियों में रहे 
थे। दिल्ली पुलिस ने उन्हें गिरफ्तार 
किया था और उन्हें जेल जाना पड़ा 
था। हालांकि, वर्ष 2023 में अदालत 
ने उन्हें इस मामले में सभी आरोपों से 
बरी कर दिया था। 
   सिरसा में रेडियो रिपेयरिंग और जूते 
की दुकान से कारोबार शुरू करने 
वाले कांडा बाद में रियल एस्टेट 
और विमानन कारोबार में सक्रिय 
हुए। करीब वर्ष 2000 के आसपास 
गुरुग्राम के रियल एस्टेट कारोबार से 
उनके व्यवसाय का विस्तार हुआ। 
इसके बाद उन्होंने एमडीएलआर 
एयरलाइंस शुरू की और कई अन्य 
कंपनियां भी स्थापित कीं। वर्ष 2019 
के चुनावी हलफनामे में उन्होंने करीब 
70 करोड़ रुपये की संपत्ति घोषित 
की थी। अब ईडी उनके कारोबारी 
नेटवर्क और उससे जुड़े वित्तीय लेन-
देन की जांच कर रही है।

गुरुग्राम में कांडा से जुड़ी तीन संपत्तियों 
पर ईडी ने मारे छापे, खंगाले दस्तावेज

सीएम नायब सिंह सैनी समेत 8 हजार लोगों ने लिया हिस्सामैराथन

तीन दमकल गाड़ियों ने एक घंटे में मशक्कत कर बुझाई

राहुल चावला | धर्मशाला
समर न्यूज 

प्रधानमंत्री नरेंद्र मोदी के जन्मदिन के 
अवसर पर धर्मशाला में भाजपा युवा 
मोर्चा की ओर से रक्तदान शिविर का 
आयोजन किया गया। प्रधानमंत्री के 
जन्मदिन को सेवा और सामाजिक 
सरोकारों से जोड़ते हुए आयोजित 
इस कार्यक्रम में भाजपा कार्यकर्ताओं 
और युवा मोर्चा के पदाधिकारियों ने 
उत्साहपूर्वक भाग लिया। 
  रक्तदान शिविर में धर्मशाला के पूर्व 
भाजपा विधायक विशाल नेहरिया ने 
भी रक्तदान किया। रक्तदान मानवता 
की सेवा का महत्वपूर्ण माध्यम है 
और इससे जरूरतमंद मरीजों की 
मदद की जा सकती है।

पीएम मोदी के जन्मदिन पर 
धर्मशाला में सेवा अभियान

समर न्यूज | सोलन

कालका-शिमला राष्ट्रीय राजमार्ग-5 
पर सलोगड़ा के समीप वीरवार को 
एक सड़क हादसा हो गया। सोलन 
से शिमला की ओर जा रहा एक ट्रक 
अचानक अनियंत्रित होकर सड़क 
पर पलट गया। इसी दौरान ट्रक की 
चपेट में एक बाइक आ गई। दुर्घटना 
में बाइक सवार घायल हो गया। 
  हादसे के बाद मौके पर लोगों की 
भीड़ जुट गई और कुछ समय के 
लिए यातायात व्यवस्था भी प्रभावित 
रही। ट्रक सलोगड़ा की ओर बढ़ रहा 
था। इसी बीच चालक का वाहन पर 
नियंत्रण नहीं रहा और ट्रक सड़क 
पर पलट गया। उसी समय वहां से 
गुजर रहा बाइक सवार ट्रक की चपेट 
में आ गया। हादसे में बाइक सवार 

को चोटें आईं। आसपास मौजूद 
लोगों ने तुरंत पुलिस को घटना की 
सूचना दी और घायल को सहायता 
उपलब्ध करवाई। सूचना मिलने के 
बाद पुलिस टीम मौके पर पहुंची 
और दुर्घटना की स्थिति का जायजा 
लिया। घायल बाइक सवार को 
उपचार के लिए नजदीकी अस्पताल 
ले जाया गया। 
  पुलिस ने दुर्घटनाग्रस्त वाहनों को 
सड़क से हटवाने के साथ यातायात 
को भी सामान्य करवाया।प्रारंभिक 
तौर पर ट्रक के अनियंत्रित होने को 
हादसे की वजह माना जा रहा है। 
हालांकि दुर्घटना के सही कारणों 
का पता लगाने के लिए पुलिस ने 
जांच शुरू कर दी है। पुलिस द्वारा 
घटनास्थल की स्थिति और अन्य 
पहलुओं की जांच की जा रही है।

सलोगड़ा के पास हाईवे पर पलटा 
ट्रक, बाइक सवार हुआ घायल

मंजूर पठान | चंबा
समर न्यूज 

चंबा जिला के चुराह विधानसभा 
क्षेत्र की चरड़ा पंचायत के भरनी गांव 
में देर रात आग लगने से एक मकान 
पूरी तरह जलकर राख हो गया। आग 
की इस घटना में घर के अंदर रखा 
पूरा सामान भी जलकर नष्ट हो गया। 
प्रारंभिक अनुमान के अनुसार पीड़ित 
परिवार को करीब पांच लाख रुपये 
का नुकसान हुआ है। मकान के पूरी 
तरह जल जाने के कारण परिवार के 
सामने अब रहने का संकट खड़ा हो 
गया है। घटना की सूचना मिलते ही 
उपमंडल प्रशासन ने पीड़ित परिवार 
की मदद के लिए राहत सामग्री 
उपलब्ध करवाई।
   जानकारी के अनुसार चरड़ा 
पंचायत के भरनी गांव में देर रात 
अचानक एक मकान में आग भड़क 
उठी। देखते ही देखते आग ने पूरे 
मकान को अपनी चपेट में ले लिया 

और घर जलकर पूरी तरह राख हो 
गया। आग की इस घटना में घर में 
रखा सामान भी पूरी तरह नष्ट हो 
गया। घटना के बाद परिवार के पास 
न तो रहने के लिए मकान बचा और 
न ही घरेलू उपयोग का सामान। घटना 
की सूचना मिलने के बाद उपमंडल 
चुराह प्रशासन ने पीड़ित परिवार को 
तत्काल राहत के तौर पर पांच हजार 
रुपये की आर्थिक सहायता प्रदान 
की। प्रशासन ने बताया कि नुकसान 
का आकलन किया जा रहा है और 
मैनुअल के अनुसार आगामी कार्रवाई 
अमल में लाई जाएगी।

चुराह के भरनी गांव में देर रात लगी 
भीषण आग, मकान जलकर राख

संजू | शिमला
समर न्यूज 

हिमाचल प्रदेश में मौसम ने एक 
बार फिर करवट बदली है। पश्चिमी 
विक्षोभ के सक्रिय होने से प्रदेश के 
कई हिस्सों में बारिश का दौर जारी 
है। शिमला सहित मैदानी और मध्य-
पहाड़ी क्षेत्रों में सुबह से रुक-रुककर 
बारिश दर्ज की गई। 
  वहीं, जनजातीय जिला लाहुल-
स्पीति के ऊंचाई वाले इलाकों और 
दर्रों में सीजन की पहली बर्फबारी 
हुई है। बारालाचा दर्रा सहित चंबा 
के ऊपरी क्षेत्रों में भी हल्की बर्फबारी 
दर्ज की गई है।मौसम विज्ञान केंद्र 

शिमला के वैज्ञानिक संदीप शर्मा के 
अनुसार, पिछले 24 घंटों के दौरान 
पश्चिमी विक्षोभ के प्रभाव से प्रदेश 
के अधिकांश हिस्सों में बारिश हुई है। 
  बिलासपुर, मंडी और सिरमौर 
में मध्यम बारिश रिकॉर्ड की गई, 
जबकि बिलासपुर में सबसे अधिक 
करीब 86 मिलीमीटर बारिश दर्ज 
हुई। प्रदेश के मैदानी और मध्य-
पहाड़ी जिलों में हल्की से मध्यम 
बारिश होने की संभावना है। 
  वहीं लाहुल-स्पीति और किन्नौर के 
ऊंचे इलाकों में हल्की बर्फबारी हो 
सकती है। 18 सितंबर को कांगड़ा, 
सिरमौर, सोलन, शिमला और 
बिलासपुर में देर दोपहर या शाम के 

समय गरज और बिजली के साथ 
बारिश होने की संभावना जताई गई 
है। 19 सितंबर से प्रदेश में मौसम 
में सुधार आने की संभावना है। 
23 सितंबर तक अधिकांश क्षेत्रों में 
मौसम साफ रहने और धूप खिलने 
का अनुमान है।
  बारिश के चलते प्रदेश के तापमान 
में भी गिरावट दर्ज की गई है। पिछले 
24 घंटों की तुलना में तापमान 
करीब 2 से 3 डिग्री सेल्सियस नीचे 
आया है। शिमला में अधिकतम 
तापमान करीब 24 डिग्री, सोलन में 
28 डिग्री, जबकि मैदानी इलाकों में 
तापमान 32 से 33 डिग्री सेल्सियस 
दर्ज किया गया। 

हिमाचल में मौसम ने बदली करवट, ऊंची 
चोटियों पर सीजन की पहली बर्फबारी

धर्मवीर | मंडी
समर न्यूज 

पठानकोट-मंडी नेशनल हाईवे 
प्रोजेक्ट के तहत मंडी शहर को 
बाईपास करने के लिए बनाई जा रही 
दो टनलों के निर्माण कार्य ने रफ्तार 
पकड़ ली है। टनलों की खुदाई का 
करीब 60 प्रतिशत कार्य पूरा किया 
जा चुका है। निर्माण कार्य कर रही 
भारत कंस्ट्रक्शन कंपनी ने सितंबर 
2027 तक पूरे प्रोजेक्ट को पूरा 
करने का लक्ष्य रखा है। 
  विश्वकर्मा पूजा के अवसर पर 
बिजनी स्थित निर्माण स्थल पर कंपनी 
की ओर से विधिवत पूजा-अर्चना 
और हवन-पाठ का आयोजन किया 
गया। इस दौरान कंपनी के जीएम 
आर.सी.एस. रावत ने अधिकारियों, 
कर्मचारियों और कामगारों के साथ 
हवन में भाग लिया। पूर्णाहुति के बाद 
भगवान विश्वकर्मा की आरती की गई 
और प्रोजेक्ट के सफल एवं समयबद्ध 
पूरा होने की कामना की गई।

मंडी बाईपास टनल निर्माण में 
60 फीसदी खुदाई पूरी, सितंबर 
2027 तक पूरा होगा प्रोजेक्ट

समर न्यूज | कुल्लू

जिला कुल्लू मुख्यालय ढालपुर स्थित 
देव सदन में 27 सितंबर को वाल्मीकि 
धर्म समाज की ओर से विशाल सत्संग 
का आयोजन किया जाएगा। कार्यक्रम 
में विभिन्न जिलों से वाल्मीकि धर्म 
समाज से जुड़े प्रतिनिधि व श्रद्धालु 
हिस्सा लेंगे। भारतीय वाल्मीकि धर्म 
समाज के प्रदेश प्रवक्ता लकी तेजी ने 
बताया कि सत्संग को लेकर तैयारियां 
पूरी की जा रही हैं। कार्यक्रम में पंजाब 
से पहुंचने वाले धर्मगुरु श्रद्धालुओं 
को सत्संग के माध्यम से धार्मिक एवं 
सामाजिक संदेश देंगे। 17 अक्टूबर को 
मनाली से एक शोभायात्रा पंजाब के 
लिए रवाना होगी। यह 18 अक्टूबर को 
वाल्मीकि तीर्थ पहुंचेगी।

कुल्लू में 27 को वाल्मीकि धर्म 
समाज का सत्संग, अक्टूबर  

में निकलेगी शोभायात्रा

संजू | शिमला
समर न्यूज 

प्रधानमंत्री नरेंद्र मोदी के 76वें 
जन्मदिन के अवसर पर शिमला में 
भाजपा की ओर से विभिन्न सामाजिक 
कार्यक्रम आयोजित किए गए। सेवा 
पखवाड़े के तहत ऐतिहासिक रिज 
मैदान पर भाजयुमो द्वारा रक्तदान 
शिविर लगाया गया। वहीं शाम को 
भाजपा प्रदेश कार्यालय दीपकमल 
और जाखू मंदिर में सामूहिक 
दीपमाला का आयोजन किया गया।
   प्रधानमंत्री नरेंद्र मोदी के 
जन्मदिन के अवसर पर शिमला के 
ऐतिहासिक रिज मैदान पर भाजयुमो 
जिला शिमला की ओर से रक्तदान 
शिविर का आयोजन किया गया। 
शिविर का शुभारंभ भाजपा शिमला 
जिला अध्यक्ष केशव चौहान और 
भाजयुमो जिला अध्यक्ष सुमित 
ठाकुर ने स्वयं रक्तदान कर किया। 
इसके अलावा शिमला विधानसभा 
क्षेत्र के फागु, बालूगंज स्थित माता 
कामना मंदिर और शिमला ग्रामीण 
के सुन्नी में भी विभिन्न कार्यक्रम 
आयोजित किए गए। शिमला में 
रक्तदान शिविरों के साथ-साथ शाम 

के समय भाजपा प्रदेश कार्यालय 
‘दीपकमल’ और ऐतिहासिक जाखू 
मंदिर में सामूहिक दीपमाला का 
कार्यक्रम रखा गया। ‘आशीर्वाद का 
दीया’ अभियान के तहत शहर के 
लोगों से अपने घरों में दीप जलाने 
का आह्वान भी किया गया।इस दौरान 
भाजपा नेताओं ने प्रधानमंत्री नरेंद्र 
मोदी के सार्वजनिक जीवन और 
विभिन्न सरकारी योजनाओं व निर्णयों 
का उल्लेख किया। केशव चौहान, 
जिला अध्यक्ष, बीजेपी शिमला 
भाजयुमो जिला अध्यक्ष सुमित 
ठाकुर ने बताया कि प्रधानमंत्री के 
जन्मदिन के अवसर पर हर वर्ष 
सामाजिक गतिविधियों का आयोजन 

किया जाता है। इसी कड़ी में रिज 
मैदान पर रक्तदान शिविर आयोजित 
किया गया है। उन्होंने बताया कि इस 
वर्ष शिविर में 76 यूनिट रक्त एकत्र 
करने का लक्ष्य रखा गया है। 
  उन्होंने कहा कि जिला शिमला 
के साथ प्रदेश के अन्य हिस्सों में 
भी युवा मोर्चा की ओर से रक्तदान 
शिविर आयोजित किए जा रहे हैं। 
प्रधानमंत्री नरेंद्र मोदी के जन्मदिन 
के अवसर पर शिमला में रक्तदान, 
दीपमाला और अन्य सामाजिक 
कार्यक्रमों का आयोजन किया 
गया। कार्यक्रमों के जरिए भाजपा 
कार्यकर्ताओं ने सेवा और सामाजिक 
सहभागिता का संदेश दिया।

पीएम मोदी के जन्मदिन पर जिला अध्यक्ष केशव चौहान 
ने किया रक्तदान, शिमला में सेवा कार्यक्रमों का आयोजन

राकेश | ऊना
समर न्यूज 

प्रधानमंत्री नरेंद्र मोदी के जन्मदिन के 
अवसर पर ऊना में भारतीय जनता 
पार्टी युवा मोर्चा की ओर से रक्तदान 
शिविर का आयोजन किया गया। 
सरकारी अस्पताल में आयोजित इस 
शिविर में भाजपा विधायक सतपाल 
सिंह सत्ती समेत पार्टी के कई 
पदाधिकारी और कार्यकर्ता पहुंचे। 
   इस दौरान युवाओं ने उत्साह के 
साथ रक्तदान कर जरूरतमंद मरीजों 
की मदद का संदेश दिया। आयोजकों 
की ओर से शिविर में करीब 100 
यूनिट रक्त एकत्रित करने का लक्ष्य 
रखा गया। शिविर में पहुंचे भाजपा 

विधायक सतपाल सिंह सत्ती ने 
रक्तदाताओं का उत्साह बढ़ाया और 
कहा कि प्रधानमंत्री के जन्मदिन को 
सेवा कार्यों के माध्यम से मनाने की 
पहल सराहनीय है। उन्होंने कहा 
कि रक्तदान ऐसा सामाजिक कार्य 
है, जिससे किसी जरूरतमंद मरीज 
के जीवन को बचाने में मदद मिल 
सकती है। उन्होंने युवाओं से इस 
तरह के सेवा कार्यों में लगातार भाग 

लेने का आह्वान किया। सतपाल सिंह 
सत्ती ने कहा कि प्रधानमंत्री नरेंद्र 
मोदी का जन्मदिन देशभर में विभिन्न 
सेवा गतिविधियों के साथ मनाया जा 
रहा है। इसी क्रम में ऊना में युवा 
मोर्चा ने रक्तदान शिविर आयोजित 
किया है। उन्होंने कहा कि रक्त 
की आवश्यकता किसी भी मरीज 
को अचानक पड़ सकती है और 
ऐसे समय में उपलब्ध रक्त किसी 

परिवार के लिए बेहद महत्वपूर्ण 
साबित होता है।उन्होंने प्रधानमंत्री 
नरेंद्र मोदी के जन्मदिन पर उनके 
स्वस्थ और दीर्घायु जीवन की 
कामना भी की। सत्ती ने कहा कि 
नरेंद्र मोदी ने गुजरात के मुख्यमंत्री से 
लेकर देश के प्रधानमंत्री तक विभिन्न 
जिम्मेदारियां निभाई हैं और देश की 
सेवा में योगदान दिया है।
  वहीं, शिविर में पहुंचे युवाओं ने 
कहा कि जन्मदिन को केवल उत्सव 
के रूप में मनाने के बजाय रक्तदान 
जैसे सेवा कार्य से जोड़ना उनके 
लिए गर्व की बात है। कई युवाओं 
ने पहली बार रक्तदान किया, जबकि 
कुछ नियमित रूप से रक्तदान करने 
की बात कहते नजर आए।

पीएम मोदी के जन्मदिन पर ऊना में रक्तदान शिविर

समर न्यूज | सोलन

भाजपा के पूर्व प्रदेश अध्यक्ष एवं 
सांसद सुरेश कश्यप ने राष्ट्रीय 
आयुष मिशन के तहत हिमाचल 
प्रदेश में उपलब्ध धनराशि के 
उपयोग और वार्षिक कार्ययोजना 
प्रस्तुत करने में हुई देरी को लेकर 
प्रदेश सरकार से जवाब मांगा 
है। उन्होंने कहा कि उपलब्ध 
संसाधनों का समयबद्ध उपयोग न 
होना सरकार की कार्यप्रणाली और 
विभागीय जवाबदेही पर सवाल खड़े 
करता है।
   कश्यप ने प्रधानमंत्री नरेंद्र मोदी 
के जन्मदिवस के उपलक्ष्य में 
‘सेवा संकल्प अभियान’ के तहत 
दून विधानसभा क्षेत्र के बद्दी में 
आयोजित रक्तदान शिविर में भाग 
लिया। इस दौरान उन्होंने रक्तदाताओं 
का उत्साहवर्धन करते हुए रक्तदान 
को मानव सेवा का महत्वपूर्ण  
माध्यम बताया। 
  राष्ट्रीय आयुष मिशन से संबंधित 
समाचार रिपोर्ट का हवाला देते 
हुए कश्यप ने कहा कि वित्त वर्ष 
2022-23 में 77.47 करोड़ रुपये 

के स्वीकृत आवंटन में से 39.59 
करोड़ रुपये खर्च किए गए, जबकि 
21.27 करोड़ रुपये शेष रहे। वर्ष 
2023-24 में 73.18 करोड़ रुपये 
के स्वीकृत आवंटन के मुकाबले 
55.89 करोड़ रुपये खर्च हुए और 

वर्ष के अंत में 27.56 करोड़ रुपये 
शेष थे। उन्होंने कहा कि वित्त वर्ष 
2024-25 के अंत में भी संबंधित 
खाते में 38.35 करोड़ रुपये शेष 
थे, जबकि उस वर्ष केवल 21.42 
करोड़ रुपये खर्च किए गए।

आयुष मिशन की 38.35 करोड़ की राशि शेष 
कार्ययोजना में देरी पर सांसद ने मांगा जवाब

{राजस्थान के रेड सैंड स्टोन 
से तैयार होगा आकर्षक गेट, 
मंदिर नगरी की खूबसूरती को 
मिलेगा नया स्वरूप

विकास | चिंतपूर्णी
समर न्यूज 

धार्मिक नगरी चिंतपूर्णी में श्रद्धालुओं 
के स्वागत को लेकर एक और बड़ा 
कदम उठाया गया है। शंभू बैरियर पर 
भव्य प्रवेश द्वार का निर्माण कार्य इन 
दिनों जारी है। मंदिर न्यास चिंतपूर्णी 
की ओर से तैयार किए जा रहे इस 
गेट पर करीब 50 लाख रुपये खर्च 
किए जा रहे हैं। 
  प्रवेश द्वार को आकर्षक और 
पारंपरिक स्वरूप देने के लिए 
राजस्थान के रेड सैंड स्टोन का 
इस्तेमाल किया जा रहा है। गेट की 
डिजाइन में पत्थर की नक्काशी और 
बारीक कारीगरी को शामिल किया 
जा रहा है, जिससे इसे धार्मिक और 
सांस्कृतिक पहचान के अनुरूप 

भव्य रूप दिया जा सके। चिंतपूर्णी 
में प्रवेश करने वाले श्रद्धालुओं 
और पर्यटकों को शंभू बैरियर से 
ही मंदिर नगरी की विशेष पहचान 
और वास्तुशिल्प की झलक देखने 
को मिलेगी।
  प्रवेश द्वार का निर्माण पूरा होने के 
बाद शंभू बैरियर चिंतपूर्णी आने वाले 
लोगों के लिए एक प्रमुख आकर्षण 
बन सकता है। गेट के जरिए मंदिर 
नगरी के प्रवेश क्षेत्र को व्यवस्थित 
और आकर्षक बनाने का प्रयास 
किया जा रहा है।मंदिर न्यास की 

ओर से विकसित किए जा रहे इस 
प्रवेश द्वार में धार्मिक भावनाओं के 
साथ-साथ स्थानीय सांस्कृतिक 
पहचान को भी ध्यान में रखा जा रहा 
है। श्रद्धालुओं के चिंतपूर्णी पहुंचने 
से पहले ही उन्हें मंदिर नगरी के 
भव्य वातावरण का अनुभव कराने 
की कोशिश की जा रही है।निर्माण 
कार्य पूरा होने के बाद यह प्रवेश द्वार 
चिंतपूर्णी की मौजूदा सुंदरता में नया 
आकर्षण जोड़ देगा और मंदिर नगरी 
के प्रवेश क्षेत्र को एक अलग पहचान 
देने में अहम भूमिका निभाएगा।

चिंतपूर्णी में श्रद्धालुओं के स्वागत 
के लिए बन रहा भव्य प्रवेश द्वार

बुजुर्गों के साथ केक काटा और आशीर्वाद लिया, यूपीआई टैक्स को लेकर कांग्रेस पर साधा निशाना 

धर्मवीर | मंडी
समर न्यूज 

सदर विधानसभा क्षेत्र के भाजपा 
विधायक एवं पूर्व मंत्री अनिल शर्मा 
के कोट-तुंगल में दिए गए बयान 
ने जिले की सियासत में नई चर्चा 
छेड़ दी है। बुधवार को खेलकूद 
प्रतियोगिता के समापन समारोह में 
संबोधित करते हुए अनिल शर्मा ने 
कोटली में पार्किंग निर्माण के लिए 
धनराशि जुटाने को लेकर अपना 
अनुभव साझा किया। 
  विधायक ने कहा कि कोटली में 
पार्किंग निर्माण के लिए करीब दो 
करोड़ रुपये की आवश्यकता थी। 

इसके लिए उन्होंने सांसदों से 25-
25 लाख रुपये की मदद मांगी थी, 
लेकिन अपेक्षित सहयोग नहीं मिल 
सका। इसके बाद उन्होंने मुख्यमंत्री 
सुखविंद्र सिंह सुक्खू से मुलाकात 
कर पार्किंग निर्माण के लिए 
आवश्यक बजट उपलब्ध करवाने 
का आग्रह किया। अनिल शर्मा के 
अनुसार, मुख्यमंत्री के समक्ष मामला 

रखने के बाद करीब दो करोड़ रुपये 
की राशि मंजूर हुई और अब पार्किंग 
निर्माण का काम शुरू हो चुका है।
   उन्होंने यह भी बताया कि क्षेत्र 
में कॉलेज भवन के निर्माण के 
लिए 80 लाख रुपये की राशि भी 
उपलब्ध हुई है। विधायक ने कहा 
कि उनके द्वारा शुरू करवाए गए 
विकास कार्यों को पूरा करवाने के 
लिए वह लगातार प्रयास करते रहेंगे। 
यदि किसी कार्य के लिए मौजूदा 
वित्त वर्ष में पर्याप्त धनराशि नहीं 
मिल पाती है तो अगले वर्ष भी 
उसके लिए प्रयास जारी रहेंगे।अनिल 
शर्मा के इस बयान को राजनीतिक 
दृष्टि से इसलिए अहम माना जा रहा 

है क्योंकि हिमाचल प्रदेश के चारों 
लोकसभा सांसद भाजपा से हैं। ऐसे 
में भाजपा विधायक का सार्वजनिक 
मंच से सांसदों से अपेक्षित आर्थिक 
सहयोग नहीं मिलने और मुख्यमंत्री 
से संपर्क के बाद विकास कार्य के 
लिए धनराशि मिलने की बात कहना 
स्थानीय स्तर पर चर्चा का विषय 
बन गया है।
  अनिल शर्मा पूर्व केंद्रीय मंत्री 
सुखराम के पुत्र हैं और कांग्रेस 
छोड़कर भाजपा में शामिल हुए थे। 
सदर क्षेत्र में हाल के दिनों में कई 
विकास कार्यों के लिए उनके प्रयासों 
से धनराशि मंजूर होने की बात भी 
सामने आई है।

सांसदों से सहयोग नहीं मिला तो सीएम से मिले अनिल शर्मा
कोट-तुंगल में विधायक के बयान से भाजपा के भीतर समन्वय को लेकर उठी चर्चाचर्चा

कश्यप ने कहा कि रिपोर्ट के 
अनुसार वित्त वर्ष 2024-25 के 
लिए राज्य की वार्षिक कार्ययोजना 
जमा करने की अंतिम तिथि 15 
मार्च 2024 थी, जबकि हिमाचल 
प्रदेश ने इसे 17 मई 2024 को 
प्रस्तुत किया। उन्होंने कहा कि 
निर्धारित समयसीमा के बाद 
कार्ययोजना जमा किए जाने के 
कारणों को सरकार को स्पष्ट 
करना चाहिए। उन्होंने यह भी 
सवाल उठाया कि केंद्र के दिशा-
निर्देशों के तहत अगली किस्त 
प्राप्त करने के लिए निर्धारित 
उपयोगिता प्रमाणपत्र और नोडल 
एजेंसी के खाते में राशि से संबंधित 
शर्तों के अनुपालन की स्थिति 
क्या रही।

कार्ययोजना में करीब दो महीने 
की देरी का मुद्दा उठाया

कश्यप ने प्रदेश सरकार से राष्ट्रीय आयुष 
मिशन के तहत पिछले तीन वित्त वर्षों 
की स्वीकृत धनराशि, वास्तविक व्यय, 
शेष राशि, कार्ययोजनाओं की स्थिति और 
लंबित परियोजनाओं का विस्तृत विवरण 
सार्वजनिक करने की मांग की।उन्होंने 
कहा कि सरकार को यह भी बताना 
चाहिए कि 2024-25 के अंत में शेष 
38.35 करोड़ रुपये के उपयोग के लिए 
क्या योजना बनाई गई है और संबंधित 
परियोजनाओं को पूरा करने की  
समयसीमा क्या है।
कश्यप ने कहा कि हिमाचल जैसे पहाड़ी 
राज्य में स्वास्थ्य सुविधाओं के विस्तार की 
आवश्यकता को देखते हुए आयुष मिशन 
के तहत उपलब्ध संसाधनों का पारदर्शी 
और समयबद्ध उपयोग सुनिश्चित किया 
जाना चाहिए।

पिछले तीन वर्षों का पूरा ब्योरा 
सार्वजनिक करने की मांग

अरविंद | हमीरपुर
समर न्यूज 

प्रधानमंत्री नरेंद्र मोदी के जन्मदिन 
के अवसर पर भारतीय जनता पार्टी 
की ओर से देशभर में सेवा सप्ताह 
का आयोजन किया जा रहा है। इसी 
कड़ी में हमीरपुर में पूर्व केंद्रीय मंत्री 
एवं सांसद अनुराग सिंह ठाकुर ने 
वृद्ध आश्रम पहुंचकर बुजुर्गों के 
साथ प्रधानमंत्री नरेंद्र मोदी का 
जन्मदिन मनाया। 
   इस दौरान उन्होंने बुजुर्गों के साथ 
केक काटा और उनका आशीर्वाद 
लिया। कार्यक्रम में हमीरपुर के 
विधायक आशीष शर्मा, भाजपा 
जिला अध्यक्ष राकेश ठाकुर सहित 
पार्टी के अन्य पदाधिकारी और 
कार्यकर्ता मौजूद रहे। सेवा सप्ताह 
के तहत आयोजित कार्यक्रम में 
जरूरतमंद बुजुर्गों को कंबल एवं 
अन्य आवश्यक सामग्री वितरित 
की गई। इसके अलावा दिव्यांगजनों 
को व्हीलचेयर भी प्रदान की गई। 
इस अवसर पर अनुराग सिंह ठाकुर 
ने कहा कि प्रधानमंत्री नरेंद्र मोदी के 
जन्मदिन के उपलक्ष्य में हमीरपुर में 

सेवा सप्ताह मनाया जा रहा है। उन्होंने 
कहा कि सप्ताह के दौरान भाजपा 
कार्यकर्ताओं की ओर से अलग-
अलग सेवा गतिविधियां आयोजित 
की जाएंगी। उन्होंने प्रधानमंत्री नरेंद्र 
मोदी के स्वस्थ और दीर्घायु जीवन 
की कामना भी की।सांसद अनुराग 
ठाकुर ने प्रधानमंत्री नरेंद्र मोदी के 
नेतृत्व में देश की अर्थव्यवस्था और 
डिजिटल भुगतान व्यवस्था में हुए 
बदलाव का भी जिक्र किया।
   उन्होंने कहा कि यूपीआई और 
भीम ऐप के माध्यम से डिजिटल 
लेनदेन को बढ़ावा मिला है और 
भारत डिजिटल ट्रांजैक्शन के क्षेत्र 
में महत्वपूर्ण भूमिका निभा रहा है। 
वहीं, यूपीआई पर टैक्स लगाए जाने 

के विरोध में कांग्रेस की ओर से 
की जा रही बयानबाजी पर अनुराग 
ठाकुर ने प्रतिक्रिया दी। उन्होंने आरोप 
लगाया कि कांग्रेस अच्छे कार्यों 
की भी आलोचना करती रही है। 
अनुराग ठाकुर ने कहा कि यूपीआई 
के जरिए आम लोगों को तेज और 
सुविधाजनक डिजिटल भुगतान की 
सुविधा मिली है। 
   उन्होंने दावा किया कि प्रस्तावित 
टैक्स का सीधा बोझ आम जनता पर 
नहीं पड़ेगा और इस मुद्दे को लेकर 
कांग्रेस लोगों को भ्रमित कर रही है। 
उन्होंने कहा कि यूपीआई को लेकर 
राजनीतिक बयानबाजी के बजाय 
इसके माध्यम से देश में बढ़े डिजिटल 
लेनदेन पर ध्यान दिया जाना चाहिए।

वृद्ध आश्रम में बुजुर्गों संग अनुराग ठाकुर 
ने मनाया पीएम नरेंद्र मोदी का जन्मदिन

युवाओं ने बढ़-चढ़कर किया रक्तदान, विधायक सतपाल सिंह सत्ती ने रक्तदाताओं का उत्साह बढ़ाया

50 लाख की लागत से संवर रहा शंभू बैरियर, क्षेत्र को मिलेगी अलग पहचान 

राकेश | ऊना
समर न्यूज 

प्रधानमंत्री नरेंद्र मोदी के जन्मदिन 
के अवसर पर भारतीय जनता पार्टी 
द्वारा देशभर में चलाए जा रहे सेवा 
संकल्प कार्यक्रम के तहत ऊना में 
भाजपा युवा मोर्चा की ओर से क्षेत्रीय 
अस्पताल में रक्तदान शिविर का 
आयोजन किया गया। 
  युवा मोर्चा जिलाध्यक्ष रजत राणा 
की अगुवाई में आयोजित शिविर में 
युवाओं ने उत्साहपूर्वक रक्तदान 
किया और करीब 100 यूनिट 

रक्त एकत्र किया गया। युवा मोर्चा 
जिलाध्यक्ष रजत राणा ने कहा कि 
प्रधानमंत्री नरेंद्र मोदी युवाओं की 
बेहतरी के लिए लगातार कार्य कर रहे 
हैं। स्टार्टअप सहित विभिन्न माध्यमों 
से युवाओं के बेहतर भविष्य के लिए 
किए जा रहे प्रयासों से युवा प्रेरित हैं। 
   प्रधानमंत्री के जन्मदिन पर सम्मान 
स्वरूप युवा मोर्चा ने रक्तदान को 
सेवा के रूप में चुना। रक्तदान किसी 
जरूरतमंद व्यक्ति का जीवन बचाने 
में महत्वपूर्ण भूमिका निभाता है। इसी 
उद्देश्य से मोर्चा ने रक्तदान को सेवा 
संकल्प के तौर पर लिया। 

पीएम मोदी के जन्मदिन पर ऊना में युवा मोर्चा का 
रक्तदान शिविर, करीब 100 यूनिट रक्त एकत्र

शगुन कश्यप | चंडीगढ़
समर न्यूज

 
 पंजाब के ग्रामीण क्षेत्रों से 25,000 
से अधिक युवा खिलाड़ी 19 सितंबर 
से शुरू होने वाले विलेज स्पोर्ट्स 
फेस्टिवल 2026 में हिस्सा लेंगे। 
राउंडग्लास फाउंडेशन की ओर से 
आयोजित इस तीसरे संस्करण में 
फुटबॉल और वॉलीबॉल के मुकाबले 
होंगे। फेस्टिवल का उद्देश्य ग्रामीण 
बच्चों को संगठित खेल प्रतियोगिताओं 
से जोड़ना और उन्हें अपनी प्रतिभा 
दिखाने के लिए मंच उपलब्ध कराना 
है।
फाउंडेशन के अनुसार, 1,400 से 
अधिक गांवों की 2,000 से ज्यादा 
टीमें 70 से अधिक स्थानों पर 
मुकाबलों में उतरेंगी। प्रतियोगिताएं 
क्लस्टर, ब्लॉक और जोनल स्तर से 
आगे बढ़ेंगी और नवंबर में मोहाली 
में होने वाले ग्रैंड फिनाले के साथ 

समाप्त होंगी। फुटबॉल में अंडर-14 
और अंडर-17, जबकि वॉलीबॉल में 
अंडर-14, अंडर-17 और अंडर-
21 वर्ग के मुकाबले आयोजित किए 
जाएंगे।
फेस्टिवल का उद्घाटन 19 सितंबर 
को शाम 4 बजे कालेवाल पीडीसी 
स्पोर्ट्स ग्राउंड, माजरी, खरड़-कुराली 
बाईपास में होगा। उद्घाटन के बाद 
अंडर-14 फुटबॉल मुकाबला खेला 
जाएगा। राउंडग्लास फाउंडेशन के 
सीनियर लीड अभय शर्मा ने कहा कि 
फेस्टिवल का उद्देश्य ग्रामीण पंजाब 
के बच्चों को बेहतर खेल अनुभव 
और प्रतिस्पर्धा के अवसर उपलब्ध 
कराना है। उनके अनुसार, खेल बच्चों 
में आत्मविश्वास, अनुशासन, टीम 
भावना और नेतृत्व क्षमता विकसित 
करने में मदद करते हैं। स्पोर्ट्स सेंटर्स 
के लीड आकाश शर्मा ने बताया कि 
फेस्टिवल की शुरुआत फुटबॉल से 
हुई थी, पिछले वर्ष वॉलीबॉल को 

शामिल किया गया और इस बार 
आयोजन का दायरा और बढ़ाया गया 
है। उन्होंने कहा कि फाउंडेशन पंजाब 
की खेल संस्कृति को जमीनी स्तर से 
मजबूत करना चाहता है।
टूर्नामेंट्स लीड अनुपम दासगुप्ता 
के अनुसार, 25,000 से अधिक 
खिलाड़ियों की भागीदारी ग्रामीण 
पंजाब में मौजूद खेल प्रतिभा और 
उत्साह को दर्शाती है। फाउंडेशन का 
लक्ष्य युवाओं को नियमित प्रशिक्षण 
और प्रतियोगिताओं के अधिक 
अवसर देना है।
राउंडग्लास फाउंडेशन के मुताबिक, 
उसके 1,500 से अधिक स्पोर्ट्स 
सेंटर्स में 45,000 से ज्यादा 
बच्चे पंजीकृत हैं, जबकि 600 से 
अधिक स्पोर्ट्स चेंजमेकर्स प्रशिक्षण 
में सहयोग कर रहे हैं। ‘1 गर्ल 1 
फुटबॉल’ कार्यक्रम के तहत 4,000 
से अधिक लड़कियां भी नियमित 
प्रशिक्षण ले रही हैं।

कल से शुरू होगा विलेज स्पोर्ट्स फेस्टिवल  
25 हजार से अधिक खिलाड़ी लेंगे हिस्सा 

समर न्यूज़ | पंचकूला
 

नगर निगम कमिश्नर विनय कुमार ने 
बुधवार को साइकिल पर शहर का 
दौरा कर सफाई व्यवस्था का जायजा 
लिया। उन्होंने विभिन्न क्षेत्रों में पहुंचकर 
सड़कों, सार्वजनिक स्थानों और 
आसपास की सफाई व्यवस्था का 
निरीक्षण किया।
  निरीक्षण के दौरान जहां सफाई 
व्यवस्था संतोषजनक मिली, वहीं 
लापरवाही नजर आने पर निगम 

कर्मचारियों को मौके पर ही फटकार 
लगाई। कमिश्नर ने कर्मचारियों को 
सफाई व्यवस्था में किसी भी तरह की 
लापरवाही नहीं बरतने और नियमित 
रूप से सफाई सुनिश्चित करने के 
निर्देश दिए। निगम कमिश्नर के 
साइकिल से निरीक्षण करने का उद्देश्य 
जमीनी स्तर पर सफाई व्यवस्था 
को करीब से देखना रहा। उन्होंने 
अधिकारियों और कर्मचारियों को 
शहर को साफ-सुथरा रखने के लिए 
नियमित निगरानी करने के निर्देश दिए।

साइकिल पर सफाई व्यवस्था देखने 
निकले पंचकूला के निगम कमिश्नर

सागर पाहवा | मोहाली
समर न्यूज़

 
बिलोंगी में नए प्रभारी के रूप में 
जिम्मेदारी संभालने पर भगतबीर 
सिंह को एक्स पंच एवं विश्व हिंदू 
सुरक्षा दल के जिला प्रधान विजय 
पाठक ने सम्मानित किया। 
   विजय पाठक ने भगतबीर सिंह को 
सरोपा डालकर सम्मानित करते हुए 
नई जिम्मेदारी के लिए शुभकामनाएं 
दीं। इस दौरान विजय पाठक ने 
थाने के नए प्रभारी से मुलाकात 

कर क्षेत्र से जुड़े विभिन्न विषयों पर 
बातचीत की। उन्होंने उम्मीद जताई 
कि भगतबीर सिंह के नेतृत्व में 
बिलॉन्गी क्षेत्र में पुलिस और आम 
लोगों के बीच बेहतर समन्वय कायम 
होगा तथा लोगों की समस्याओं का 
प्राथमिकता के आधार पर समाधान 
किया जाएगा। भगतबीर सिंह ने भी 
विजय पाठक का सम्मान के लिए 
आभार जताया और क्षेत्र में कानून-
व्यवस्था बनाए रखने के लिए पुलिस 
की ओर से हरसंभव सहयोग का 
भरोसा दिलाया।

बलौंगी थाने के नए प्रभारी 
भगतबीर सिंह का सम्मान

6 अक्तूबर को सरकारी गवाह 
होंगे पेश, तीन शूटरों को पहले 
ही हो चुकी है उम्रकैद

सागर पाहवा | मोहाली
समर न्यूज़

 
यूथ अकाली दल नेता विक्रमजीत 
सिंह उर्फ वि्क्की मिड्डूखेड़ा हत्याकांड 
में पांच साल बाद भी कानूनी कार्रवाई 
का सिलसिला जारी है। मोहाली की 
अतिरिक्त जिला एवं सत्र अदालत 
ने अब खालिस्तान लिबरेशन फोर्स 
(केएलएफ) से जुड़े बताए जा रहे 
धर्मिंदर सिंह उर्फ गुगनी के खिलाफ 
आरोप तय कर दिए हैं। 
  गुगनी इस समय पटियाला जेल 
में बंद है। अदालत ने मामले में 
सरकारी गवाहों को 6 अक्तूबर को 
पेश करने के निर्देश दिए हैं। जून 
2026 में मोहाली पुलिस ने गुगनी 
के खिलाफ इस मामले में चार्जशीट 
दाखिल की थी। 

मिड्डूखेड़ा की 7 अगस्त 2021 को 
मोहाली के सेक्टर-71 क्षेत्र में गोली 
मारकर हत्या कर दी गई थी। वह 
एक प्रॉपर्टी डीलर के कार्यालय से 
निकलकर अपनी एसयूवी की ओर 

जा रहे थे, तभी हमलावरों ने उन पर 
गोलियां चला दी थीं। पुलिस जांच 
में सामने आया था कि हमलावरों 
ने वारदात को अंजाम देने के लिए 
पहले उनकी रेकी की थी।

विक्की मिड्डूखेड़ा हत्याकांड में गुगनी पर हत्या 
की साजिश और अन्य धाराओं में चलेगा ट्रायल

पांच करोड़ की रंगदारी के लिए गोलीबारी के मामले में 
लॉरेंस गैंग के चार गुर्गे दबोचे, तीन वारदातों का खुलासा

सागर पाहवा | मोहाली
समर न्यूज़

 
मोहाली में 5 करोड़ रुपए की रंगदारी 
वसूलने के लिए कोठियों पर फायरिंग 
करने वाले लॉरेंस बिश्नोई गैंग से 
जुड़े चार आरोपियों को पुलिस ने 
गिरफ्तार किया है। आरोपियों के 
कब्जे से दो विदेशी पिस्टल समेत 
पांच ऑटोमैटिक पिस्टल, 12 जिंदा 
कारतूस और वारदात में इस्तेमाल 
टेंपरेरी नंबर वाली फॉर्च्यूनर कार 
बरामद की गई है। पुलिस के 
मुताबिक, आरोपियों ने मोहाली 
में तीन अलग-अलग स्थानों पर 
फायरिंग की थी। 
  तीनों मामलों में विदेश में बैठे गैंग से 
जुड़े कुलवीर सिंह सिद्धू द्वारा पीड़ितों 
से 5-5 करोड़ रुपए की फिरौती 
मांगे जाने की बात सामने आई है। 
एसएसपी कार्यालय के कॉन्फ्रेंस हॉल 
में प्रेस कॉन्फ्रेंस के दौरान एसएसपी 
वरुण शर्मा ने बताया कि डीजीपी 
पंजाब गौरव यादव और डीआईजी 
रोपड़ रेंज नानक सिंह के दिशा-

निर्देशों पर पुलिस टीमों ने मामलों 
की जांच करते हुए आरोपियों को 
ट्रेस किया। सीआईए स्टाफ प्रभारी 
इंस्पेक्टर प्रदीप सिंह बाजवा और 
ऑपरेशन सेल प्रभारी इंस्पेक्टर 
हरमिंदर सिंह की टीमों ने तकनीकी 
जांच और ह्यूमन सोर्स की मदद से 
आरोपियों तक पहुंच बनाई।

गिरफ्तार आरोपियों में आकाशदीप 
सिंह (23), सेक्टर-35ए चंडीगढ़; 
प्रवीण कुमार उर्फ कालू (23), 
लहरा सौधा, बठिंडा; जस्मनदीप 
सिंह (20), अंसल कॉलोनी, 
सेक्टर-114 खरड़; दुशंत शर्मा उर्फ 
शम्मी (27), शेखपुरा, जगाधरी, 
के नाम शामिल हैं। पुलिस से इनसे 

दो विदेशी .30 बोर पिस्टल, तीन 
.30 बोर पिस्टल, 12 जिंदा कारतूस 
और वारदात से पहले व बाद में 
इस्तेमाल की गई टेंपरेरी नंबर वाली 
फॉर्च्यूनर कार बरामद की है। पुलिस 
के अनुसार, पहली वारदात 4/5 
सितंबर की रात फेज-10 स्थित 
मकान नंबर 1959 में संजय 

जडेजा के घर पर हुई। दो बाइक 
सवारों ने ऑटोमैटिक हथियारों से 
घर पर फायरिंग की। इससे पहले 
विदेश में बैठे कुलवीर सिंह सिद्धू 
द्वारा संजय जडेजा से 5 करोड़ 
रुपए की फिरौती मांगी गई थी। 
दूसरी वारदात 7 सितंबर को फेज-
10 स्थित मकान नंबर 2459 
में हुई। यहां संजय जडेजा के 
पार्टनर बलजीत सिंह के घर को 
निशाना बनाकर दो बाइक सवारों 
ने फायरिंग की। 
  पुलिस के मुताबिक, इस 
मामले में भी 5 करोड़ रुपए 
की फिरौती मांगी गई थी। 
तीसरी वारदात 14 सितंबर 
को सेक्टर-104 स्थित मकान 
नंबर 269 में फिल्म प्रोड्यूसर 
जगदीप सिंह मान के घर पर 
हुई। इस दौरान घर में काम 
कर रहा सचिन गोली लगने से 
घायल हो गया। उसका इलाज 
चल रहा है। पुलिस के अनुसार, 
जगदीप सिंह मान से भी 5 करोड़ 
रुपए की फिरौती मांगी गई थी। 

 दो विदेशी समेत पांच ऑटोमैटिक पिस्टल, 12 कारतूस और टेंपरेरी नंबर वाली फॉर्च्यूनर बरामद, आगे भी जारी रहेगी कार्रवाई

रैकी से हथियारों तक अलग-अलग बांटी थी जिम्मेदारी
पुलिस पूछताछ में सामने आया कि आरोपी लॉरेंस बिश्नोई गैंग से जुड़े 
हुए थे और बुड़ैल जेल में बंद रविंदर सिंह उर्फ काली के संपर्क में थे। 
पुलिस के अनुसार, काली जेल से गैंग की गतिविधियां संचालित करता 
था। आरोपी विदेश में बैठे कुलवीर सिंह सिद्धू के संपर्क में भी थे। 
पुलिस के मुताबिक, जस्मनदीप सिंह वारदात से पहले लक्षित मकानों 
की रैकी करता था, जबकि दुशंत शर्मा हथियारों को संभालता था। 
आकाशदीप सिंह, प्रवीण कुमार और उनका एक अन्य साथी सिमरदीप 
सिंह उर्फ जशन फायरिंग करते थे।

पुलिस ने बताया कि सिमरदीप 
सिंह उर्फ जशन की गिरफ्तारी 
अभी बाकी है। वहीं, बुड़ैल 
जेल में बंद रविंदर सिंह उर्फ 
काली को पुलिस प्रोडक्शन 
वारंट पर लेकर पूछताछ 
करेगी। गिरफ्तार आरोपियों 
को पुलिस रिमांड पर लेकर 
अन्य वारदातों और हथियारों 
के नेटवर्क के संबंध में 
पूछताछ की जाएगी। पुलिस 
को पूछताछ के दौरान और 
वारदातों का खुलासा होने 
तथा अतिरिक्त अवैध हथियार 
बरामद होने की उम्मीद है। 

एक आरोपी फरार, काली को 
प्रोडक्शन वारंट पर लाएगी पुलिस 

टीडीआई क्षेत्र में सीवरेज  
और जल निकासी समस्या  
से लोग परेशान

गुरशरण सिंह/ सुरिंदर सिंह अंकुश 
मोहाली |समर न्यूज 

पूर्व डिप्टी मेयर कुलजीत सिंह बेदी 
ने पीआर-6 सड़क के निर्माण में देरी 
और टीडीआई सिटी के आसपास 
सीवरेज तथा जल निकासी की 
समस्या को लेकर गमाडा और पंजाब 
सरकार पर सवाल उठाए हैं। उन्होंने 
चेतावनी दी कि यदि जल्द समाधान 
नहीं किया गया तो वह स्थानीय 
निवासियों के साथ सड़कों पर उतरकर 
आंदोलन करेंगे।
  मौके पर पहुंचे बेदी ने कहा कि 
टीडीआई सिटी और पीआर-6 से जुड़े 
सेक्टरों के लोगों ने मकान और प्लॉट 
खरीदने में बड़ी रकम खर्च की, लेकिन 
आज भी उन्हें बुनियादी सुविधाओं की 
कमी का सामना करना पड़ रहा है। 
उन्होंने आरोप लगाया कि कई स्थानों 
पर सीवरेज का पानी जमा है, जिससे 
स्थानीय लोगों को परेशानी हो रही है। 
बेदी के अनुसार, पीआर-6 सड़क 
टीडीआई, जेएलपीएल, सेक्टर-121, 

88 और 89 को मोहाली-चंडीगढ़ 
से जोड़ने वाली महत्वपूर्ण सड़क 
है। उन्होंने दावा किया कि सड़क के 
लिए जमीन वर्ष 2014 में अधिग्रहित 
की जा चुकी है और किसानों को 
मुआवजा भी दिया जा चुका है, 
लेकिन अब तक सड़क का निर्माण 
शुरू नहीं हुआ। 
   उन्होंने इस संबंध में मुख्यमंत्री 
भगवंत मान को पत्र लिखकर सड़क 
और स्टॉर्म वाटर ड्रेनेज प्रोजेक्ट का 
काम जल्द शुरू करवाने की मांग की है। 
पूर्व डिप्टी मेयर ने गमाडा से सवाल 
किया कि अधिग्रहित जमीन का कब्जा 
लेकर उसे विकसित क्यों नहीं किया 
जा रहा। उन्होंने आरोप लगाया कि 
टीडीआई क्षेत्र का सीवरेज पानी गमाडा 
की जमीन की तरफ छोड़ा जा रहा है। 
बेदी ने मांग की कि गमाडा जमीन को 
समतल कर अपने नियंत्रण में ले और 

जल निकासी की स्थायी व्यवस्था करे। 
उन्होंने पंजाब प्रदूषण नियंत्रण बोर्ड 
की भूमिका पर भी सवाल उठाए 
और कहा कि यदि क्षेत्र में सीवरेज 
ट्रीटमेंट की पर्याप्त व्यवस्था नहीं है तो 
संबंधित विभागों को तत्काल कार्रवाई 
करनी चाहिए। उन्होंने यह भी कहा कि 
चप्पड़चिड़ी के ऐतिहासिक युद्धस्थल 
के आसपास गंदा पानी जमा होना 
गंभीर चिंता का विषय है।
  बेदी ने आरोप लगाया कि स्थानीय 
निवासियों को परियोजनाओं के 
समय चौड़ी सड़कों, पार्कों और 
अन्य सुविधाओं के सपने दिखाए 
गए थे, लेकिन कई क्षेत्रों में आज भी 
कम्युनिटी सेंटर, धार्मिक स्थल और 
बेहतर कनेक्टिविटी जैसी सुविधाओं 
की कमी है। उन्होंने कहा कि जल्द 
समाधान नहीं किया गया तो स्थानीय 
लोगों के साथ आंदोलन किया जाएगा।

2014 में जमीन अधिग्रहण के बावजूद सड़क निर्माण लंबित: कुलजीत बेदी

पीआर-6 सड़क और सीवरेज मुद्दे क े
पर पूर्व डिप्टी मेयर ने गमाडा को घेरा

समर न्यूज | पंचकूला

हरियाणा सरकार के महिला एवं बाल 
विकास विभाग ने भाजपा की प्रदेश 

प्रवक्ता वैशाली 
तोमर को हरियाणा 
राज्य महिला 
आयोग का सदस्य 

नियुक्त किया है। राज्यपाल की मंजूरी 
के बाद विभाग के आयुक्त एवं सचिव 
शेखर विद्यार्थी ने नियुक्ति के आदेश 
जारी किए हैं। यह नियुक्ति हरियाणा 
राज्य महिला आयोग अधिनियम के 
तहत तत्काल प्रभाव से लागू होगी।
  16 मई, 1987 को जन्मीं वैशाली 
तोमर शैक्षणिक और सांस्कृतिक क्षेत्र 
में भी सक्रिय रही हैं। उन्होंने सीसीएस 
यूनिवर्सिटी से अंग्रेजी और योग में 
एमए के अलावा बैचलर ऑफ 
लाइब्रेरी साइंस, बैचलर इन म्यूजिक 
और भरतनाट्यम में स्नातक किया है। 
भाजपा संगठन में वे लंबे समय से 
सक्रिय हैं।

गुरमीत सिंह | डेराबस्सी
समर न्यूज

गांव माहीवाला के नजदीक स्थित 
बीड़ में बुधवार को एक युवक का 
शव मिलने से इलाके में सनसनी फैल 
गई। युवक का शव पेड़ से लटका 
हुआ मिला। सूचना मिलने के बाद 
पुलिस मौके पर पहुंची और शव को 
कब्जे में लेकर मामले की जांच शुरू 
कर दी। मृतक की पहचान गणेश के 
रूप में हुई है। 
   वह डेराबस्सी की गुलाबगढ़ रोड 
पर अपनी बहन और जीजा के साथ 
रहता था। बताया जा रहा है कि वह 
बरवाला रोड पर मोमोज की रेहड़ी 
लगाकर अपना गुजर-बसर करता था। 
वह मूल रूप से नेपाल का रहने वाला 
बताया जा रहा है।

भाजपा प्रवक्ता वैशाली 
बनीं हरियाणा महिला 

आयोग की सदस्य 

माहीवाला बीड़ में 
पेड़ से लटका मिला 

युवक का शव

 मोनिका रावत | चंडीगढ़
समर न्यूज

चंडीगढ़ में सहकारी क्षेत्र की पहल के 
तहत भारत टैक्सी सेवा की शुरुआत 
18 सितंबर से होगी। चंडीगढ़ 
प्रशासन के सहकारिता विभाग की 
ओर से सेक्टर-9 स्थित नई यूटी 
सचिवालय इमारत के बहुउद्देशीय 
सभागार में शाम चार बजे शुभारंभ 
कार्यक्रम आयोजित किया जाएगा। 
  पंजाब के राज्यपाल एवं चंडीगढ़ 
के प्रशासक गुलाब चंद कटारिया 
मुख्य अतिथि के रूप में भारत 
टैक्सी का डिजिटल शुभारंभ करेंगे। 
कार्यक्रम में केंद्रीय सहकारिता एवं 
नागर विमानन राज्य मंत्री मुरलीधर 
मोहोल तथा केंद्रीय सहकारिता 
राज्य मंत्री कृष्ण पाल गुर्जर 
विशिष्ट अतिथि के रूप में मौजूद 
रहेंगे। डिजिटल शुभारंभ के बाद 
भारत टैक्सी वाहनों को हरी झंडी 

दिखाकर रवाना किया जाएगा। 
भारत टैक्सी की खासियत यह है कि 
इसमें टैक्सी चालकों को केवल सेवा 
प्रदाता के रूप में नहीं, बल्कि सहकारी 
व्यवस्था के हिस्सेदार के रूप में जोड़ने 
पर जोर दिया गया है। इसका उद्देश्य 
तकनीक आधारित परिवहन सेवा में 
सहकारिता की भावना को लागू करना 
और चालकों की भागीदारी बढ़ाना है। 
चंडीगढ़ प्रशासन के अनुसार, इस 
पहल से सहकारी मॉडल का विस्तार 
परिवहन क्षेत्र तक होगा। 
  तकनीक के माध्यम से चालकों को 
एक ऐसा मंच उपलब्ध कराने का 
प्रयास है, जिसमें उनकी भागीदारी 
और हिस्सेदारी सुनिश्चित हो सके। 
प्रशासन का कहना है कि सहकारिता 
क्षेत्र को मजबूत करने के लिए 
भागीदारी, पारदर्शिता और तकनीक 
आधारित पहलों को बढ़ावा दिया जा 
रहा है। भारत टैक्सी की शुरुआत इसी 
दिशा में महत्वपूर्ण कदम है।

चंडीगढ़ में आज से शुरू होगी भारत 
टैक्सी, प्रशासक करेंगे शुभारंभ 

गुरमीत सिंह | डेराबस्सी
समर न्यूज

बार एसोसिएशन डेराबस्सी की 
नवनियुक्त कार्यकारिणी ने प्रधान 
एडवोकेट विक्रमजीत सिंह डप्पर 
के नेतृत्व में हलका डेराबस्सी के 
विधायक कुलजीत सिंह रंधावा 
से मुलाकात की। इस दौरान 
प्रधान विक्रमजीत सिंह डप्पर ने 
विधायक को गुलदस्ता भेंट कर बार 
एसोसिएशन को दिए जा रहे सहयोग 
के लिए उनका आभार जताया।
   बैठक के दौरान वकील समुदाय से 
जुड़े विभिन्न मुद्दों और उनकी भलाई 
को लेकर विचार-विमर्श किया गया। 
कार्यकारिणी ने नए न्यायिक परिसर 
से जुड़े मामले को विधायक के 
समक्ष उठाया। इसके अलावा मौजूदा 
कोर्ट परिसर की पार्किंग को पक्का 
करवाने तथा परिसर में पर्याप्त लाइटों 

और रोशनी की व्यवस्था करवाने की 
मांग भी रखी गई। विधायक कुलजीत 
सिंह रंधावा ने बार एसोसिएशन की 
नई कार्यकारिणी को भरोसा दिलाया 
कि वकील समुदाय की भलाई और 
उनकी जायज मांगों के समाधान के 
लिए हरसंभव सहयोग किया जाएगा।
इस मौके पर महासचिव जगतार 
सिंह बाछल, वाइस प्रेसिडेंट शिव 

शर्मा, वाइस प्रेसिडेंट (महिला) 
गीतिका गोयल, संयुक्त सचिव 
सुमन चौहान, कैशियर विपिन शर्मा, 
लाइब्रेरी इंचार्ज अनुभव सिंगला, 
कार्यकारिणी सदस्य सोनिया सहित 
बार एसोसिएशन के पूर्व प्रधान 
एवं आम आदमी पार्टी लीगल सेल 
डेराबस्सी के इंचार्ज एडवोकेट 
अमरिंदर सिंह ननवा भी मौजूद रहे।

बार एसोसिएशन की नई कार्यकारिणी न े
विधायक कुलजीत रंधावा से की मुलाकात

कर्मचारियों-पेंशनर्स को तय 
अवधि में ही लेना होगा लीव 
ट्रैवल कंसेशन का लाभ, देरी से 
जमा दावों पर नहीं मिलेगी छूट

समर न्यूज | पंचकूला

हरियाणा सरकार ने सरकारी 
कर्मचारियों और पेंशनर्स के लीव 
ट्रैवल कंसेशन (एलटीसी) को लेकर 
नियमों को सख्त कर दिया है। अब 
होम टाउन या देश में कहीं भी यात्रा 
के लिए एलटीसी का लाभ लेने वाले 
कर्मचारियों और पेंशनर्स को निर्धारित 
ब्लॉक पीरियड के भीतर ही आवेदन 
या क्लेम जमा करना होगा। 
  ब्लॉक अवधि समाप्त होने 
के बाद प्रस्तुत किए गए दावों 
को स्वीकार नहीं किया जाएगा। 
मानव संसाधन विभाग ने 17 सितंबर 

2026 को इस संबंध में सभी 
प्रशासनिक सचिवों, विभागाध्यक्षों, 
बोर्ड एवं निगमों के प्रबंध निदेशकों 
और उपायुक्तों को निर्देश जारी किए हैं। 

सरकार ने स्पष्ट किया है कि एलटीसी 
के दावों की प्रोसेसिंग निर्धारित 
समयसीमा और मौजूदा सरकारी 
नियमों के अनुसार ही की जाए।

एलटीसी पर हरियाणा सरकार की सख्ती, ब्लॉक पीरियड 
बीता तो क्लेम खारिज, समय पर आवेदन करना जरूरी 

स्वास्थ्य

बापूधाम में 165 लोगों की मुफ्त स्वास्थ्य जांच की
आयुर्वेदिक चिकित्सा को घर-घर पहुंचाना प्रयोग फाउंडेशन का संकल्प : संजीव शर्मा

 रोग के उपचार के साथ 
रोकथाम पर जोर देता है 
आयुर्वेद : डॉ. अनुराग कुशल

समर न्यूज |  चंडीगढ़

भारत सरकार के आयुष मंत्रालय 
के तत्वाधान में चल रहे राष्ट्रीय 
आयुर्वेद संस्थान, पंचकूला द्वारा 
प्रयोग फाउंडेशन के सौजन्य से 
आयुर्वेद दिवस के उपलक्ष्य में 
चंडीगढ़ सेक्टर-26 स्थित बापूधाम 
काॅलोनी के वाल्मीकि मंदिर में 
निशुल्क चिकित्सा जांच शिविर 
लगाया गया।
 शिविर में 165 लोगों ने स्वास्थ्य 
सेवाओं का लाभ उठाया और 
चिकित्सकों के परीक्षण के बाद 

निशुल्क दवाइयां वितरित की गई।  
चिकित्सा शिविर की अध्यक्षता 
प्रयोग फाउंडेशन के अध्यक्ष संजीव 
शर्मा ने की और विशिष्ट अतिथि 
के तौर फाउंडेशन के चंडीगढ़ 
अध्यक्ष नितेश महाजन मौजूद 
रहे। जबकि, मुख्य चिकित्सक 
के तौर पर डॉ. अनुराग कुशल ने 
लोगों का स्वास्थ्य परीक्षण किया।  

प्रयोग फाउंडेशन के अध्यक्ष संजीव 
शर्मा ने कहा कि फाउंडेशन द्वारा 
एनआईए पंचकूला के सहयोग से 
भारतीय प्राचीन आयुर्वेद चिकित्सा 
पद्धति के साथ लोगों को जोड़ा 
जा रहा है। इसी कड़ी में निशुल्क 
चिकित्सा शिविरों के जरिये 
आयुर्वेद उपचार पद्धतियों को 
घर-घर तक पहुंचाया जा रहा है।  

चंडीगढ़ अध्यक्ष नितेश महाजन 
ने कहा कि आयुर्वेद दिवस के 
अवसर पर आयोजित  चिकित्सा 
जांच शिविर लोगों को आयुर्वेदिक 
चिकित्सा के प्रति जागरूक करने  
और उन्हें स्वास्थ्य सेवाओं का 
लाभ उपलब्ध कराने की दिशा में 
महत्वपूर्ण पहल है। 
  मुख्य चिकित्सक डॉ. अनुराग कुशल 
ने बताया कि शिविर में पाचन संबंधी 
बीमारियों, चमड़ी रोग, जोड़ों का दर्द, 
हड्डियों से संबंधित बीमारियां, आंख, 
कान, नाक, शुगर, बीपी, बुखार, 
जुकाम, सर्वाइकल बीमारियों से 
संबंधित 165 से ज्यादा लोग पहुंचें, 
जिन्हें चिकित्सकों के परीक्षण के बाद 
निशुल्क दवाइयां वितरित की गई।

तीन शूटरों को उम्रकैद, तीन आरोपी बरी
इस मामले में अदालत अजय कुमार उर्फ लेफ्टी, सज्जन सिंह उर्फ भोलू और अनिल 
कुमार उर्फ लट्ठ को हत्या का दोषी ठहरा चुकी है। जनवरी 2025 में तीनों को उम्रकैद की 
सजा सुनाई गई थी। इनके खिलाफ आर्म्स एक्ट के तहत भी सात-सात साल की सजा हुई 
थी। वहीं कौशल चौधरी, अमित डागर और भूपिंदर सिंह उर्फ भूपी राणा को अदालत ने सीधे 
तौर पर पर्याप्त साक्ष्य नहीं मिलने के कारण बरी कर दिया था। अदालत के इस फैसले में 
तीनों के खिलाफ हत्या की साजिश से जुड़ा आरोप साबित नहीं हो सका।

पांच साल बाद भी कई कड़ियां अधूरी
पुलिस की जांच में आर्मेनिया में मौजूद बताए गए गौरव उर्फ लक्की पडियाल और 
ऑस्ट्रेलिया में बताए गए शगनप्रीत सिंह समेत अन्य आरोपियों के नाम सामने आए थे। 
इनकी गिरफ्तारी न होने के कारण इनके खिलाफ अलग कार्रवाई/पूरक चार्जशीट का 
मामला लंबित रहा। 2026 में गुगनी के खिलाफ चार्जशीट दाखिल होने के बाद अब उसके 
मामले में ट्रायल आगे बढ़ेगा। पुलिस के पुराने जांच रिकॉर्ड के अनुसार, तीनों शूटरों को 
मोहाली लाने, ठहराने और रेकी से जुड़ी कड़ियों में शगनप्रीत सिंह का नाम भी सामने 
आया था। हालांकि, इस मामले में अलग-अलग आरोपियों की भूमिका पर अदालत के 
निष्कर्ष अलग रहे हैं—तीन शूटर दोषी ठहराए गए, जबकि कौशल चौधरी, अमित डागर 
और भूपी राणा बरी हो चुके हैं।

देरी से आया क्लेम नहीं होगा स्वीकार
विभाग की ओर से जारी निर्देशों में कहा गया है कि निर्धारित ब्लॉक अवधि समाप्त होने 
के बाद देरी से आया क्लेम नहीं होगा स्वीकार का कोई पुराना दावा स्वीकार नहीं किया 
जाएगा। हालांकि, यदि मौजूदा नियमों में किसी विशेष परिस्थिति में छूट का प्रावधान है तो 
संबंधित मामले में उसी के अनुसार कार्रवाई की जा सकेगी। इसके अलावा सामान्य तौर 
पर ब्लॉक पीरियड खत्म होने के बाद जमा होने वाले दावे अमान्य माने जाएंगे।

कई मामलों में मांगा जा रहा था स्पष्टीकरण 
सरकार के संज्ञान में आया था कि राज्य के विभिन्न विभागों, बोर्डों, निगमों और 
सार्वजनिक क्षेत्र के उपक्रमों में कर्मचारी और पेंशनर्स ब्लॉक अवधि समाप्त होने के बाद भी 
देरी से आया क्लेम नहीं होगा स्वीकार के आवेदन या क्लेम जमा कर रहे थे। ऐसे मामलों 
में विभागों की ओर से सरकार से लगातार स्पष्टीकरण मांगा जा रहा था। अब सरकार 
ने स्थिति स्पष्ट करते हुए समयसीमा के बाद आने वाले दावों को स्वीकार न करने के 
निर्देश दिए हैं। ये निर्देश हरियाणा सरकार के अधिकारियों और कर्मचारियों के साथ-साथ 
पेंशनर्स पर भी लागू होंगे। इसके अलावा राज्य के बोर्डों, निगमों और सार्वजनिक क्षेत्र के 
उपक्रमों को भी इन नियमों के तहत एलटीसी दावों की जांच और प्रोसेसिंग करनी होगी।

रोटरी क्लब अहमदगढ़ ने मनाया 
विश्व मरीज सुरक्षा दिवस

जैन स्थानक नवांशहर में संवत्सरी 
महापर्व श्रद्धा व उत्साह से मनाया

17 अक्टूबर तक चलेगा स्वच्छता ही सेवा 
अभियान, कूड़ा फेंकने होगी कार्रवाई

रक्षाबंधन पर घर से 
निकली महिला लापता 
पुलिस तलाश में जुटी

सड़क हादसे में  
युवक की मौत

हिंदी दिवस समारोह : भाषा, संस्कृति 
और संस्कारों का मनमोहक उत्सव

पीएम के जन्मदिन पर भाजपा ने 
सराभा नगर मार्केट में जलाए दीप

लुधियाना में ट्रैफिक नियम तोड़ने वालों 
पर शिकंजा, 67 कैमरों से निगरानी 

नशे के खिलाफ अभियान तेज करने 
के लिए आप विधायकों ने की बैठक

बच्चों के साथ मनाया प्रधानमंत्री 
नरेंद्र मोदी का 76वां जन्मदिन

सहजप्रीत सिंह | लुधियाना 
समर न्यूज

 
स्मार्ट सिटी लुधियाना में ट्रैफिक 
व्यवस्था पुलिस के लिए बड़ी चुनौती 
बनी हुई है। शहर के प्रमुख चौक-

चौराहों से लेकर 
बाजारों और मुख्य 
सड़कों तक आए 
दिन ट्रैफिक जाम 
की स्थिति देखने 
को मिलती है। 

  यातायात व्यवस्था को पटरी पर 
लाने के लिए ट्रैफिक पुलिस ने 
नियम तोड़ने वालों पर शिकंजा 
कसना शुरू कर दिया है। 
लुधियाना में 67 सीसीटीवी कैमरों के 
जरिए यातायात नियमों का उल्लंघन 
करने वालों पर नजर रखी जा रही 
है। एसीपी ट्रैफिक गुरबिंदर सिंह के 

अनुसार कैमरों की मदद से रोजाना 
चालान किए जा रहे हैं। पुलिस का 
मकसद केवल चालान काटना नहीं, 
बल्कि लोगों को यातायात नियमों 
के प्रति जागरूक करना भी है। 
इसके लिए स्कूलों, कालेजों और 
एनजीओ में लगातार जागरूकता 
सेमिनार आयोजित किए जा रहे हैं। 
   इनमें विद्यार्थियों और आम लोगों 
को ट्रैफिक नियमों का पालन करने 
के लिए जागरूक किया जा रहा है। 
एसीपी गुरबिंदर सिंह ने कहा कि 
ट्रैफिक व्यवस्था को बेहतर बनाना 
केवल पुलिस के प्रयासों से संभव 
नहीं है। लोगों को भी जिम्मेदारी 
समझते हुए पुलिस का सहयोग 
करना होगा। पुलिस और जनता 
के संयुक्त प्रयासों से ही शहर की 
यातायात व्यवस्था में सुधार लाया 
जा सकता है।

सौरव अरोड़ा | लुधियाना 
समर न्यूज

 
विधायक कुलवंत सिंह सिद्धू, 
अशोक पराशर पप्पी और रजिंदरपाल 
कौर छीना ने वीरवार को महाराजा 
रिजेंसी में ‘नशों के खिलाफ युद्ध’ 
अभियान के तहत लुधियाना शहरी 
के विधानसभा, वाइस व ब्लॉक 
कोऑर्डिनेटरों और वार्ड रक्षा समिति 
सदस्यों के साथ बैठक की। 
  विधायकों ने नशे के खिलाफ 
अभियान को जमीनी स्तर पर तेज 
करने और प्रशासन के साथ बेहतर 
तालमेल बनाने की अपील की। 
उन्होंने बताया कि अभियान के 
551 दिनों में 76,982 नशा तस्करों 
को गिरफ्तार किया गया है। उन्होंने 
नशा प्रभावित लोगों की पहचान कर 
सरकारी नशा मुक्ति एवं पुनर्वास 

केंद्रों तक पहुंचाने, जागरूकता 
कार्यक्रम चलाने और संदिग्ध 
गतिविधियों की सूचना पुलिस को 
देने पर जोर दिया। 
  इस अवसर पर अतिरिक्त डिप्टी 
कमिश्नर (शहरी विकास) अमित 
बैंबी, नगर निगम लुधियाना के 
संयुक्त कमिश्नर विनीत कुमार 
एवं अमनप्रीत सिंह, एसीपी 
(क्राइम) लुधियाना हर्षप्रीत सिंह, 
जिला योजना समिति लुधियाना के 
चेयरमैन जतिंदर सिंह खंगूड़ा, पंजाब 
मीडियम इंडस्ट्री डेवलपमेंट बोर्ड के 
वरिष्ठ वाइस चेयरमैन शरणपाल 
सिंह मक्कड़, जिला कोऑर्डिनेटर 
(लुधियाना शहरी) बलवीर चौधरी 
सहित बड़ी संख्या में विधानसभा क्षेत्र 
कोऑर्डिनेटर, वाइस कोऑर्डिनेटर, 
ब्लॉक कोऑर्डिनेटर और वार्ड रक्षा 
समिति के सदस्य मौजूद रहे।

लक्की मेहता | लुधियाना 
समर न्यूज

 
शहर को साफ-सुथरा बनाने और 
लोगों को स्वच्छता के प्रति जागरूक 
करने के लिए नगर निगम ने गुरुवार 
से महीनेभर का ‘स्वच्छता ही सेवा’ 
अभियान शुरू किया। अभियान 17 
अक्टूबर तक चलेगा। 
  पहले दिन शहर के अलग-अलग 
इलाकों में सफाई, जागरूकता और 
पौधरोपण सहित कई गतिविधियां 
करवाई गईं। विधायक अशोक 
पराशर पप्पी और विधायक दलजीत 
सिंह भोला ग्रेवाल समेत अन्य 
जनप्रतिनिधियों ने भी अभियान में 
हिस्सा लिया। मेयर प्रिंसिपल इंद्रजीत 
कौर और निगम कमिश्नर ओजस्वी 
अलंकार के मार्गदर्शन में चलाए जा 
रहे अभियान में आरडब्ल्यूए, स्वयं 

सहायता समूहों, शिक्षण संस्थानों 
और एनजीओ को भी जोड़ा जाएगा। 
निगम की टीमें घर-घर जाकर लोगों 
को खुले में कूड़ा न फेंकने और ठोस 
कचरा प्रबंधन के तरीकों के बारे में 
जागरूक करेंगी। अभियान के नोडल 
अधिकारी ज्वाइंट कमिश्नर विनीत 
कुमार ने अधिकारियों को लोगों 
से फीडबैक लेने के निर्देश दिए 
हैं। जोनल कमिश्नर और विभिन्न 
शाखाओं के वरिष्ठ अधिकारी 
अभियान की नियमित मॉनिटरिंग 
करेंगे और लोगों की शिकायतों का 
जल्द निपटारा करेंगे। 
   निगम ने साफ किया है कि 
खुले में कूड़ा फेंकने की लापरवाही 
बर्दाश्त नहीं की जाएगी। मेयर और 
कमिश्नर ने सभी शाखाओं को 
आपसी तालमेल से काम करने के 
निर्देश दिए हैं।

लक्की मेहता | लुधियाना 
समर न्यूज

 
नेताजी पार्क, बलोकी निवासी 33 
वर्षीय मीनू रक्षाबंधन के दिन घर से 
निकलने के बाद संदिग्ध परिस्थितियों 

में लापता हो गई। 
मामले में थाना 
हैबोवाल पुलिस 
ने गुमशुदगी दर्ज 
कर महिला की 
तलाश शुरू कर 
दी है। 

  मीनू के पिता नंदन सिंह ने पुलिस को 
बताया कि उनकी बेटी की मानसिक 
स्थिति ठीक नहीं है। वह 28 अगस्त 
की शाम करीब पांच बजे घर से 
निकली थी और इसके बाद वापस 
नहीं लौटी। घर से निकलते समय मीनू 
ने काले-सफेद रंग का पत्तियों वाला 
सूट और काले रंग की सलवार पहनी 
हुई थी। परिजनों के अनुसार करीब 
आठ साल पहले मीनू की शादी हिसार 
निवासी जगमोहन सिंह से हुई थी। 
  पति के साथ विवाद के चलते वह 
पिछले करीब एक साल से अपने 
मायके में रह रही थी।

शुभम शर्मा | फिल्लौर 
समर न्यूज

 
डीआरवी डीएवी सेंटेनरी पब्लिक 
स्कूल, फिल्लौर में हिंदी साहित्यिक 
क्लब द्वारा हिंदी दिवस बड़े उत्साह, 
उल्लास और गरिमापूर्ण वातावरण में 
मनाया गया। विद्यालय के गौरवशाली 
चालीस वर्ष पूर्ण होने के उपलक्ष्य में 
मनाए जा रहे रूबी जुबली वर्ष ने इस 
समारोह को ओर भी विशेष बना दिया। 
कार्यक्रम का शुभारंभ विद्यार्थियों की 
सृजनात्मक एवं मनमोहक प्रस्तुतियों 
से हुआ। 
  नन्हे-मुन्ने विद्यार्थियों द्वारा तैयार की 
गई सुंदर कोरियोग्राफी एवं नृत्य प्रस्तुति 
ने हिंदी भाषा की मधुरता, सौंदर्य और 
महत्त्व को जीवंत कर दिया। उनकी 
मनमोहक प्रस्तुति ने सभी का मन 
मोह लिया।सीनियर विंग के विद्यार्थियों 

ने प्रभु का आभार व्यक्त करते हुए 
भक्तिमय डीएवी गाथा की प्रस्तुति दी, 
जिसने पूरे वातावरण को आध्यात्मिक 
भाव से सराबोर कर दिया। 
  वहीं विद्यार्थियों द्वारा प्रस्तुत 
प्रभावशाली नुक्कड़ नाटक के माध्यम 
से हिंदी भाषा के महत्त्व, उसके सम्मान 
और हमारी सांस्कृतिक पहचान में 
उसकी भूमिका का सशक्त संदेश 
दिया गया।इस अवसर पर विद्यालय 
के प्रधानाचार्य डॉ. योगेश गंभीर जी 
ने विद्यार्थियों को संबोधित करते हुए 
कहा कि “हिंदी केवल संवाद का 
माध्यम नहीं, बल्कि हमारी संस्कृति, 
संवेदना, संस्कार और राष्ट्रीय पहचान 
की सशक्त अभिव्यक्ति है। हमें हिंदी 
को केवल एक विषय के रूप में नहीं, 
बल्कि अपने जीवन और व्यवहार का 
अभिन्न हिस्सा बनाकर उसका सम्मान 
करना चाहिए।

दलजीत विक्की | लुधियाना 
समर न्यूज

 
भारतीय जनता पार्टी लुधियाना के 
जिला अध्यक्ष सुनील मौदगिल की 
अध्यक्षता में प्रधानमंत्री श्री नरेंद्र 
मोदी जी के 75वें जन्मदिवस के 
उपलक्ष्य में स्थानीय सराभा नगर 
मार्केट में दीप जलाकर उनके स्वस्थ, 
दीर्घायु एवं सफल जीवन की कामना 
की गई।इस अवसर पर भाजपा 
कार्यकर्ताओं ने प्रधानमंत्री नरेंद्र मोदी 

जी के जनसेवा के 25 वर्ष पूरे होने 
पर उन्हें शुभकामनाएं दीं और राष्ट्र 
निर्माण में उनके योगदान को याद 
किया। जिला अध्यक्ष सुनील मौदगिल 
ने कहा कि प्रधानमंत्री नरेंद्र मोदी जी 
ने अपने जीवन के 25 वर्ष जनसेवा 
और राष्ट्रहित को समर्पित किए हैं। 
उनके नेतृत्व में देश विकास की दिशा 
में निरंतर आगे बढ़ रहा है। भाजपा 
कार्यकर्ता प्रधानमंत्री जी के जन्मदिन 
को सेवा, समर्पण और जनकल्याण 
की भावना के साथ मना रहे हैं। 

दीपक कुमार | माछीवाड़ा साहिब 
समर न्यूज

 
रोपड़ रोड पर स्थित गांव शेरपुर 
बेट के मनजिंदर सिंह (21) की 
सड़क हादसे में मौत हो गई। मिली 
जानकारी के मुताबिक, मनजिंदर 
सिंह गांव हंबोवाल में पेट्रोल पंप पर 
काम करता था और हर दिन की तरह 
अपने गांव शेरपुर बेट से पेट्रोल पंप 
पर ड्यूटी के लिए मोटरसाइकिल 
पर हंबोवाल आ रहा था और दूसरी 
तरफ से एक बोलेरो गाड़ी तेज स्पीड 
से आ रही थी। जिसमें 3 से 4 
युवक सवार बताए जा रहे हैं, उसने 
मोटरसाइकिल सवार मनजिंदर सिंह 
को टक्कर मार दी। 
  मनजिंदर सिंह की मौके पर ही 
मौत हो गई, जबकि बोलेरो में सवार 
युवक मौके से भाग गए। मृतक युवक 
गरीब परिवार से था। जिसके पिता 
की पहले ही मौत हो चुकी है। मृतक 
की मां अपने पति की मौत के बाद 
से मानसिक रूप से परेशान है और 
आज हादसे ने उसके बेटे को भी 
छीन लिया। पुलिस प्रशासन ने मौके 
पर पहुंचकर लाश को कब्जे में लेकर 
पोस्टमार्टम के लिए भेज दिया है।

जगदीश लाल | नवांशहर 
समर न्यूज़

 
बीएलएम गर्ल्स कॉलेज, नवांशहर के 
रेड रिबन क्लब की ओर से छात्राओं 
को स्वास्थ्य के प्रति जागरूक करने 
के उद्देश्य से पीसीओडी, पीसीओएस, 
टीबी तथा तंबाकू के दुरुपयोग विषय पर 
एक्सटेंशन लेक्चर का आयोजन किया 
गया।  कार्यक्रम का आयोजन रेड रिबन 
क्लब की इंचार्ज डॉ. गौरी और सहायक 
ओंकार सिंह द्वारा लिवासा अस्पताल, 
नवांशहर के सहयोग से किया गया। इस 
अवसर पर अस्पताल के मैनेजर हेमंत 
ने विशेष सहयोग दिया।
  लिवासा अस्पताल की स्त्री रोग 
विशेषज्ञ डॉ. जसप्रीत कौर ने मुख्य 
वक्ता के रूप में छात्राओं को संबोधित 
किया। उन्होंने पीसीओडी और 
पीसीओएस के कारणों, लक्षणों, बचाव 
और स्वस्थ जीवनशैली के महत्व के 
बारे में विस्तार से जानकारी दी। उन्होंने 

छात्राओं को नियमित दिनचर्या, संतुलित 
आहार और स्वास्थ्य संबंधी लक्षणों को 
नजरअंदाज न करने की सलाह दी।
   डॉ. जसप्रीत कौर ने टीबी के लक्षणों, 
बचाव और उपचार से जुड़ी जानकारी 
भी साझा की। प्रिंसिपल तਰਨप्रीत कौर 
वालिया ने कहा कि ऐसे जागरूकता 
कार्यक्रम छात्राओं को अपने स्वास्थ्य 
के प्रति सजग और जिम्मेदार बनाने में 
महत्वपूर्ण भूमिका निभाते हैं। उन्होंने 
उपयोगी जानकारी साझा करने के लिए 
डॉ. जसप्रीत कौर का धन्यवाद किया।

कुलदीप सिंह भुल्लर | मालेरकोटला
समर न्यूज़

 
रोटरी क्लब अहमदगढ़ द्वारा संरक्षक 
प्रो. एस.पी. सोफत और अध्यक्ष 
करण करीर के नेतृत्व में हिंद 
अस्पताल में ‘विश्व मरीज सुरक्षा 
दिवस’ मनाया गया। ​
  प्रो. सोफत ने कहा कि मरीज की 
सुरक्षा सिर्फ डॉक्टरों या अस्पतालों 
की नहीं, बल्कि पूरे स्वास्थ्य तंत्र 
और मरीज के परिवार की साझी 
जिम्मेदारी है। सही पहचान, सटीक 
दवा और बेहतर संवाद से अनहोनी 

घटनाओं को रोका जा सकता है। ​
अध्यक्ष करण करीर ने कहा कि 
डॉक्टर और मरीज के बीच भरोसा 
और सही जानकारी ही सुरक्षित 
इलाज की नींव है। मरीज अपनी 
पुरानी बीमारियों और एलर्जी की पूरी 
जानकारी डॉक्टर को जरूर दें।
  ​डॉ. सुनीत हिंद और डॉ. पुनीत हिंद ने 
अस्पताल में सफाई, संक्रमण नियंत्रण 
व सुरक्षित इलाज पर जोर दिया। बिपन 
सेठी ने सुरक्षित इलाज को हर मरीज 
का अधिकार बताया। इस मौके पर डॉ. 
गरिमा हिंद, सचिव अशोक वर्मा व 
अन्य सदस्य उपस्थित थे।

जगदीश लाल | नवांशहर 
समर न्यूज

 
जैन स्थानक नवांशहर में महासाध्वी 
श्री स्वाति जी महाराज, श्री सुप्रज्ञा जी 
महाराज, श्री सुदीप्ती जी महाराज एवं 
श्री सुविधी जी महाराज ठाणे-4 के 
सानिध्य और सभा प्रधान मुनीश जैन 
की अगुवाई में संवत्सरी महापर्व श्रद्धा 
और उत्साह के साथ मनाया गया। 
  महासाध्वी डॉ. श्री स्वाति जी 
महाराज ने कहा कि संवत्सरी महापर्व 
को क्षमा पर्व भी कहा जाता है। यदि 
बीते वर्ष में किसी को मन, वचन 

या काया से कष्ट पहुंचा हो तो इस 
दिन उससे क्षमा मांगकर आत्मचिंतन 
और पश्चाताप किया जाता है। उन्होंने 
कहा कि क्षमा, तपस्या और जाप के 
माध्यम से व्यक्ति अपने पूर्व कर्मों की 
निर्जरा की ओर अग्रसर होता है। इस 
अवसर पर सेवाभावी श्री सुदीप्ती जी 
महाराज और श्री सुविधी जी महाराज 
ने भजन प्रस्तुत किए, जबकि 
महासाध्वी श्री स्वाति जी महाराज 
ने मंगल पाठ सुनाकर श्रद्धालुओं 
को आशीर्वाद दिया। जैन स्थानक में 
पिछले आठ दिनों से महामंत्र नवकार 
का अखंड जाप भी चल रहा है।

जगदीश लाल | नवांशहर 
समर न्यूज़

 
बंगा भाजपा ने एससी सेल पंजाब के 
उपाध्यक्ष पूर्व आईएएस चीफ सेक्रेटरी 
चंडीगढ़/ सलाहकार गवर्नर पंजाब 
के नेतृत्व में देश के प्रधानमंत्री नरेंद्र 
मोदी का जन्म दिन मनाया इस मौके 
पर सरकारी प्राइमरी स्कूल आजाद 
चौक व सरकारी प्राइमरी स्कूल पुरानी 
सब्जी मंडी में बच्चों को खाने-पीने के 
समान के अलावा स्टेशनरी बांटी गई। 
बच्चों नहीं बीजेपी टीम का आभार 
जताया। इस मौके पर धर्मपाल ने 

बच्चों को समर्पित करते हुए कहा कि 
देश को नरेंद्र मोदी जैसे प्रधानमंत्री ही 
विकास की गति पर ली जा सकते हैं 
उन्होंने कहा कि प्रधानमंत्री की एक 
भाई में शिक्षा संचार विकास तथा से 
दूर भारत का निर्माण हुआ है। 
  इस मौके पर पूर्व जिला अध्यक्ष 
संजीव भारद्वाज जिला महासचिव 
डिंपल भारद्वाज बंगा मंडल के प्रधान 
नरेश रावत बंगा मंडल के महासचिव 
नरेश कुमार शर्मा जीवन कौशल 
अश्वनी भारद्वाज, जीवन लाल , 
स्कूल टीचर मोनिका अग्रवाल करण 
अग्रवाल व कार्यकर्ता मौजूद रहे।

 टीबी और तंबाकू दुरुपयोग 
पर जागरूकता व्याख्यान 

एजेंसी। स्ट्रासबर्ग
 

अमेरिका के साथ व्यापारिक और 
रणनीतिक तनाव के बीच कनाडा 
यूरोपीय संघ के साथ अपने संबंधों 
को नई ऊंचाई देने की तैयारी कर 
रहा है। यूरोपीय आयोग की अध्यक्ष 
उर्सुला फॉन डेर लेयेन ने कनाडा को 
यूरोपीय संघ का पहला ‘एसोसिएट 
सदस्य’ बनाने का प्रस्ताव रखा है। 
   यह पूर्ण सदस्यता से अलग 
व्यवस्था होगी, जिसमें कनाडा 
यूरोपीय संघ के फैसलों में मतदान 
का अधिकार नहीं रखेगा, लेकिन कई 
रणनीतिक क्षेत्रों में उसके साथ गहरा 
सहयोग कर सकेगा। मौजूदा यूरोपीय 
संघ की संधियों में ‘एसोसिएट 
सदस्य’ का कोई प्रावधान नहीं है, 
इसलिए इसके लिए 27 सदस्य देशों 
की सहमति और नई व्यवस्था तैयार 

करनी होगी। यह प्रस्ताव ऐसे समय 
आया है जब कनाडा और अमेरिका 
के बीच व्यापारिक संबंधों में तनाव 
बढ़ा है। कनाडा के प्रधानमंत्री मार्क 
कार्नी ने पहले ही यूरोपीय संघ के साथ 
‘विशिष्ट गठबंधन’ बनाने की इच्छा 
जताई थी। हालांकि, उन्होंने स्पष्ट 
किया है कि कनाडा पूर्ण सदस्यता 
नहीं मांग रहा। उनका जोर आर्थिक 
और सुरक्षा संबंधों को मजबूत करने 

पर है। फॉन डेर लेयेन ने कहा कि 
कनाडा और यूरोप के बीच मौजूदा 
व्यापक आर्थिक एवं व्यापार समझौते 
से आगे बढ़कर भविष्य के लिए 
व्यापक गठबंधन बनाया जा सकता 
है। प्रस्तावित सहयोग में रक्षा उद्योग, 
महत्वपूर्ण खनिज, ऊर्जा, बैटरी, 
कृत्रिम बुद्धिमत्ता, क्वांटम तकनीक, 
साइबर सुरक्षा और अंतरिक्ष जैसे 
क्षेत्र शामिल हैं। कनाडा के लिए 

यह यूरोपीय बाजार और तकनीकी 
साझेदारियों को बढ़ाने का अवसर 
होगा, जबकि यूरोपीय संघ को 
महत्वपूर्ण खनिजों और ऊर्जा जैसे 
क्षेत्रों में एक भरोसेमंद साझेदार मिल 
सकता है।
  {सुरक्षा में भी करीब आएंगे: 
यूरोपीय आयोग ने एक प्रस्तावित 
यूरोपीय सुरक्षा परिषद में कनाडा, 
ब्रिटेन, नॉर्वे और यूक्रेन जैसे गैर-
यूरोपीय संघ देशों को शामिल करने 
की संभावना भी जताई है। इसका 
उद्देश्य ड्रोन हमलों, साइबर हमलों 
और अन्य हाइब्रिड खतरों से निपटने 
के लिए सहयोग बढ़ाना है। कनाडा ने 
यूक्रेन के समर्थन और यूरोपीय सुरक्षा 
को मजबूत करने की प्रतिबद्धता भी 
दोहराई है। कनाडा को एसोसिएट 
सदस्य का दर्जा देना फिलहाल 
केवल प्रस्ताव है।

कनाडा को यूरोपीय संघ का एसोसिएट सदस्य बनाने की तैयारी
         अमेरिका से बढ़ते व्यापारिक तनाव के बीच ओटावा व यूरोप में साझेदारी गहरी करने पर जोरसाझेदारी

{पांच हजार रुपये चालान की 
चेतावनी वाला बोर्ड बना शोपीस

गुरमीत सिंह | डेराबस्सी
समर न्यूज़

 
अंबाला-चंडीगढ़ मुख्य मार्ग पर सब्जी 
मंडी के बाहर सड़क किनारे खड़े 
वाहनों के कारण बनी ट्रैफिक समस्या 
को लेकर एक राहगीर ने 112 पुलिस 
हेल्पलाइन पर शिकायत की। 
  सूचना मिलते ही डेराबस्सी के थाना 
प्रभारी बलविंदर सिंह पुलिस टीम 
के साथ मौके पर पहुंचे और सड़क 

पर खड़े वाहनों को हटवाने के साथ 
रेहड़ी-फड़ियां भी हटवा दीं। करीब 
छह महीने पहले ट्रैफिक पुलिस ने नगर 
कौंसिल की टीम के साथ मिलकर यहां 
कार्रवाई करते हुए सड़क पर वाहन 
खड़े करने और रेहड़ी लगाने वालों को 
चेतावनी दी थी। 
  इस दौरान पांच हजार रुपये चालान 
की चेतावनी वाला बड़ा फ्लेक्स भी 
लगाया गया था। लेकिन कुछ दिनों 
बाद कार्रवाई का असर खत्म हो गया 
और दोबारा सड़क किनारे रेहड़ियां 
लगने लगीं। मंडी की पार्किंग में 

रेहड़ियां लगने से वाहन खड़े करने की 
जगह कम पड़ जाती है, जिसके चलते 
लोग मुख्य सड़क पर वाहन खड़े कर 
देते हैं। इससे जाम और हादसों का 
खतरा बना रहता है।
   थाना प्रभारी ने नियमों का पालन 
करने की अपील की। हालांकि रात 
में कार्रवाई के बावजूद दिन में मंडी 
के बाहर मुख्य सड़क पर कारें और 
मोटरसाइकिल खड़े दिखाई दिए। 
इनके खिलाफ कार्रवाई न होने से 
चेतावनी बोर्ड की प्रभावशीलता पर 
सवाल उठ रहे हैं।

सब्जी मंडी के बाहर सड़क पर खड़े वाहनों की 
112 पर शिकायत, वाहन व रेहड़ियां हटवाईं

गुरबिंदर सिंह।

सीएम रेखा गुप्ता की चेतावनी के बाद विभाग सक्रिय, 1400 किलोमीटर सड़क नेटवर्क पर सफाई की तैयारी

बिजली उपभोक्ताओं से 
मोबाइल नंबर व ईमेल 

अपडेट करने की अपील
कुलदीप सिंह भुल्लर | मालेरकोटला

समर न्यूज
 

पंजाब स्टेट पावर कॉर्पोरेशन लिमिटेड 
ने बिजली उपभोक्ताओं को बेहतर 
और तेज सेवाएं प्रदान करने के 
उद्देश्य से अपने मोबाइल नंबर और 
ईमेल आईडी को बिजली कनेक्शन 
से लिंक/अपडेट करने की अपील की 
है। ​इस संबंध में जानकारी देते हुए 
एक्सियन पीएसपीसीएल इंजीनियर 
हरविंदर सिंह ने बताया कि विभाग 
और उपभोक्ताओं के बीच सटीक 
संचार के लिए सही और अद्यतन 
संपर्क विवरण होना आवश्यक है।
  उन्होंने कहा कि मोबाइल नंबर और 
ईमेल अपडेट होने से उपभोक्ताओं 
को उनके बिजली बिल, महत्वपूर्ण 
सूचनाएं, और आवश्यक विभागीय 
अपडेट समय पर मिल सकेंगे, 
जिससे ग्राहक सेवाओं को अधिक 
कुशल बनाया जा सकेगा। ​

एजेंसी। नई दिल्ली
 

दिल्ली में सर्दियों के दौरान वायु 
प्रदूषण बढ़ने की आशंका के बीच 
लोक निर्माण विभाग ने धूल नियंत्रण 
के लिए 200 ट्रक-माउंटेड एंटी-
स्मॉग गन किराये पर लेने की प्रक्रिया 
तेज कर दी है। 
  इन मशीनों का इस्तेमाल लोक 
निर्माण विभाग की सड़कों, निर्माण 
स्थलों और धूल वाले अन्य 
इलाकों में किया जाएगा। विभाग ने 
इसके लिए निविदाएं जारी कर दी 
हैं। सरकारी निविदा दस्तावेजों में 
सितंबर 2026 से जून 2027 तक 
इन सेवाओं के इस्तेमाल का प्रावधान 
है। यह कदम मुख्यमंत्री रेखा गुप्ता 

की उस चेतावनी के बाद उठाया गया 
है, जिसमें उन्होंने प्रदूषण नियंत्रण 
के लक्ष्यों को पूरा नहीं करने वाले 
अधिकारियों पर कार्रवाई की बात 
कही थी। मुख्यमंत्री ने यह भी निर्देश 
दिया कि धूल नियंत्रण के उपाय 
केवल सर्दियों तक सीमित न रहें, 
बल्कि गर्मियों में भी जारी रहें। इससे 
सरकार की रणनीति केवल प्रदूषण 

के चरम मौसम में तात्कालिक उपाय 
करने के बजाय पूरे साल धूल के 
स्रोतों पर निगरानी रखने की है।
  {मशीनों की क्षमता तय: नई 
एंटी-स्मॉग गनों में कम से कम 
7,000 लीटर क्षमता वाले पानी 
के टैंकर होंगे। प्रत्येक वाहन में 
आगे और पीछे कैमरे लगाए जाने 
हैं, जबकि चालक, ऑपरेटर और 

सहायक की व्यवस्था सेवा देने 
वाली कंपनी करेगी। मशीनों की पानी 
फेंकने की क्षमता कम से कम 50 
मीटर क्षैतिज दूरी तक रखने की शर्त 
है। इनके जरिये पानी की महीन बूंदें 
हवा में छोड़ी जाएंगी, ताकि धूल के 
कण नीचे बैठ सकें। 
   विभाग ने प्रत्येक मशीन से 
रोजाना कम से कम 200 मीटर 
सड़क की गहरी सफाई से जुड़े काम 
कराने की योजना बनाई है। इसमें 
सड़क की धूल हटाना, किनारों की  
सफाई, मलबा हटाना और नगर 
निगम के साथ समन्वय शामिल 
है। लोक निर्माण विभाग के करीब 
1,400 किलोमीटर लंबे सड़क 
नेटवर्क पर विशेष सफाई अभियान 
भी चलाया जाएगा।

दिल्ली में धूल प्रदूषण रोकने के लिए 200 
एंटी-स्मॉग गन, सख्त निगरानी का प्लान

राधारानी के जन्मोत्सव पर सजेगा श्री गोविंद गोधाम

सफाई सेविकाओं संग मनाया मोदी का जन्मदिन

वार्ड 89 में नई सड़कों का निर्माण शुरू

माह में 5 बार मोटरों की तांबे की तार चोरी 
लोगों ने आरोपी पकड़कर पुलिस को सौंपा

एच1एन1 के लक्षणों की समय पर पहचान 
जरूरी, लापरवाही पड़ सकती है भारी

स्वामी संत दास दरबार में श्रद्धा से 
करवाया जप-तप चुपहरा समागम 

जरूरतमंदों के चेहरे पर मुस्कान लाएगा दान 
उत्सव, 2 से 8 अक्टूबर चलेगा अभियान

डिजिटल जाल में युवाओं को फंसाने की कोशिश
लॉटरी, नौकरी और हनीट्रैप का लालच देकर संपर्क साधने का दावा

निगम व पुलिस की कार्रवाई, पक्खोवाल बना अतिक्रमण मुक्त 
पक्खोवाल रोड पर चला अभियान : दुकानों के बाहर सामान व रेहड़ियां हटवाईं, पूरे शहर में अभियान जारी रहेगा

लक्की भट्टी | लुधियाना  
 समर न्यूज 

हबंड़ा रोड स्थित श्री गोविदं गोधाम 
में श्री राधा रानी फूल बगंला उत्सव 
कमेटी की ओर से 19 सितबंर को 
श्री राधाष्टमी का पावन पर्व श्रद्धा एवं 
धमूधाम से मनाया जाएगा। समारोह 

सतं अश्वनी बेदी जी की अध्यक्षता 
में आयोजित होगा। इस अवसर 
पर श्री राधा-गोविदं जी के मदंिर में 
फूलों स े भव्य एव ं आकर्षक फूल 
बगंला सजाया जाएगा। श्री राधाष्टमी 
महोत्सव को लेकर तयैारिया ंजोरों पर 
चल रही हैं। श्रद्धालओुं के लिए विशेष 
प्रबधं किए जा रह ेहैं।

लक्की मेहता | लुधियाना  
 समर न्यूज 

नगर निगम और सिटी नीड्स की 
ओर से शहर में ‘दान उत्सव-5.0’ 
का आयोजन 2 स े8 अक ट्ूबर तक 
किया जाएगा। गुरुवार को सर्किट 
हाउस में आयोजित कार्यक्रम के दौरान 
निगम के असिस्टेंट कमिश्नर जसदेव 
सिहं सखेों और सिटी नीड्स के 
फाउंडर मनीत दीवान ने अभियान की  
घोषणा की। 
  इस दौरान एक्ट ह्यूमने की हरलीन 
कौर सहित अन्य प्रतिनिधि मौजदू रहे। 
अभियान के तहत शहरवासियों से 
नए और इस्तेमाल किए हएु कपड़े, 

किताबें, जतू,े इलेक्ट्रॉनिक्स सामान, 
बिस्तर, राशन, खिलौन,े बर्तन, 
ई-वेस्ट समेत जरूरत का अन्य 
सामान एकत्र किया जाएगा। इस बार 
70 से ज्यादा स्कूल-कॉलेज, क्लब, 
औद्योगिक सगंठन और अन्य ससं्थाएं 
अभियान स ेजडु़ रही हैं। 
  शहर में 40 से ज्यादा कलेक्शन सेंटर 
बनाए गए हैं, जहा ंलोग 2 स े8 अक ट्ूबर 
तक सामान जमा करवा सकेंगे। एक्ट 
ह्यूमने, डू गुड फाउंडेशन एडं मोना 
लीव्स क्यारी, मार्शल एड फाउंडेशन, 
लीफ बरेी, 1000 थिगं्स इन लधुियाना, 
एक नूर सेवा केंद्र और एमएएसी 
एनिमशेन इंस्टीट्यूशंस सहित कई 
ससं्थाए ंअभियान में सहयोग कर रही हैं।

लक्की भट्टी | लुधियाना  
 समर न्यूज 

प्रधानमंत्री नरेंद्र मोदी के 76वें 
जन्मदिन के अवसर पर भाजपा नेता 
और पजंाब भाजपा मीडिया पनैलिस्ट 
गरुदीप सिहं गोशा ने विभिन्न स्थानों 
पर 76 सफाई सेविकाओं से मलुाकात 
की और उन्हें उपहार भेंट किए। 

इस अवसर पर गोशा ने कहा कि 
प्रधानमंत्री नरेंद्र मोदी का जीवन दशे 
सेवा, गरीबों के कल्याण और राष्ट्र 
निर्माण के लिए समर्पित ह।ै उन्होंने 
कहा कि सफाई सेविकाए ं शहर की 
स्वच्छता बनाए रखने और इस ेबहेतर 
बनाने में महत्वपरू्ण भमूिका निभाती हैं। 
इसलिए उनके साथ मिलकर जन्मदिन 
मनाना सम्मान की बात ह।ै

लक्की मेहता | लुधियाना  
 समर न्यूज 

वार्ड नंबर 89 में नई सड़कों के निर्माण 
कार्य की शरुुआत विधायक मदन लाल 
बग्गा ने की। विधायक बग्गा ने कहा 
कि इलाके की कई सड़कें खराब हालत 
में थीं, जिसके कारण लोगों को परेशानी 
का सामना करना पड़ रहा था। नई 

सड़कों के निर्माण से लोगों को बेहतर 
आवाजाही की सवुिधा मिलेगी। निर्माण 
कार्य में किसी भी तरह की लापरवाही 
बर्दाश्त नहीं की जाएगी। विधायक 
जनता दरबार मुहिम के तहत हलका 
उत्तरी की सड़कों व गलियों-नालियों 
को पक्का करवाने का काम किया जा 
रहा ह।ै समस्याओं को मौके पर सनुकर 
समाधान करवाया जा रहा ह।ै

अशवनी पाहवा | लुधियाना  
 समर न्यूज 

एच1एन1 (स्वाइन फ्लू) के लक्षणों 
की समय पर पहचान और उचित 
चिकित्सकीय सलाह से गंभीर 
जटिलताओं से बचाव संभव है। 
सिविल सर्जन डॉ. रमनदीप कौर 
ने लोगों से फ्लू जैसे लक्षणों को 
नजरअंदाज न करने की अपील की 
है। बुखार, खांसी, गले में खराश, 
नाक बहना, सिरदर्द, शरीर में दर्द 
और अत्यधिक थकान जैसे लक्षण 
दिखाई देने पर चिकित्सकीय सलाह 

लेनी चाहिए। स्वास्थ्य विभाग 
की मास मीडिया टीम की ओर से 
वीरवार को आम आदमी क्लिनिक, 
सलेम टाबरी में एच1एन1 को लेकर 
जागरूकता सत्र आयोजित किया 
गया। इस दौरान लोगों को संक्रमण 
के लक्षणों, बचाव के उपायों और 
समय पर उपचार लेने के महत्व की 
जानकारी दी गई। 
  टीम ने नियमित रूप से हाथ धोने, 
खांसते या छींकते समय मुंह और 
नाक ढकने तथा फ्लू जैसे लक्षणों से 
पीड़ित व्यक्ति के अनावश्यक संपर्क 
से बचने की सलाह दी।

नीलकमल मोनू | लुधियाना  
 समर न्यूज 

पंजाब बाग कॉलोनी, सलेम टाबरी, 
लुधियाना स्थित स्वामी संत दास 
दरबार में संग्रांद के पावन दिवस 
पर जप-तप चुपहरा समागम श्रद्धा 
एवं सत्कार के साथ करवाया गया। 
समागम का आयोजन ज्ञानी हरप्रीत 
सिंह की अगुवाई में किया गया। 
इस अवसर पर माता विपनप्रीत 
कौर विशेष रूप से पहुंचीं और 

धार्मिक समागम में शामिल होकर 
गुरु घर की खुशियां प्राप्त कीं। 
   समागम के दौरान संगत 
ने गुरबाणी का श्रवण करते 
हुए गुरु चरणों में नतमस्तक 
होकर आशीर्वाद प्राप्त किया। 
समागम के उपरांत गुरु का अटूट 
लंगर लगाया गया, जिसमें बड़ी 
संख्या में संगत ने प्रसाद ग्रहण 
किया। प्रबंधकों की ओर से संगत 
के लिए आवश्यक प्रबंध सुचारू 
रूप से किए गए।

अशवनी पाहवा | लुधियाना  

सोशल मीडिया और ऑनलाइन 
प्लेटफार्म के जरिए पंजाब के 
युवाओं को निशाना बनाए जाने को 
लेकर सुरक्षा एजेंसियां सतर्क हो 
गई हैं। पाकिस्तानी खुफिया एजेंसी 
आईएसआई से जुड़े हैंडलर्स युवाओं 
को पार्ट-टाइम नौकरी, ऑनलाइन 
टास्क, लॉटरी, जल्दी पैसा कमाने 
और हनीट्रैप जैसे माध्यमों से अपने 
संपर्क में लाने की कोशिश कर रहे हैं। 
  खुफिया सूत्रों के अनुसार, पंजाब 
में सामने आए कुछ मामलों ने इस 
नेटवर्क को लेकर चिंता बढ़ाई है। 
फिरोजपुर रोड पर संदिग्ध निगरानी 
कैमरे मिलने और संगरूर में पेट्रोल 
बम हमले के मामले की जांच के 
दौरान सामने आए विदेशी संपर्कों 
को भी जांच एजेंसियां गंभीरता से 
देख रही हैं।

अशवनी पाहवा | लुधियाना  

शहर में लगातार बढ़ रही ट्रैफिक 
समस्या को लेकर ट्रैफिक पुलिस ने 
अब प्रमुख जाम प्वाइंटों की स्टडी 
शुरू कर दी है। नए एडीसीपी ट्रैफिक 
सुखविंदर सिंह ने चीमा चौक से 
लेकर गिल पुल, आत्म पार्क और 
बस स्टैंड तक यातायात व्यवस्था 
को प्रभावित करने वाले प्रमुख 
स्थानों की पहचान की है। 
   अधिकारियों ने मौके पर पहुंचकर 
ट्रैफिक के दबाव, लेन की स्थिति, 
सड़क की खराब हालत और वाहनों 
के आवागमन का अध्ययन किया है। 
स्टडी के दौरान सामने आए कारणों 
के आधार पर अब इन प्वाइंटों पर 
यातायात व्यवस्था सुधारने के लिए 
रोडमैप तैयार किया जा रहा है।

एडीसीपी ट्रैफिक सुखविंदर सिंह का 
कहना है कि इन स्थानों पर जाम की 
समस्या के पीछे कई कारण सामने 
आए हैं। कुछ जगह सड़क की हालत 
खराब है, तो कहीं लेन के एक साथ 

मिलने के कारण वाहनों को एडजस्ट 
होने में परेशानी होती है। कई स्थानों 
पर बसों के सड़क पर रुकने और 
वाहनों के गलत तरीके से खड़े होने 
से भी ट्रैफिक प्रभावित होता है।

सहजप्रीत सिंह | लुधियाना  
समर न्यूज 

पक्खोवाल रोड पर अतिक्रमण के 
खिलाफ विशेष अभियान चलाया 
गया। इस दौरान डीसीपी लॉ एंड 
ऑर्डर अरविंद मिन्ना, एडीसीपी ट्रैफिक 
सुखविंदर सिंह और नगर निगम की 
टीम के अधिकारी व कर्मचारी मौजूद 
रहे। निगम टीम की ओर से कुश द्रविड़ 
भी मौके पर मौजूद रहें। 
  अभियान के दौरान जिन दुकानदारों 
ने अपनी दुकान की सीमा से बाहर 
सामान रखा हुआ था, वहां से सामान 
अपने कब्जे में लिया। इसके अलावा 
दुकानों के बाहर लगे बोर्ड और सड़क 

किनारे रखी अन्य सामग्री को भी नष्ट 
करवाया गया। नगर निगम की टीम ने 
सड़क किनारे खड़ी कई रेहड़ियों को 
भी उठाया। अधिकारियों ने दुकानदारों 
को हिदायत दी कि वे अपनी दुकानों 
की हद से बाहर सामान रखकर 
सार्वजनिक रास्ते पर अतिक्रमण न 

करें, यदि ये सिलसिला जारी रहा तो 
सख्त कानूनी कार्रवाई भी की जाएगी।  
नगर निगम टीम के अधिकारियों ने 
कहा कि सड़क और फुटपाथ पर 
अतिक्रमण के कारण राहगीरों तथा 
वाहन चालकों को परेशानी होती हैं। 
अभियान के दौरान टीम ने दुकानदारों 

को भविष्य में अतिक्रमण न करने की 
चेतावनी दी। अधिकारियों ने स्पष्ट 
किया कि सार्वजनिक स्थानों पर किए 
गए अतिक्रमण को किसी भी सूरत में 
बर्दाश्त नहीं किया जाएगा और नियमों 
का उल्लंघन करने वालों के खिलाफ 
कार्रवाई जारी रहेगी।

सहजप्रीत सिंह | लुधियाना  

माता चरण कौर मोहल्ले में पिछले 
करीब एक महीने से पानी की मोटरों 
की तांबे की तार चोरी होने से लोगों 
में दहशत और रोष का माहौल था। 
लगातार हो रही चोरी की वारदातों से 
परेशान मोहल्ला निवासियों ने मामले 
का सुराग लगाने के लिए अपने स्तर 
पर पड़ताल शुरू की। करीब एक 
महीने में पांच बार तार चोरी होने के 
बाद लोगों ने इलाके में लगे सीसीटीवी 
कैमरों की फुटेज खंगाली।
   स्थानीय निवासी दीपक झा के 
अनुसार, सीसीटीवी फुटेज में एक 
युवक की संदिग्ध गतिविधियां दिखाई 
दीं। एक फुटेज में युवक कथित तौर 
पर तार का रोल लेकर जाता हुआ 
नजर आया। फुटेज सामने आने के 

बाद मोहल्ला निवासियों का शक 
और गहरा गया। लोगों ने युवक को 
पकड़कर टिब्बा थाना पुलिस को 
सूचना दी। दीपक झा ने बताया कि 
पकड़ा गया युवक नगर निगम में 
आउटसोर्सिंग के आधार पर काम 
करता है। 
  स्थानीय लोगों के मुताबिक, मोहल्ले 
में पानी की मोटर खराब होने पर 
मरम्मत के लिए अक्सर वही युवक 
आता था। इससे उसे मोटरों और 
उनकी तारों की जानकारी रहती थी।

न्यूज ब्रीफ

+92 कोड या वर्चुअल नंबरों से 
व्हाट्सएप पर लॉटरी, इनाम और 
नौकरी के संदेश भेजकर युवाओं 
से संपर्क साधा जाता है। कई बार 
फर्जी लिंक भेजकर मोबाइल और 
निजी जानकारी हासिल करने की 
कोशिश की जाती है। सोशल 
मीडिया पर फर्जी महिला प्रोफाइल 
के जरिए दोस्ती करने के बाद 
वीडियो कॉल और आपत्तिजनक 
सामग्री के जरिए ब्लैकमेल करने 
के मामले भी सुरक्षा एजेंसियों की 
निगरानी में हैं। ऑनलाइन टास्क 
और डाटा एंट्री के नाम पर पहले 
छोटी रकम का लालच देकर 
युवाओं को जोड़ा जाता है। उनसे 
लोकेशन, फोटो या वीडियो जैसी 
जानकारी मांगे जाने की आशंका है। 
सुरक्षा एजेंसियां धार्मिक भावनाओं 
का इस्तेमाल कर युवाओं को 

प्रभावित करने और उन्हें संदिग्ध 
गतिविधियों में धकेलने की कोशिशों 
को लेकर भी सतर्क हैं।
{संगरूर मामले ने बढ़ाई चिंता...
संगरूर में भाजपा कार्यालय पर 
पेट्रोल बम हमले के मामले में 
गिरफ्तार युवकों की जांच के दौरान 
विदेशी हैंडलर से संपर्क की बात 
सामने आई थी। आरोप है कि 
युवकों को करीब 2200 रुपये के 
एडवांस का लालच दिया गया था।
{अनजान नंबर और लिंक से रहें 
सावधान: पुलिस की ओर से लोगों 
को अनजान विदेशी नंबरों से आने 
वाली कॉल और मैसेज से सावधान 
रहने की सलाह दी जा रही है। 
पुलिस के मुताबिक, संदिग्ध लिंक, 
एपीके फाइल या अनजान व्यक्ति 
द्वारा भेजी गई फाइल खोलने से 
बचना चाहिए।

ऐसे बिछाया जा रहा डिजिटल जाल

कहीं ऊंचा तो कहीं नीचा दिख रहा सड़क का लेवल, उबड़-खाबड़ सतह पर सवाल भाजपा के दो दिग्गजों की एक सीट के लिए चल रहे घमासान के कारण अटकी पूरी जिला टीम! 

बनने से पहले ही सवालों में आई 1.40 
करोड़ की लादियां - बाड़ेवाल सड़क

लुधियाना बीजेपी में जनरल सेक्रेटरी 
की सीट पर पेच : नीटू v/s गोशा 

चीमा चौक से बस स्टैंड तक लगने वाले ट्रैफिक जाम से 
जल्द मिलेगी राहत, ट्रैफिक पुलिस बना रही रोडमैप
3 प्रमुख प्वाइंटों पर एडीसीपी ट्रैफिक की नजर, सड़क की खस्ता हालत

लक्की मेहता | लुधियाना  
समर न्यूज 

हलका गिल के लादियां से बाड़ेवाल 
डोगरा-बचन सिंह मार्ग तक करीब 
1.40 करोड़ रुपए की लागत से बन 
रही सड़क निर्माण पूरा होने से पहले 
ही सवालों में आ गई है। वर्षों से 
बदहाल सड़क के बनने से लोगों को 
राहत की उम्मीद थी, लेकिन निर्माण 
के दौरान ही स्थानीय लोगों ने इसकी 
गुणवत्ता पर सवाल खड़े कर दिए हैं।
  लोगों का आरोप है कि सड़क का 
लेवल कई जगह एक समान नहीं है। 
कहीं सड़क ऊंची तो कहीं नीची नजर 
आ रही है। कई हिस्सों में सड़क की 
सतह भी उबड़-खाबड़ दिखाई दे रही 
है। लोगों का कहना है कि करोड़ों 
रुपए खर्च कर बनाई जा रही सड़क 
में निर्माण के दौरान ही गुणवत्ता और 
लेवल की जांच होनी चाहिए, ताकि 
बाद में सड़क खराब होने पर दोबारा 
सरकारी पैसा खर्च न करना पड़े।

सुनील | लुधियाना  
समर न्यूज 

भाजपा के नए प्रधान बने 2 महीने 
बीतने को हैं लेकिन अब तक जिला 
टीम नहीं बन पाई। कारण है जनरल 
सेक्रेटरी की सीट की लड़ाई। क्योंकि 
जिला जनरल सेक्रेटरी की एक सीट 
पर भाजपा के दो दिग्गज नेता अपने 
चहेते को बिठाना चाहते हैं। यह चहेते 
दोनों ही सिख समुदाय के नेता है 
जिनमें से एक गुरदीप सिंह नीटू और 
दूसरा गुरदीप सिंह गोशा है। 
   इनमें से गुरदीप सिंह नीटू को 
जनरल सेक्रेटरी की सीट पर नियुक्त 
करवाने के लिए भारतीय जनता 
पार्टी के कोषाध्यक्ष गुरुदेव शर्मा देबी 
अपना जोर लगा रहे हैं तो गुरदीप 
सिंह गोशा के लिए जीवन गुप्ता की 
कोशिश जारी है। फाइनल टीम घोषित 
करने में अड़चन भी यही सीट बताई 
जा रही है। चाहे जिला टीम फाइनल 
न करने के पीछे कई और बहाने 
बताए जा रहे हैं लेकिन असलियत 
पार्टी में चर्चा का विषय है। 

चार दिन पहले बनी सड़क पर गड्ढों का दावा

देबी के साथ नीटू की पुरानी दोस्ती 

जस्सियां रहने वाले लोगों ने मनोज कुमार, हरविंदर सिंह, 
संजीव ठाकुर और रीता देवी कहा अभी चार दिन पहले बनी 
सड़क पर गड्ढे होने का दावा भी किया है। उनका कहना है कि 
वर्षों बाद सड़क निर्माण का काम शुरू हुआ है, ऐसे में अगर 
निर्माण के दौरान ही गुणवत्ता में कमी रह गई तो नई सड़क 
जल्द ही दोबारा बदहाल हो सकती है। लोगों ने विभाग से मौके 
पर निर्माण सामग्री, सड़क की मोटाई और लेवल की जांच 
करवाने की मांग की है।

सड़क निर्माण की गुणवत्ता पर विभाग 
की नजर है। अगर कहीं भी कोई खराबी 
या कमी सामने आती है तो उसे जल्द 
ठीक करवाया जाएगा। निर्माण कार्य में 
जहां भी कमी होगी, उसे दूर करवाया 
जाएगा।

-वासु मंगला, 
पीडब्ल्यूडी के जेई

^पक्खोवाल रोड पर अतिक्रमण हटाकर रास्ते साफ करवाए 
गए हैं। आने वाले दिनों में पूरे शहर में अभियान जारी रहेगा। 
समर एक्सप्रेस के माध्यम से अपील है कि नियमों का उल्लंघन 
किसी भी सूरत में बर्दाशत नहीं की जाएगी। यदि हटवाए गए 

अतिक्रमण दोबारा दिखाई दिए तो अभी तो रेहड़ियां हटवाई गईं हैं। इसके 
उपरांत कानूनी कार्रवाई भी की जाएगी। 
 		     -अरविंद मिन्ना, डीसीपी लॉ एंड ऑर्डर, लुधियाना 

^शहर में अतिक्रमण के कारण ही जगह जगह जाम की समस्या 
बनी रहती है। जहां पर 20 मिनट का समय लगता है वहीं 30 से 
35 मिनट या इससे भी अधिक समय लग जाता है। इस समस्या 
को मद्देनजर रखते हुए भी अतिक्रमण हटवाए गए हैं। आने वाले 

दिनों में निगम के साथ मिलकर पूरे लुधियाना शहर को अतिक्रमण मुक्त करवाया 
जाएगा ताकि समार्ट सिटी कहने से पहले लोग इस शहर की परिभाषा खुद ही 
समझ लें। इस अभियान में लोगों का सहयोग भी बहुत जरूरी  है।	            
                                 -सुखविंदर सिंह, एडीसीपी ट्रैफिक, लुधियाना 

भारतीय जनता पार्टी के सीनियर 
नेता गुरुदेव शर्मा देबी की कई बार 
पार्षद रह चुके गुरदीप सिंह नीटू के 
साथ पुरानी दोस्ती है। सेंट्रल हल्के 
के भाजपा के पूर्व विधायक स्वर्गीय 
सतपाल गोसाई के समय में गुरुदेव 
शर्मा देबी उनके नजदीकी थे। इस 
समय पार्षद गुरदीप सिंह नीटू भी 
उनके साथ ही भारतीय जनता पार्टी 
के लिए काम करते थे। सतपाल 
गोसाई जी के स्वर्गवास होने के 
बाद गुरदीप सिंह नीटू की सेंट्रल 
हल्के के भारतीय जनता पार्टी के 
उम्मीदवार गुरुदेव शर्मा देबी से 
दोस्ती और भी गहरी हो गई क्योंकि 

वह हल्का उम्मीदवार भी थे। ऐसे 
में गुरदीप सिंह नीटू ने पार्टी के प्रति 
वफादारी दिखाते हुए देबी के साथ 
दिन-रात काम किया जिसके चलते 
देबी अब उनको जिले की बड़ी 
सीट दिलवाने के लिए कोशिश में 
है। देबी विधानसभा चुनाव में सेंट्रल 
हल्के से उम्मीदवार भी बन सकते 
हैं जिसके चलते उनको जितवाने के 
लिए नीटू और भी मेहनत करेगा। 
{ बाय इलेक्शन में घोशा ने गुप्ता 
के लिए किया दिन रात काम...
बात गुरदीप सिंह गोशा की करी 
जाए तो वह लुधियाना में वेस्ट 
हल्का के बीते बाय इलेक्शन के 

उम्मीदवार जीवन गुप्ता के काफी 
ग़रीबी हैं। उन इलेक्शन में गुरदीप 
सिंह गोशा ने जीवन गुप्ता के चुनाव 
प्रचार में दिन-रात मेहनत की थी। 
गुरदीप सिंह गोशा इस हल्का के ही 
रहने वाले हैं जिस कारण वह भी 
अपने हल्के के एक बड़े वोट बैंक 
हैं। बाय इलेक्शन में जिस तरह से 
गुरदीप सिंह गोशा ने मेहनत की 
उसके बाद उनके जीवन गुप्ता के 
साथ दोस्ती और भी गहरी हो गई। 
अब इस मेहनत के बदले जीवन 
गुप्ता उनको जिला की  
बड़ी जिम्मेदारी दिलवाने की 
कोशिश में है। 

^लुधियाना जिला टीम जल्द ही बन जाएगी। टीम के हर नेता को 
अपना सुझाव देने का हक है और मैने भी अपना सुझाव दिया। उसे 
सुझाव को मानना या ना मानना, प्रस्तावित किए गए पद पररखना या 
ना रखना यह पार्टी का अंतिम फैसला है। पार्टी हर कर्मी की कार्यशैली 
को ध्यान में रखते हुए ही उसको पद देती है। पार्टी का निर्णय सबके 
लिए माननीय है। 
                                 -जीवन गुप्ता, बीजेपी सीनियर नेता 

^यह सारे आरोप गलत हैं। ऐसा कुछ भी नहीं 
है। गुरदीप सिंह नीटू मेरे हलके के कई बार 
के पार्षद हैं। पार्टी वर्कर के साथ-साथ गुरदीप 
सिंह नीटू मेरे अच्छे दोस्त भी हैं और हमने 
इकट्ठे काम किए हुए हैं। ऐसे में अगर कोई 
आरोप लगता है तो मैं उनको नकारता हूं।
-गुरुदेव शर्मा देबी, कोषाध्यक्ष पंजाब, भाजपा

फोटो: लक्की भट्टी | समर न्यूज


